
Монгол Улсын Их Хурлын 2009 оны хаврын ээлжит чуулганы 2009 оны 7 дугаар сарын 02-ны өдөр (Пүрэв гараг)-ийн нэгдсэн хуралдаан 10 цаг 15 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.



Чуулганы нэгдсэн хуралдаанд ирвэл зохих 75 гишүүнээс 60 гишүүн ирж, 81.0 хувийн ирцтэй байв. Үүнд:


Чөлөөтэй: П.Алтангэрэл, Я.Батсуурь, С.Баяр, Г.Баярсайхан, Р.Гончигдорж, С.Ламбаа, Э.Мөнх-Очир, С.Оюун, Ж.Сүхбаатар, Ч.Улаан;

Өвчтэй: Э.Бат-Үүл, Х.Наранхүү, Ч.Сайханбилэг, Ө.Энхтүвшин;

Нэг. Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төсөл (хэлэлцэх эсэх)


Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, нарийн бичгийн дарга Ч.Содномцэрэн, мөн хорооны Ажлын албаны дарга Д.Баяндүүрэн, УИХ-ын Тамгын газрын нарийн бичгийн дарга С.Магнайсүрэн, Төрийн байгуулалтын байнгын хорооны референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг УИХ-ын гишүүн Д.Дондог танилцуулав. 


Танилцуулгатай холбогдуулан УИХ-ын гишүүн З.Энхболд, Д.Ганхуяг, Р.Раш нарын асуусан асуултад УИХ-ын гишүүн Д.Дондог, Б.Батбаяр нар хариулж, тайлбар хийв. 


Хуулийн төслийн хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Су.Батболд танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно. 


УИХ-ын гишүүн З.Энхболд санал хэлэв. 


Д.Дэмбэрэл: - Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн саналыг дэмжье. 


Зөвшөөрсөн: 
36


Татгалзсан:

24


Бүгд: 


60


60.0 хувийн саналаар дэмжигдлээ. 


Хуулийн төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 


Уг асуудлыг 10 цаг 40 минутад хэлэлцэж дуусав. 


Хоёр. Санхүүжилтийн хэлэлцээр соёрхон батлах тухай хуулийн төслүүд (Монгол Улсын Засгийн газар, Олон улсын хөгжлийн ассоциаци хооронд байгуулсан “Хөгжлийн бодлогын санхүүжилтийн хэлэлцээр” соёрхон батлах тухай, Монгол Улсын Засгийн газар, Азийн хөгжлийн банк хооронд байгуулсан “Нийгмийн салбарыг дэмжих хөтөлбөрийн санхүүжилтийн хэлэлцээр” соёрхон батлах тухай, Монгол Улсын Засгийн газар, Япон Улсын Олон улсын хамтын ажиллагааны байгууллага хооронд байгуулсан “Нийгмийн салбарыг дэмжих хөтөлбөрийн зээлийн хэлэлцээр” соёрхон батлах тухай) (хэлэлцэх эсэх)


Хэлэлцэж буй асуудалтай холбогдуулан Монгол Улсын Засгийн газрын гишүүн, Сангийн сайд С.Баярцогт, мөн яамны Төрийн нарийн бичгийн дарга Д.Баттөр, Зээл тусламжийн бодлого, хамтын ажиллагааны газрын дарга Б.Хүрэнбаатар, УИХ-ын Тамгын газрын нарийн бичгийн дарга С.Магнайсүрэн,  Аюулгүй байдал, гадаад бодлогын байнгын хорооны зөвлөх Ч.Чулуунбаатар, референт П.Туяа, Г.Нандинцэцэг нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг Монгол Улсын Засгийн газрын гишүүн, Сангийн сайд С.Баярцогт танилцуулав. 


Төсөл санаачлагчийн илтгэлтэй холбогдуулан УИХ-ын гишүүдээс асуулт гараагүй болно. 


Хуулийн төслийн хэлэлцэх эсэх асуудлаар Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн Ц.Шинэбаяр танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Р.Раш, Д.Ганхуяг нарын асуусан асуултад Сангийн сайд С.Баярцогт хариулж, тайлбар хийв. 


Уг асуудлаар УИХ-ын гишүүдээс санал гараагүй болно. 


Д.Дэмбэрэл: -
1.  Монгол Улсын Засгийн газар, Олон улсын хөгжлийн ассоциаци хооронд байгуулсан хөгжлийн бодлогын санхүүжилтийн хэлэлцээр соёрхон батлах тухай төслийг хэлэлцэх нь зүйтэй гэсэн саналыг дэмжье.


Зөвшөөрсөн: 
42


Татгалзсан: 

16


Бүгд:


58


72.4 хувийн саналаар дэмжигдлээ. 


2. Монгол Улсын Засгийн газар, Азийн хөгжлийн банк хооронд байгуулсан нийгмийн салбарыг дэмжих хөтөлбөрийн санхүүжилтийн хэлэлцээрийг соёрхон батлах тухай хуулийн төслийг хэлэлцэх нь зүйтэй гэсэн саналыг дэмжье. 


Зөвшөөрсөн: 
36


Татгалзсан: 

22


Бүгд:


58


62.1 хувийн саналаар дэмжигдлээ. 


3. Монгол Улсын Засгийн газар, Япон улсын Олон улсын хамтын ажиллагааны байгууллага хооронд байгуулсан нийгмийн салбарыг дэмжих хөтөлбөрийн зээлийн хэлэлцээрийг соёрхон батлах тухай хуулийн төслийг хэлэлцэх нь зүйтэй гэсэн саналыг дэмжье.


Зөвшөөрсөн: 
44


Татгалзсан: 

13


Бүгд:


57


77.2 хувийн саналаар дэмжигдлээ. 


Хуулийн төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэв. 


Уг асуудлыг 11 цаг 05 минутад хэлэлцэж дуусав. 


Гурав. Монгол Улсын Засгийн газар, Олон улсын хөгжлийн ассоциаци хооронд байгуулсан “Монгол Улсын Үндэсний статистикийн системийг сайжруулах төслийн санхүүжилтийн хэлэлцээр” соёрхон батлах тухай хуулийн төсөл (хэлэлцэх эсэх)


Хэлэлцэж буй асуудалтай холбогдуулан Монгол Улсын Засгийн газрын гишүүн, Сангийн сайд С.Баярцогт, мөн яамны Төрийн нарийн бичгийн дарга Д.Баттөр, Зээл тусламжийн бодлого, хамтын ажиллагааны газрын дарга Б.Хүрэнбаатар, Үндэсний статистикийн хорооны дэд дарга Г.Гэрэлт-Од, Үндэсний статистикийн хорооны газрын дарга Н.Бадамцэцэг, Б.Цэрэнханд, УИХ-ын Тамгын газрын нарийн бичгийн дарга С.Магнайсүрэн, Аюулгүй байдал, гадаад бодлогын байнгын хорооны зөвлөх Ч.Чулуунбаатар, референт П.Туяа, Г.Нандинцэцэг нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг Монгол Улсын Засгийн газрын гишүүн, Сангийн сайд С.Баярцогт танилцуулав. 


Төсөл санаачлагчийн илтгэлтэй холбогдуулан УИХ-ын гишүүдээс асуулт гараагүй болно. 


Хуулийн төслийн хэлэлцэх эсэх асуудлаар Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн Д.Хаянхярваа танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Су.Батболдын асуусан асуултад Сангийн сайд С.Баярцогт, Үндэсний статистикийн хорооны дэд дарга Г.Гэрэлт-Од нар хариулж, тайлбар хийв. 


УИХ-ын гишүүн Н.Ганбямба санал хэлэв. 


Д.Дэмбэрэл: - Монгол Улсын Засгийн газар, Олон улсын хөгжлийн ассоциаци хооронд байгуулсан “Монгол Улсын Үндэсний статистикийн системийг сайжруулах төслийн санхүүжилтийн хэлэлцээр” соёрхон батлах тухай хуулийн төслийг хэлэлцэх нь зүйтэй гэсэн саналыг дэмжье. 


Зөвшөөрсөн:
37


Татгалзсан:

15


Бүгд:


52


71.2 хувийн саналаар дэмжигдлээ. 


Хуулийн төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэв. 


Уг асуудлыг 11 цаг 20 минутад хэлэлцэж дуусав. 


Дөрөв. Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт оруулах тухай хуулийн төслүүд (хэлэлцэх эсэх)


Хэлэлцэж буй асуудалтай холбогдуулан УИХ-ын Тамгын газрын нарийн бичгийн дарга С.Магнайсүрэн, Төрийн байгуулалтын байнгын хорооны референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг УИХ-ын гишүүн Н.Энхболд танилцуулав. 


Төсөл санаачлагчийн илтгэлтэй холбогдуулан УИХ-ын гишүүдээс асуулт гараагүй болно. 


Хуулийн төслийн хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Х.Тэмүүжин танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 


Д.Дэмбэрэл: - Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт оруулах тухай хуулийн төслүүдийг хэлэлцэх нь зүйтэй гэсэн саналыг дэмжье. 


Зөвшөөрсөн:
44


Татгалзсан:

7


Бүгд:


51


86.3 хувийн саналаар дэмжигдлээ. 


Хуулийн төслийг анхны хэлэлцүүлэгт бэлтгүүлэхээр Төрийн байгуулалтын  байнгын хороонд шилжүүлэв. 


Уг асуудлыг 11 цаг 25 минутад хэлэлцэж дуусав. 


Тав. Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай хуулийн төсөл (хоёр дахь хэлэлцүүлэг)


Хэлэлцэж буй асуудалтай холбогдуулан Монгол Улсын Засгийн газрын гишүүн, Сангийн сайд С.Баярцогт, мөн яамны Төрийн нарийн бичгийн дарга Д.Баттөр, Орлогын хэлтсийн дарга Ж.Ганбат, Хөрөнгө оруулалтын хэлтсийн дарга М.Батгэрэл, УИХ-ын Тамгын газрын нарийн бичгийн дарга С.Магнайсүрэн, ахлах зөвлөх С.Доржханд, Төсвийн байнгын хорооны зөвлөх Ё.Мөнхбаатар  нарын бүрэлдэхүүнтэй ажлын хэсэг байлцав.


Хуулийн төслийг хоёр дахь хэлэлцүүлэгт бэлтгэсэн талаарх Төсвийн байнгын хорооноос гаргасан санал, дүгнэлтийг УИХ-ын гишүүн Ч.Хүрэлбаатар танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Су.Батболд, Ц.Цэнгэл, Д.Тэрбишдагва, Ц.Батбаяр нарын асуусан асуултад УИХ-ын гишүүн Ч.Хүрэлбаатар хариулж, тайлбар хийв. 


Байнгын хорооноос гаргасан зарчмын зөрүүтэй саналын томъёоллоор санал хураалт явуулав. 


Нэг. Төсвийн байнгын хороогоор дэмжигдсэн санал: 


Д.Дэмбэрэл: - 1. УИХ-ын гишүүн Д.Балдан-Очир, Ц.Дашдорж, Ж.Энхбаяр, Д.Оюунхорол, Ш.Сайхансамбуу нарын гаргасан, Могойн гол дээр цахилгааны эх үүсвэр барих техник, эдийн засгийн үндэслэл, Тэлмэн-Могойн голын цахилгаан дамжуулах шугам, дэд станц /Завхан, Хөвсгөл/ барихад 3.8 тэрбум төгрөгийг төсөвт тусгах гэсэн саналыг дэмжье. 


Зөвшөөрсөн:
43


Татгалзсан:

11


Бүгд:


54


79.6 хувийн саналаар дэмжигдлээ. 


Хоёр. Төсвийн байнгын хороогоор дэмжигдээгүй санал: 


Д.Дэмбэрэл: - 1. УИХ-ын гишүүн Д.Тэрбишдагвын гаргасан, Сонгинохайрхан дүүргийн 38 дугаар цэцэрлэгийн барилгын ажлыг дуусгахад 90.0 сая төгрөг нэмж тусгах гэсэн саналыг Төсвийн болон Эдийн засгийн байнгын хороо дэмжих боломжгүй гэснийг дэмжье. 


Зөвшөөрсөн:
20


Татгалзсан:

35


Бүгд:


55


63.6 хувийн саналаар УИХ-ын гишүүний гаргасан санал дэмжигдлээ. 


2. УИХ-ын гишүүн Д.Ганхуяг, Ц.Батбаяр нарын гаргасан, Эрчим хүчинд холбогдоогүй нийслэлийн 7000 өрхийн гэрлийн асуудлыг шийдвэрлэхэд 4.0 тэрбум төгрөг төсөвт нэмж тусгах гэсэн саналыг Төсвийн байнгын хороо дэмжих боломжгүй гэснийг дэмжье. 


Зөвшөөрсөн:
18


Татгалзсан:

36


Бүгд:


54


66.7 хувийн саналаар УИХ-ын гишүүдээс гаргасан санал дэмжигдлээ. 


3. УИХ-ын гишүүн Д.Тэрбишдагвын гаргасан, Сонгинохайрхан дүүргийн 7000 өрхийн гэрлийн асуудлыг шийдвэрлэхэд 4.0 тэрбум төгрөг тусгах гэсэн саналыг Төсвийн болон Эдийн засгийн байнгын хороо дэмжих боломжгүй гэснийг дэмжье. 


Дээрх саналтай холбогдуулан УИХ-ын гишүүн Ч.Хүрэлбаатар тайлбар хийв. 


Зөвшөөрсөн:
20


Татгалзсан:

34


Бүгд:


54


63.0 хувийн саналаар УИХ-ын гишүүний гаргасан санал дэмжигдлээ. 


4. УИХ-ын гишүүн Д.Балдан-Очирын гаргасан, Тэс-Зүүнговь 38 км ЦДШ-ыг шилжүүлж барихад 98.0 сая төгрөг нэмж тусгах гэсэн саналыг Төсвийн болон Эдийн засгийн байнгын хороо дэмжих боломжгүй гэснийг дэмжье. 


Зөвшөөрсөн:
16


Татгалзсан:

38


Бүгд:


54


70.4 хувийн саналаар УИХ-ын гишүүний гаргасан санал дэмжигдлээ. 


5. УИХ-ын гишүүн Ж.Энхбаяр, Д.Балдан-Очир, Ц.Дашдорж, Д.Оюунхорол, Д.Дамба-Очир нарын гаргасан, Баруун чиглэлийн /Баянхонгор, Алтай, Ховд, Завхан/ авто замын зураг /600 км/ хийхэд зориулж 1.0 тэрбум төгрөгийг тусгах гэсэн саналыг Төсвийн болон Эдийн засгийн байнгын хороо дэмжих боломжгүй гэснийг дэмжье. 


Зөвшөөрсөн:
10


Татгалзсан:

44


Бүгд:


54


81.5 хувийн саналаар УИХ-ын гишүүдээс гаргасан санал дэмжигдлээ.


6. УИХ-ын гишүүн Ц.Сэдванчиг, Ц.Даваасүрэн нарын гаргасан, Хөвсгөл аймгийн Мөрөн сумын спорт цогцолборт 500.0 сая төгрөг нэмж тусгах гэсэн саналыг Төсвийн байнгын хороо дэмжих боломжгүй гэснийг дэмжье. 


Зөвшөөрсөн:
17


Татгалзсан:

37


Бүгд:


54


68.5 хувийн саналаар УИХ-ын гишүүдээс гаргасан санал дэмжигдлээ.


Хуулийн төслийг гурав дахь хэлэлцүүлэгт бэлтгүүлэхээр Төсвийн  байнгын хороонд шилжүүлэв. 


Уг асуудлыг 12 цаг 00 минутад хэлэлцэж дуусав. 


Зургаа. Өршөөл үзүүлэх тухай хуулийн төсөл (хэлэлцэх эсэх)


Өршөөлийн тухай хуулийн төслийн хэлэлцэх эсэх асуудлыг хаалттай хэлэлцэв. 


Өглөөний нэгдсэн хуралдаан 13 цаг 10 минутад завсарлав. 


Үдээс хойшхи нэгдсэн хуралдаан 15 цаг 20 минутад эхэлж, ирвэл зохих 75 гишүүнээс 57 гишүүн ирж, 77.0 хувийн ирцтэй байв. Үүнд:


Чөлөөтэй: П.Алтангэрэл, С.Баяр, Г.Баярсайхан, Л.Гантөмөр, Р.Гончигдорж, С.Ламбаа, Э.Мөнх-Очир, С.Оюун, Ж.Сүхбаатар, Х.Тэмүүжин, Ч.Улаан, О.Чулуунбат, Ц.Шинэбаяр;

Өвчтэй: Э.Бат-Үүл, Х.Наранхүү, Ч.Сайханбилэг, Ө.Энхтүвшин;


Долоо. Хохирогчдод нөхөн олговор олгох тухай хуулийн төсөл (хэлэлцэх эсэх)


Хэлэлцэж буй асуудалтай холбогдуулан Монгол Улсын Засгийн газрын гишүүн, Хууль зүй, дотоод хэргийн сайд Ц.Нямдорж, мөн яамны Төрийн нарийн бичгийн дарга Г.Баясгалан, мэргэжитэн Э.Энхтуяа, Цагдаагийн ерөнхий газрын дэд дарга М.Энх-Амгалан, Улсын мөрдөн байцаах газрын дарга Н.Энхтөр, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Н.Мөнхзэсэм, Хууль зүйн байнгын хорооны референт Э.Ганболд нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг Монгол Улсын Засгийн газрын гишүүн, Хууль зүй, дотоод хэргийн сайд Ц.Нямдорж танилцуулав. 


Төсөл санаачлагчийн илтгэлтэй холбогдуулан УИХ-ын гишүүн Д.Ганхуяг, Д.Очирбат нарын асуусан асуултад Хууль зүй, дотоод хэргийн сайд Ц.Нямдорж хариулж, тайлбар хийв. 


Хуулийн төслийн хэлэлцэх эсэх асуудлаар Хууль зүйн болон Төсвийн байнгын хорооны хамтарсан санал, дүгнэлтийг УИХ-ын гишүүн Д.Одбаяр танилцуулав. 


Байнгын хороодоос гаргасан санал, дүгнэлттэй холбогдуулан УИХ-ын гишүүн Б.Бат-Эрдэнэ, Л.Гүндалай нарын асуусан асуултад Хууль зүй, дотоод хэргийн сайд Ц.Нямдорж, УИХ-ын гишүүн Д.Одбаяр, Х.Жекей нар хариулж, тайлбар хийв. 


УИХ-ын гишүүн Д.Энхбат, Д.Лүндээжанцан, Л.Гүндалай, Д.Загджав нар санал хэлэв. 


Д.Дэмбэрэл: - Хохирогчдод нөхөн олговор олгох тухай хуулийн төслийг хэлэлцэх нь зүйтэй гэсэн саналыг дэмжье. 


Зөвшөөрсөн:
37


Татгалзсан:

12


Бүгд:


49


75.5 хувийн саналаар дэмжигдлээ. 


Хуулийн төслийг анхны хэлэлцүүлэгт бэлтгүүлэхээр Хууль зүйн болон Төсвийн байнгын хороонд шилжүүлэв. 


Уг асуудлыг 16 цаг 15 минутад хэлэлцэж дуусав. 


Найм. Санхүүжилтийн хэлэлцээр соёрхон батлах тухай хуулийн төслүүд (Монгол Улсын Засгийн газар, Олон улсын хөгжлийн ассоциаци хооронд байгуулсан “Хөгжлийн бодлогын санхүүжилтийн хэлэлцээр” соёрхон батлах тухай, Монгол Улсын Засгийн газар, Азийн хөгжлийн банк хооронд байгуулсан “Нийгмийн салбарыг дэмжих хөтөлбөрийн санхүүжилтийн хэлэлцээр” соёрхон батлах тухай, Монгол Улсын Засгийн газар, Япон Улсын Олон улсын хамтын ажиллагааны байгууллага хооронд байгуулсан “Нийгмийн салбарыг дэмжих хөтөлбөрийн зээлийн хэлэлцээр” соёрхон батлах тухай) (анхны хэлэлцүүлэг)


Хэлэлцэж буй асуудалтай холбогдуулан Монгол Улсын Засгийн газрын гишүүн, Сангийн сайд С.Баярцогт, мөн яамны Төрийн нарийн бичгийн дарга Д.Баттөр, Зээл тусламжийн бодлого, хамтын ажиллагааны газрын дарга Б.Хүрэнбаатар, УИХ-ын Тамгын газрын нарийн бичгийн дарга С.Магнайсүрэн, Аюулгүй байдал, гадаад бодлогын байнгын хорооны зөвлөх Ч.Чулуунбаатар, референт П.Туяа, Г.Нандинцэцэг нарын бүрэлдэхүүнтэй ажлын хэсэг байлцав.


Хуулийн төслийг анхны хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооны санал, дүгнэлтийг УИХ-ын гишүүн Ш.Сайхансамбуу танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Ц.Даваасүрэнгийн асуусан асуултад Сангийн сайд С.Баярцогт хариулж, тайлбар хийв. 


Д.Дэмбэрэл: - Аюулгүй байдал, гадаад бодлогын байнгын хорооноос гаргасан, Хуулийн төслийг анхны хэлэлцүүлгээр нь баталъя гэсэн горимын саналыг дэмжье. 


Зөвшөөрсөн: 
41


Татгалзсан:

7


Бүгд:


48


85.4 хувийн саналаар горимын санал дэмжигдлээ. 


Монгол Улсын Засгийн газар, Олон улсын хөгжлийн ассоциаци хооронд байгуулсан “Хөгжлийн бодлогын санхүүжилт” хөтөлбөрийн Санхүүжилтийн гэрээ  соёрхон батлах тухай хуулийг баталъя.  


Зөвшөөрсөн: 
44


Татгалзсан:

5


Бүгд:


49


89.8 хувийн саналаар хууль батлагдлаа. 


Монгол Улсын Засгийн газар, Азийн хөгжлийн банк хооронд байгуулсан “Нийгмийн салбарыг дэмжих хөтөлбөр”-ийн Санхүүжилтийн хэлэлцээр соёрхон батлах тухай хуулийг баталъя. 


Зөвшөөрсөн: 
42


Татгалзсан:

7


Бүгд:


49


85.7 хувийн саналаар хууль батлагдлаа. 


Монгол Улсын Засгийн газар, Япон Улсын Олон улсын хамтын ажиллагааны байгууллага хооронд байгуулсан “Нийгмийн салбарыг дэмжих хөтөлбөр”-ийн Зээлийн хэлэлцээр соёрхон батлах тухай хуулийг баталъя.


Зөвшөөрсөн: 
42


Татгалзсан:

7


Бүгд:


49


85.7 хувийн саналаар хууль батлагдлаа. 


Уг асуудлыг 16 цаг 25 минутад хэлэлцэж дуусав. 


Ес. Монгол Улсын Засгийн газар, Олон улсын хөгжлийн ассоциаци хооронд байгуулсан “Монгол Улсын Үндэсний статистикийн системийг сайжруулах төслийн санхүүжилтийн хэлэлцээр” соёрхон батлах тухай хуулийн төсөл (анхны хэлэлцүүлэг)


Хэлэлцэж буй асуудалтай холбогдуулан Монгол Улсын Засгийн газрын гишүүн, Сангийн сайд С.Баярцогт, мөн яамны Төрийн нарийн бичгийн дарга Д.Баттөр, Зээл тусламжийн бодлого, хамтын ажиллагааны газрын дарга Б.Хүрэнбаатар, Үндэсний статистикийн хорооны дэд дарга Г.Гэрэлт-Од, Үндэсний статистикийн хорооны газрын дарга Н.Бадамцэцэг, Б.Цэрэнханд, УИХ-ын Тамгын газрын нарийн бичгийн дарга С.Магнайсүрэн, Аюулгүй байдал, гадаад бодлогын байнгын хорооны зөвлөх Ч.Чулуунбаатар, референт П.Туяа, Г.Нандинцэцэг нарын бүрэлдэхүүнтэй ажлын хэсэг байлцав.


Хуулийн төслийг анхны хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн Д.Хаянхярваа танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно. 


Д.Дэмбэрэл: - Байнгын хорооноос хуулийн төслийг анхны хэлэлцүүлгээр нь баталъя гэсэн саналыг дэмжье. 


Зөвшөөрсөн: 
41


Татгалзсан:

9


Бүгд:


50


82.0 хувийн саналаар дэмжигдлээ. 


Монгол Улсын Засгийн газар, Олон улсын хөгжлийн ассоциаци хооронд байгуулсан “Монгол Улсын Үндэсний статистикийн системийг сайжруулах төслийн санхүүжилтийн хэлэлцээр” соёрхон батлах тухай хуулийн төслийг баталъя. 


Зөвшөөрсөн: 
38


Татгалзсан:

12


Бүгд:


50


76.0 хувийн саналаар хууль батлагдлаа. 


Уг асуудлыг 16 цаг 30 минутад хэлэлцэж дуусав. 


Арав. Өөрийн хөрөнгөөр гүйцэтгэн дараа төлөгдөх нөхцөлтэйгээр барих авто зам, эрчим хүчний барилга байгууламжийн жагсаалт батлах тухай Улсын Их Хурлын 2008 оны 47 дугаар тогтоолд нэмэлт, өөрчлөлт оруулах тухай Улсын Их Хурлын тогтоолын төсөл (анхны хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын Ерөнхий нарийн бичгийн дарга Ц.Шаравдорж, нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, Эдийн засгийн байнгын хорооны зөвлөх Ж.Батсайхан, Төсвийн байнгын хорооны зөвлөх Ё.Мөнхбаатар нарын бүрэлдэхүүнтэй ажлын хэсэг байлцав. 


Тогтоолын төслийг анхны хэлэлцүүлэгт бэлтгэсэн талаарх Төсвийн байнгын хорооны санал, дүгнэлтийг УИХ-ын гишүүн Ц.Даваасүрэн, Эдийн засгийн байнгын хорооны санал, дүгнэлтийг УИХ-ын гишүүн Н.Батбаяр нар танилцуулав. 


Байнгын хороодын санал, дүгнэлттэй холбогдуулан УИХ-ын гишүүн Л.Гүндалай, А.Тлейхан, Ц.Дашдорж нарын асуусан асуултад УИХ-ын гишүүн Ч.Хүрэлбаатар, Ц.Баярсайхан нар хариулж, тайлбар хийв. 


Эдийн засгийн байнгын хорооноос гаргасан зарчмын зөрүүтэй саналын томъёоллоор санал хураалт явуулав. 


Д.Дэмбэрэл: - 1. УИХ-ын гишүүн Д.Дэмбэрэл, Д.Зоригт нарын гаргасан, Төслийн 1 дэх заалт буюу тогтоолд шинээр нэмсэн 3 дахь заалтын “…ажлын 70.0 хувийг гүйцэтгэсний дараа гэрээний үнийн 50.0 хувийг, ашиглалтад оруулсны дараа үлдэх 50.0 хувийг” гэснийг “…ажлын 50.0 хувийг гүйцэтгэсний дараа гэрээний үнийн 50.0 хувийг, ашиглалтад оруулсаны дараа 45.0 хувийг, баталгаат хугацаа дууссаны дараа 5.0 хувийг” гэж өөрчлөх гэсэн саналыг дэмжье. 


Зөвшөөрсөн: 
42


Татгалзсан:

8


Бүгд:


50


84.0 хувийн саналаар дэмжигдлээ.


2. УИХ-ын гишүүн Ц.Даваасүрэнгийн гаргасан, Төслийн 1 дэх заалт буюу тогтоолд шинээр нэмсэн 3 дахь заалтын “уялдуулан” гэсний өмнө “…барилга байгууламжийн ажлыг ач холбогдол, хөрөнгө оруулалт, үр өгөөж, ашигт малтмалын орд газруудын дэд бүтцийн бүтээн байгуулалттай” гэж нэмэх гэсэн саналыг дэмжье. 


Зөвшөөрсөн: 
38


Татгалзсан:

12


Бүгд:


50


76.0 хувийн саналаар дэмжигдлээ.


3. УИХ-ын гишүүн Ч.Хүрэлбаатарын гаргасан, Төслийн 1 дэх заалт буюу тогтоолд шинээр нэмсэн 3 дахь заалтын “улсын төсвөөс олгох” гэсний дараа “гүйцэтгэгчид Засгийн газраас вексель, өрийн бичиг гаргах замаар төлбөрийг баталгаажуулах” гэж нэмэх гэсэн саналыг дэмжье.


Зөвшөөрсөн: 
35


Татгалзсан:

15


Бүгд:


50


70.0 хувийн саналаар дэмжигдлээ.


4. УИХ-ын гишүүн Ц.Баярсайхан, Г.Занданшатар, Д.Одхүү, Ц.Цэнгэл нарын гаргасан, Тогтоолын төсөлд дор дурдсан агуулгатай заалтыг нэмэх:


“4. Өөрийн хөрөнгөөр гүйцэтгэн дараа төлөгдөх нөхцөлтэйгээр барих авто зам, эрчим хүчний барилга байгууламжийн жагсаалт батлах тухай” УИХ-ын 2008 оны 5 дугаар сарын 23-ны өдрийн тогтоолын 1 дүгээр хавсралтаар батлагдсан авто зам, эрчим хүчний барилга байгууламжийн жагсаалтад орсон объектуудыг ач холбогдолоор нь эрэмблэн гүйцэтгэгчийг шууд сонсох болон тендерээр гүйцэтгүүлэхдээ цаг, хугацаа, үнийн өсөлттэй холбоотойгоор төсөвт өртгийг нарийвчлан тогтоохыг Засгийн газар /С.Баяр/-т даалгасугай” гэсэн саналыг дэмжье.


Зөвшөөрсөн: 
32


Татгалзсан:

18


Бүгд:


50


64.0 хувийн саналаар дэмжигдлээ.


Эдийн засгийн байнгын хорооноос гаргасан, Тогтоолын төслийг анхны хэлэлцүүлгээр нь баталъя гэсэн горимын саналыг дэмжье. 


Зөвшөөрсөн: 
37


Татгалзсан:

13


Бүгд:


50


74.0 хувийн саналаар горимын санал дэмжигдлээ.


Тогтоолын төслийг бүхэлд нь баталъя.


Зөвшөөрсөн: 
40


Татгалзсан:

10


Бүгд:


50


80.0 хувийн саналаар тогтоол батлагдлаа.


Уг асуудлыг 17 цаг 00 минутад хэлэлцэж дуусав.


Арваннэг. Кувейт улсад Монгол Улсын Элчин сайдын яам нээн ажиллуулах тухай Улсын Их Хурлын тогтоолын төсөл (хэлэлцэх эсэх)


Хэлэлцэж буй асуудалтай холбогдуулан Монгол Улсын Засгийн газрын гишүүн, Гадаад харилцааны сайд С.Батболд, мөн яамны Америк, Ойрхи Дорнод, Африкийн газрын захирал Б.Одонжил, Америк, Ойрхи Дорнод, Африкийн газрын 3 дугаар нарийн бичгийн дарга Т.Төгсбилгүүн, УИХ-ын Тамгын газрын нарийн бичгийн дарга С.Магнайсүрэн, Аюулгүй байдал, гадаад бодлогын байнгын хорооны зөвлөх Ч.Чулуунбаатар, референт П.Туяа, Г.Нандинцэцэг нарын бүрэлдэхүүнтэй ажлын хэсэг байлцав.


Төсөл санаачлагчийн илтгэлийг Монгол Улсын Засгийн газрын гишүүн, Гадаад харилцааны сайд Сү.Батболд танилцуулав. 


Төсөл санаачлагчийн илтгэлтэй холбогдуулан УИХ-ын гишүүдээс асуулт гараагүй болно. 


Тогтоолын төслийн хэлэлцэх эсэх асуудлаар Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн Н.Энхболд танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно. 


Д.Дэмбэрэл: - Кувейт улсад Монгол Улсын Элчин сайдын яам нээн ажиллуулах тухай Улсын Их Хурлын тогтоолын төслийг хэлэлцэх нь зүйтэй гэсэн саналыг дэмжье. 


Зөвшөөрсөн:
40


Татгалзсан:

6


Бүгд: 


46


87.0 хувийн саналаар дэмжигдлээ. 


Тогтоолын төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэв. 


Уг асуудлыг 17 цаг 10 минутад хэлэлцэж дуусав. 

Арванхоёр. Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төсөл (анхны хэлэлцүүлэг)


Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, нарийн бичгийн дарга Ч.Содномцэрэн, мөн хорооны Ажлын албаны дарга Д.Баяндүүрэн, УИХ-ын Тамгын газрын нарийн бичгийн дарга С.Магнайсүрэн, Төрийн байгуулалтын байнгын хорооны референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав.


Хуулийн төслийг анхны хэлэлцүүлэгт бэлтгэсэн талаарх Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Д.Дондог танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно. 


Байнгын хорооноос гаргасан зарчмын зөрүүтэй саналын томъёоллоор санал хураалт явуулав. 


Нэг. Төрийн байгуулалтын байнгын хороогоор дэмжигдсэн саналууд:


Д.Дэмбэрэл: - 1. УИХ-ын гишүүн Н.Энхболдын гаргасан, Төслийн 1 дүгээр зүйл /54.3/-ийн 2 дахь өгүүлбэрийг дор дурдсанаар өөрчлөн найруулах:


“Улсын Их Хурал Сонгуулийн ерөнхий хорооны саналыг хүлээн авснаас хойш 14 хоногийн дотор нөхөн сонгуулийг товлон зарлах асуудлыг шийдвэрлэж, ийнхүү шийдвэр гаргаснаас хойш 90 хоногийн дотор санал хураалт явуулахаар тогтооно. Нөхөн сонгуулийг товлон зарлах өдөр нь чуулганы чөлөө цагт тохиовол Улсын Их Хурал ээлжит болон ээлжит бус чуулган эхэлснээс хойш 14 хоногийн дотор уг асуудлыг шийдвэрлэнэ.” гэсэн саналыг дэмжье. 


Зөвшөөрсөн:
36


Татгалзсан:

8


Бүгд:


44


81.8 хувийн саналаар дэмжигдлээ


2. УИХ-ын гишүүн Х.Тэмүүжингийн гаргасан, Төслийн 1 дүгээр зүйлд дараахь агуулга бүхий 2 дахь хэсэг нэмэх: 


“2/ 54.4.1. хэсгийг санал авах өдрөөс 25-аас доошгүй хоногийн өмнө, тойргийн хороог 20-иос доошгүй хоногийн өмнө, салбар болон хэсгийн хороог 15-аас доошгүй хоногийн өмнө тус тус байгуулах;” гэсэн саналыг дэмжье. 


Зөвшөөрсөн:
26


Татгалзсан:

19


Бүгд:


45


57.8 хувийн саналаар дэмжигдлээ


3. УИХ-ын гишүүн Х.Тэмүүжингийн гаргасан, Төсөлд дор дурдсан агуулга бүхий 1 болон 4 дүгээр зүйл шинээр нэмэх: 


“1 дүгээр зүйл. Монгол Улсын Их Хурлын сонгуулийн тухай хуулийн 54 дүгээр зүйлийн 54.1-д дараахь заалт нэмсүгэй:


54.4.2. нөхөн сонгуульд оролцох, нам эвслийг тухайн сонгууль зарласнаас хойш 5 хоногийн дотор бүртгэх;


Зөвшөөрсөн:
37


Татгалзсан:

8


Бүгд:


45


82.2  хувийн саналаар дэмжигдлээ


4. 4 дүгээр зүйл. Монгол Улсын Их Хурлын сонгуулийн тухай хуулийн 54 дүгээр зүйлийн “54.4.2 – 54.4.5” дахь заалтын дугаарыг “54.4.3 – 54.4.6” гэж өөрчилсүгэй.” гэсэн саналыг дэмжье. 


Зөвшөөрсөн:
37


Татгалзсан:

8


Бүгд:


45


82.2 хувийн саналаар дэмжигдлээ


Хоёр. Төрийн байгуулалтын байнгын хороогоор дэмжигдээгүй саналууд:


1. УИХ-ын гишүүн Х.Тэмүүжингийн гаргасан, Төслийн 1 дүгээр зүйлд “нөхөн сонгуулийг явуулах хугацаа зарласан өдрөөс хойш 30 хоногоос илүүгүй байх” гэсэн заалт нэмэх гэсэн саналыг Төрийн байгуулалтын байнгын хороо дэмжих боломжгүй гэснийг дэмжье. 

 
Зөвшөөрсөн:
33


Татгалзсан:

12


Бүгд:


45


82.2 хувийн саналаар дээрх саналыг хүлээж авах боломжгүй гэж үзлээ.


Хуулийн төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 


Уг асуудлыг 17 цаг 20 минутад хэлэлцэж дуусав. 


Арвангурав. Халх голын 1939 оны байлдааны ялалтын 70 жилийн ойн медаль бий болгох тухай Улсын Их Хурлын тогтоолын төсөл (анхны хэлэлцүүлэг)


Хэлэлцэж буй асуудалтай холбогдуулан Монгол Улсын Засгийн газрын гишүүн, Батлан хамгаалахын сайд Л.Болд, мөн яамны Төрийн нарийн бичгийн дарга М.Борбаатар, Төрийн захиргаа удирдлагын газрын дарга Г.Сайханбаяр, УИХ-ын Төрийн байгуулалтын байнгын хорооны референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав.


Тогтоолын төслийг анхны хэлэлцүүлэгт бэлтгэсэн талаарх Төрийн байгуулалтын байнгын хорооны санал, дүгнэлтийг УИХ-ын гишүүн Ж.Батсуурь танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Б.Бат-Эрдэнэ, Д.Одбаяр нарын асуусан асуултад УИХ-ын гишүүн Д.Дондог хариулж, тайлбар хийв. 


Байнгын хорооноос гаргасан зарчмын зөрүүтэй саналын томъёоллоор санал хураалт явуулав. 


Д.Дэмбэрэл: - УИХ-ын гишүүн Н.Энхболд, С.Ламбаа нарын гаргасан, Төслийн 2 дугаар хавсралт буюу Халхын голын 1939 оны байлдааны ялалтын 70 жилийн ойн медаль олгох журмын 2 дахь заалтад дор дурдсан агуулгатай дэд заалт нэмэх: 


“2.3. Халх голын 1939 оны байлдааны үеэр ар талд гарамгай гавъяа байгуулсан хүмүүст энэ журмын дагуу олгож болно.” гэсэн саналыг дэмжье. 


Зөвшөөрсөн: 
37


Татгалзсан:

7


Бүгд:


44


84.1 хувийн саналаар дэмжигдлээ. 


Байнгын хорооноос хуулийн төслийг анхны хэлэлцүүлгээр нь баталъя гэсэн саналыг дэмжье. 


Зөвшөөрсөн: 
38


Татгалзсан:

4


Бүгд:


42


90.5 хувийн саналаар дэмжигдлээ. 


Халх голын 1939 оны байлдааны ялалтын 70 жилийн ойн медаль бий болгох тухай Улсын Их Хурлын тогтоолын төслийг баталъя. 


Зөвшөөрсөн: 
36


Татгалзсан:

5


Бүгд:


41


87.8 хувийн саналаар тогтоол батлагдлаа. 


Уг асуудлыг 17 цаг 30 минутад хэлэлцэж дуусав. 


Арвандөрөв. Засгийн газрын тусгай сангийн тухай хуульд нэмэлт оруулах тухай хуулийн төсөл (хэлэлцэх эсэх)


Хэлэлцэж буй асуудалтай холбогдуулан Монгол Улсын Засгийн газрын гишүүн, Батлан хамгаалахын сайд Л.Болд, мөн яамны Төрийн нарийн бичгийн дарга М.Борбаатар, Төрийн захиргаа удирдлагын газрын дарга Г.Сайханбаяр, УИХ-ын Тамгын газрын Ерөнхий нарийн бичгийн дарга Ц.Шаравдорж, нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, Эдийн засгийн байнгын хорооны зөвлөх Ж.Батсайхан, Төсвийн байнгын хорооны зөвлөх Ё.Мөнхбаатар нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг Монгол Улсын Засгийн газрын гишүүн, Батлан хамгаалахын сайд Л.Болд танилцуулав. 


Хуулийн төслийн хэлэлцэх эсэх асуудлаар Төсвийн болон Аюулгүй байдал, гадаад бодлогын байнгын хорооны хамтарсан санал, дүгнэлтийг УИХ-ын гишүүн Д.Дамба-Очир танилцуулав. 


Байнгын хороодын санал, дүгнэлттэй холбогдуулан УИХ-ын гишүүдээс асуулт, санал гараагүй болно. 


Д.Дэмбэрэл: - Засгийн газрын тусгай сангийн тухай хуульд нэмэлт оруулах тухай хуулийн төслийг хэлэлцэх нь зүйтэй гэсэн саналыг дэмжье. 


Зөвшөөрсөн:
31


Татгалзсан:

13


Бүгд:


44


70.5 хувийн саналаар дэмжигдлээ.


Уг асуудлыг 17 цаг 40 минутад хэлэлцэж дуусав. 

Арвантав. Олон нийтийн радио, телевизийн Үндэсний зөвлөлийн гишүүнээр томилох тухай Улсын Их Хурлын тогтоолын төсөл 


Хэлэлцэж буй асуудалтай холбогдуулан Монгол Улсын Ерөнхийлөгчийн Тамгын газрын дэд дарга С.Чинзориг, Олон нийтийн радио, телевизийн Үндэсний зөвлөлийн гишүүнд нэр дэвшигч Д.Ганбат, УИХ-ын Төрийн байгуулалтын байнгын хорооны референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав.


Олон нийтийн радио, телевизийн Үндэсний зөвлөлийн гишүүнд нэр дэвшүүлэх Монгол Улсын Ерөнхийлөгчийн саналыг Монгол Улсын Ерөнхийлөгчийн зөвлөх Ц.Сүхбаатар танилцуулав.


Тогтоолын төслийн талаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Д.Энхбат танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 


Д.Дэмбэрэл: - Олон нийтийн радио, телевизийн Үндэсний зөвлөлийн гишүүнээр томилох тухай УИХ-ын тогтоолын төслийг баталъя. 


Зөвшөөрсөн: 
37


Татгалзсан:

8


Бүгд:


45


82.2 хувийн саналаар тогтоол батлагдлаа.


Уг асуудлыг 17 цаг 45 минутад хэлэлцэж дуусав. 


Арванзургаа. Төлбөр тооцоог үндэсний мөнгөн тэмдэгтээр гүйцэтгэх тухай, Иргэний хуульд нэмэлт оруулах тухай хуулийн төслүүд (хэлэлцэх эсэх)


Хэлэлцэж буй асуудалтай холбогдуулан Монголбанкны Ерөнхийлөгч Л.Пүрэвдорж, Монголбанкны Валют, Эдийн засгийн газрын захирал Г.Дэлгэрмаа, УИХ-ын Эдийн засгийн байнгын хорооны зөвлөх Ж.Батсайхан, референт Д.Цэцэгмаа нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг УИХ-ын гишүүн Г.Занданшатар танилцуулав. 


Төсөл санаачлагчийн илтгэлтэй холбогдуулан УИХ-ын гишүүн Д.Ганхуяг, Д.Энхбат нарын асуусан асуултад УИХ-ын гишүүн Г.Занданшатар, Монголбанкны Ерөнхийлөгч Л.Пүрэвдорж нар хариулж, тайлбар хийв. 


Хуулийн төслийн хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Д.Ганхуяг танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Х.Баделханы асуусан асуултад УИХ-ын гишүүн Д.Ганхуяг хариулж, тайлбар хийв. 


Уг асуудлаар УИХ-ын гишүүдээс санал гараагүй болно. 


Д.Дэмбэрэл: - Төлбөр тооцоог үндэсний мөнгөн тэмдэгтээр гүйцэтгэх тухай, Иргэний хуульд нэмэлт оруулах тухай хуулийн төслүүдийг хэлэлцэх нь зүйтэй гэсэн саналыг дэмжье. 


Зөвшөөрсөн: 
38


Татгалзсан:

4


Бүгд:


42


90.5 хувийн саналаар дэмжигдлээ.


Хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв. 


Уг асуудлыг 18 цаг 15 минутад хэлэлцэж дуусав. 


Арвандолоо. Валютын зохицуулалтын тухай хуульд нэмэлт, өөрчлөлт оруулах тухай хуулийн төсөл (хэлэлцэх эсэх)


Хэлэлцэж буй асуудалтай холбогдуулан Монголбанкны Ерөнхийлөгч Л.Пүрэвдорж, Монголбанкны Валют, Эдийн засгийн газрын захирал Г.Дэлгэрмаа, УИХ-ын Эдийн засгийн байнгын хорооны зөвлөх Ж.Батсайхан, референт Д.Цэцэгмаа нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг УИХ-ын гишүүн Г.Занданшатар танилцуулав. 


Төсөл санаачлагчийн илтгэлтэй холбогдуулан УИХ-ын гишүүдээс асуулт гараагүй болно. 


Хуулийн төслийн хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Д.Ганхуяг танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 


Д.Дэмбэрэл: - Валютын зохицуулалтын тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн саналыг дэмжье. 


Зөвшөөрсөн:
36


Татгалзсан:

6


Бүгд:


42


85.7 хувийн саналаар дэмжигдлээ.


Хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв. 

Бусад. Эцсийн найруулга.

УИХ-ын дарга Д.Дэмбэрэл “Санхүүжилтийн гэрээ соёрхон батлах тухай, Санхүүжилтийн хэлэлцээр соёрхон батлах тухай, Зээлийн хэлэлцээр соёрхон батлах тухай, Олон нийтийн радио, телевизийн Үндэсний зөвлөлийн гишүүнээр томилох тухай, Улсын бүртгэлийн ерөнхий хууль, Иргэний бүртгэлийн тухай хуульд нэмэлт, өөрчлөлт оруулах тухай, Эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуулийн зарим зүйл, заалтыг хүчингүй болсонд тооцох тухай, Иргэний хэрэг шүүхэд хянан шийдвэрлэх тухай хуульд нэмэлт оруулах тухай” хууль болон тогтоолын  эцсийн найруулгыг уншиж танилцуулав. 

Эцсийн найруулгатай холбогдуулан УИХ-ын гишүүдээс асуулт, санал гараагүй болно. 

УИХ-ын гишүүд дээрх хууль болон тогтоолын эцсийн найруулгыг сонсов. (18:08)

· 11:20-11:25 цагт БНСУ-ын Үндэсний Ассамблейн Тамгын газрын ажилтнууд, Кукмин Их сургуулийн төлөөлөгчид Төрийн ордон, УИХ-ын чуулганы нэгдсэн хуралдааны үйл ажиллагаатай танилцав. /Нэрсийн хавсаргав/.


Хуралдаан 18 цаг 20 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА



Ц.ШАРАВДОРЖ


Тэмдэглэл хөтөлсөн: 


ХУРАЛДААНЫ ТЭМДЭГЛЭЛ


ХӨТЛӨГЧ






Ц.АЛТАН-ОД

МОНГОЛ УЛСЫН ИХ ХУРЛЫН 2009 ОНЫ ХАВРЫН ЭЭЛЖИТ ЧУУЛГАНЫ 

2009 ОНЫ 7 ДУГААР САРЫН 02-НЫ ӨДӨР (ПҮРЭВ ГАРАГ)-ИЙН 

НЭГДСЭН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 10 цаг 15 минутад эхлэв.


Д.Дэмбэрэл: - Эрхэм гишүүд ээ. Та бүхний энэ өдрийн амар амгаланг айлтгая. Улсын Их Хурлын хаврын ээлжит чуулганы 2009 оны 7 дугаар сарын 2-ны өдрийн нэгдсэн хуралдааны ирц 60.0 хувьтай байна. Тийм учраас энэ өдрийн нэгдсэн хуралдааныг нээснийг мэдэгдье.


Энэ өдрийн хуралдаанаар хэлэлцэх асуудлыг танилцуулъя. Монгол Улсын Их Хурлын Сонгуулийн тухай хуульд нэмэлт, өөрчлөлт оруулах тухай хуулийн төсөл хэлэлцэх эсэх, Санхүүжилтийн хэлэлцээр соёрхон батлах тухай хуулийн төсөл хэлэлцэх эсэх, Монгол Улсын Засгийн газар Олон улсын хөгжлийн ассоциаци хооронд байгуулсан Монгол Улсын Үндэсний статистикийн системийг сайжруулах төслийн санхүүжилтийн хэлэлцээр соёрхон батлах тухай хуулийн төсөл хэлэлцэх эсэх, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт, өөрчлөлт оруулах тухай хуулийн төсөл хэлэлцэх эсэх, Монгол Улсыг хөгжүүлэх сангийн 2009 оны төсвийн тухай хуульд нэмэлт өөрчлөлт оруулах тухай хуулийн төсөл хоёр дахь хэлэлцүүлэг, Өршөөл үзүүлэх тухай хуулийн төсөл хэлэлцэх эсэх, Хохирогчдод нөхөн олговор олгох тухай хуулийн төсөл хэлэлцэх эсэх.

 Өөрийн хөрөнгөөр гүйцэтгэн дараа төлөгдөх нөхцөлтэйгээр барих авто зам, эрчим хүчний барилга байгууламжийн жагсаалт батлах тухай Улсын Их Хурлын 2008 оны 47 дугаар тогтоолд нэмэлт, өөрчлөлт оруулах тухай Улсын Их Хурлын тогтоолын төсөл анхны хэлэлцүүлэг, Төлбөр тооцоог үндэсний мөнгөн тэмдэгтээр гүйцэтгэх тухай Иргэний хуульд нэмэлт, өөрчлөлт оруулах тухай хуулийн төсөл хэлэлцэх эсэх, Валютын зохицуулалтын тухай хуульд нэмэлт, өөрчлөлт оруулах тухай хуулийн төсөл хэлэлцэх эсэх, Халх голын 1939 оны байлдааны ялалтын 70 жилийн ойн медаль бий болгох тухай Улсын Их Хурлын тогтоолын төсөл анхны хэлэлцүүлэг, Кувейт Улсад Монголын Элчин сайдын яам нээн ажиллуулах тухай Улсын Их Хурлын тогтоолын төсөл хэлэлцэх эсэх, Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төсөл хэлэлцэх эсэх, Олон нийтийн радио, телевизийн үндэсний зөвлөлийн гишүүдийг томилох тухай Улсын Их Хурлын тогтоолын төсөл гэсэн эдгээр асуудлыг өнөөдрийн чуулганы хуралдаанаар хэлэлцүүлэхээр төлөвлөлөө.


Өнөөдөр нэлээд олон асуудал хэлэлцэхээр төлөвлөсөн учраас гишүүд бас чуулганы хуралдааны ажиллагаанд нэлээн цаг гаргаж, идэвхтэй оролцох шаардлагатай байна. Ингээд хэлэлцэх асуудалдаа оръё.

Нэг. Монгол Улсын Их Хурлын сонгуулийн тухай хуульд 

өөрчлөлт оруулах тухай хуулийн төсөл
(хэлэлцэх эсэх)


Монгол Улсын Их Хурлын Сонгуулийн тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудал. 

Хууль санаачлагчийн илтгэлийг Улсын Их Хурлын гишүүн Д.Дондог танилцуулна. Д.Дондог гишүүнийг индэрт урьж байна.

Д.Дондог: - Монгол Улсын Их Хурлын Сонгуулийн тухай хуульд нэмэлт, өөрчлөлт оруулах тухай хуулийн төслийг танилцуулъя.

Монгол Улсын Их Хурлаас 2005 оны 12 дугаар сарын 29-ний өдөр баталсан Монгол Улсын Их Хурлын Сонгуулийн тухай хуульд өөрчлөлт найруулга оруулах зайлшгүй шаардлага гарч байна гэж үзэж байна. Монгол Улсын Их Хурлын Сонгуулийн тухай хуулийн 54 дүгээр зүйлийн 54.2, 54.3 дахь хэсгүүдэд нөхөн сонгууль зарлах хугацааг ялгамжтай зааж өгсөн байгаа. Өөрөөр хэлбэл зөвхөн Улсын Их Хурлын гишүүн нас барсан тохиолдолд уул өдрөөс 50 хоногийн дотор, бусад шалтгаанаар гарсан тохиолдолд 14 хоногийн дотор нөхөн сонгуулийг зарлахаар заасан. 

Гэтэл бусад шалтгаан гэдэгт өөр ажилд шилжих, эрүүл мэндийн байдал зэрэг хүндэтгэн үзэх шалтгаанаар хүсэлтээрээ чөлөөлөгдсөн Улсын Их Хурлын гишүүнээс эгүүлэн татсан тохиолдлуудыг хамруулдаг бөгөөд эдгээрийн орон гарах хугацаа, нөхцөл байдал нь харилцан адилгүй байж, үүнтэй холбогдуулан нөхөн сонгуулийг товлон зарлах хуулийн хугацаа нь нэлээн тохиолдолд зөрчилдөх байдал үүсэж байсан. Иймд нөхөн сонгууль зарлах хугацааг тогтоохдоо шалтгааныг үл харгалзан аль ч тохиолдолд боломжит хугацаанд тогтоосон байхаар зохицуулалт хийхээр зорьсон. 

Монгол Улсын Их Хурлын гишүүн Монгол Улсын Ерөнхийлөгчөөр сонгогдоход Ерөнхийлөгчийн бүрэн эрхийг хүлээн зөвшөөрөх хууль батлах, тангараг өргөх ёслолын ажиллагаа явагдах зэрэг нь давтамжийн хувьд Улсын Их Хурлын хаврын чуулган завсарлах үед цаг хугацааны хувьд давхцдаг бөгөөд Улсын Их Хурлын хаврын чуулганы төгсгөлд Улсын Их Хурлын гишүүнийг нөхөн сонгох сонгуулийн үйл ажиллагааны бэлтгэлийг хангах боломжийг бүрдүүлэх нөхцөлийг харгалзан нөхөн сонгуулийн хугацааг товлоход 14 хоногийн хугацаа нь учир дутагдалтай байна.

Улсын Их Хурлын гишүүн нас барсан тохиолдолд нөхөн сонгуулийг зарлаж байсан өмнөх тохиолдлоос харахад зарим зан үйлийг гүйцэтгэх уламжлал, зан заншлыг хүндэтгэн тодорхой хугацаа өнгөрсний дараа уг асуудлыг авч хэлэлцэх шаардлага гарч байсан. 

Сонгуулийн ерөнхий хороо нь Сонгуулийн төв байгууллагын тухай хуульд заасны дагуу  сонгууль бэлтгэн явуулах ажлыг төлөвлөж, зохион байгуулж, түүнтэй холбогдсон асуудлаар төрийн зохих байгууллагын үйл ажиллагааг уялдуулан зохицуулах чиг үүрэгтэй байгууллагын хувьд нөхөн сонгуулийг зохион байгуулан явуулах хугацааны талаарх саналаа холбогдох төсөв, зардал, тооцооны хамт Улсын Их Хуралд оруулах зохицуулалтыг нэмж тусгах шаардлагатай болсон.

Хуулийн төсөл нь Монгол Улсын Их Хурлын Сонгуулийн тухай хуулийн зарим зүйлийг өөрчлөн найруулах, хүчингүй болгох, дагаж мөрдөх хугацааг заасан 3 зүйлээс бүрдэж байна. 

Нэгдүгээрт бол энэ хуулийн 54.1-д зааснаар Улсын Их Хурлын гишүүн орон гарсан бол ийнхүү орон гарснаас хойшхи 30 хоногийн дотор Сонгуулийн ерөнхий хороо нөхөн сонгууль явуулах талаар саналаа Улсын Их Хуралд ирүүлэхээр оруулж байна.

Улсын Их Хурал тухайн нөхцөл байдлыг харгалзан Улсын Их Хурлын нөхөн сонгуулийг товлож зарлах санал хураах өдрийг бол тогтоож өгөхөөр ийм заалттайгаар өөрчлөлт орж байгаа. Энэнтэй холбогдуулаад Монгол Улсын Их Хурлын Сонгуулийн тухай хуулийн 54 дүгээр зүйлийн 2 дахь хэсгийг хүчингүй болгоно гэсэн байгаа. Өөрөөр хэлбэл 50 хоногийн хугацаанд буюу нас барсан гишүүнтэй холбоотойгоор заалтыг хүчингүй болгоё гэсэн ийм одоо утга агуулгын үүднээс саяын миний дурдсанчлан хуулийн өөрчлөлтийг хийхээр төсөл санаачилж оруулж ирсэнээ та бүхэнд танилцууллаа.

Анхаарал тавьсанд баярлалаа.

Д.Дэмбэрэл: - Д.Дондог гишүүнд баярлалаа. Хууль санаачлагчийн илтгэлтэй холбогдуулаад асуух асуулттай гишүүдийг Р.Раш гишүүнээр тасаллаа.

Чуулганы хуралдаанд Сонгуулийн ерөнхий хорооны дарга Н.Лувсанжав, Сонгуулийн ерөнхий хорооны нарийн бичгийн дарга Ч.Содномцэрэн, мөн ажлын албаны дарга Д.Баяндүүрэн нар оролцож байна. З.Энхболд гишүүн асуултаа тавья. Гишүүд жаахан чимээгээ аядаад орхиё. Босоод яваад байгаа гишүүд суучихъя.

З.Энхболд: - Байнгын хороон дээр хэлэлцэх эсэхийг ярьж байхад асуултууд. Байнгын хороо биш. Энэ чинь илтгэл. Хэлэлцэх эсэх нь тийм. Хууль санаачлагчаас асууя. Сонгуулийг Улсын Их Хурал дахь олонхи нь өөртөө ашигтай хугацаанд зарладаг л хууль шүү дээ энэ чинь. Тэгээд энэ бол их зарчмын том өөрчлөлт орж байгаа юм. Зүгээр нэг нөхөн сонгуулийг сар хойшлуулах тухай асуудал биш л дээ. Япон Улсын үндсэн хуулиар Ерөнхий сайд нь Парламентийн олонхиосоо сонгогддог. Тэр нь сонгуулиа хэзээ явуулахыг зарлах эрхтэй байдаг. Тэгээд тэр эрхийнхээ дагуу өөртөө ашигтай үед үргэлж сонгуулиа зарладаг. Үргэлж ярьж байсан тийм жишиг байгаа юм л даа. Тэгээд манай Сонгуулийн хууль бол тодорхой хугацаанд явдаг, хэн нэгнээс хамаардаггүйгээрээ тийм үзэмж орох, олонхийн хүсэл зориг, нөлөөлөх нөлөөлөл байхгүй ийм шударга хууль байсан. Одоо ингээд олонхи өөртөө таарсан цагтаа сонгуулиа зарлах эрхээ олж авч байна л даа. 

Тэгээд би энэний эсрэг байгаа юм. Энэ бол буруу жишиг ээ. Улсын Их Хурал дахь 2 намын суудлын зөрүү 1 хүн, нэг байж байдаг. Тэгээд ийм сонгуулиа хэзээ зарлах эрх нь байгаа үед өөртөө ашигтай үедээ зарлаж, тэр нэг суудлын зөрөөгөөр олонхи, цөөнх болох явдал гарах ийм юм цаашид үүсэж болно шүү дээ. Тэгээд ийм юмаа бодсон уу. Хууль санаачлагчид аа. Их буруу жишиг рүү л яваад байна даа гэж би харж байна. 

Хоёрдугаарт, 1992 оны сонгууль одоонийх шиг тойргуудад хуваагдсан хорин хэдэн тойрогт. Тэгээд олон мандаттай байсан. Дараагийн хүн нь орж ирдэг байсан шүү дээ. Тэгээд энэ 2008 оны Сонгуулийн хуулийг хийхдээ дараагийн хүн орж ирдгийг хийгээгүй юм байна лээ. Уг нь бол дэлхий даяар явдаг сонгуулийн системээр бол олон мандаттай тойрогтой сонгуулийн үед сонгууль явуулдаггүй шүү дээ. Тэгээд бид бас нэг энэ гажсан жишиг тогтоочихоод одоо нөхөн сонгууль хийх гээд л ингээд ухантаад сууж байгаа юм л даа. Тэгээд нэг ийм хоёр юм хуулийн төсөл санаачилж байхдаа бодож үзэв үү, үгүй юу гэдэг л асуудал байна.

Д.Дэмбэрэл: - Д.Дондог гишүүн, Батжаргалын Батбаяр гишүүд хариулж болно хууль санаачлагчид. Д.Дондог. Батбаяр хариулах юм уу.

Д.Дондог: - З.Энхболд гишүүний асуултад хариулъя. Тэгэхээр Батжаргалын Батбаяр гишүүн бид хоёр хамт санаачилсан байгаа. Батбаяр гишүүн дараа нь нэмж тайлбар өгөх, хариулт байвал хэлээрэй гэж хэлэх байна.

Бид нарын одоо энэ санаачилж оруулж ирсэн гол зорилго бол энэ сонгуулийн хуулийн ялгамжтай тогтоосон хугацаануудыг нөгөө нь арилгаад, тэгээд яг бодит амьдрал дээр сонгууль явуулах гэхээр одоо өнөөдрөөр ингээд аваад үзэхэд энэ чинь 4 жилийн дараа л дандаа давтагдаж байгаа юм. Ерөнхийлөгчийн сонгууль яваад дуусаад үр дүн нь гараад, нөгөө зарлах хугацаа болонгуут нь Улсын Их Хурлынх нь чуулган завсарлах болчихдог. Улсын Их Хурлын чуулганы одоо Улсын Их Хурлын тухай хууль, Дэгийн тухай хуулийн шинэ өөрчлөлтөөр бол Улсын Их Хурлын чуулганыг 7 сарын 1-нд хаврын ээлжит чуулганыг өндөрлөж байхаар бас заачихсан юм байна лээ. Энийг харгалзаж үзэхээр зэрэг нөгөө зарлах хугацаа нь бас болж өгөхгүй байна гэдэг утгаар тооцож хийсэн юмаа.

Яахав саяын Энхболд гишүүний хэлж байгаагаар бас олонхийн одоо саналаар тийм байдал гарахыг бол үгүйсгэхгүй. Сая хэлэлцэх эсэхийг ярьж байхад бас бүр ингээд хугацаагүй орхичих нь бол зохимжгүй юм байна гэдгийг байнгын хорооны гишүүд, хууль санаачилж байгаа бид нар ч гэсэн бас ойлгосон. Хэлэлцүүлгийн явцад бол тодорхой хугацаа тавьж өгөх ёстой юм байна гэдэг дээр ерөнхийдөө ярилцаж байгаа. Тэгээд анхны хэлэлцүүлгийг явуулах үед бол энийг нааш цааш нь болгож болно гэсэн байр суурьтай байна. 

Дараагийн хоёр дахь асуудал нь одоо дараагийн сонгууль явуулахгүйгээр нэрсийн жагсаалтад олонхийн санал авсан дараагийн хүн орж ирдэг. Энийг бол сонгуулийн хуулийг Их Хурлын Сонгуулийн хуулийг ярьж байх үед бол нэлээд ярьж байгаад тэгээд одоо бас энэ ер нь ар талынх нь байдал бол эгзэгтэй, эрсдэлтэй заалт… болж магадгүй ээ. Тийм учраас одоохондоо бол тэр сонгуулиа явуулдаг байж гэдгээр шийдсэн юм. Сая бид нар өөрчлөлт хийхдээ энийг бол нэг их онцолж, онцгойлон авч үзээгүй. Тэр үед бол тэгээд санал авч дэмжигдээгүй санал үлдчихсэн юмаа. Одоо бол зөвхөн энэ хугацааны хувьд л өөрчлөлт хийе гэсэн санал оруулж ирж байгаа юм. Өөр бол нэгэнт өөрчлөлт юм хийх бол тэртэй тэргүй ирэх оны, энэ оны намрын чуулганаар бол Сонгуулийн хуулинд өөрчлөлт орох байх. Тэр үедээ тэр дараагийн хүн ордог, барьдаг юм, еще юу байна вэ хийчих нь зөв байх аа л гэсэн саналтай байна.

Д.Дэмбэрэл: - Б.Батбаяр гишүүн нэмж болно.

Б.Батбаяр: - Баярлалаа. Д.Дондог гишүүн ерөнхийд нь хариулчихлаа даа. Тэгээд энэ хуулийг чинь уг нь МАХН-ын бүлэг, АН-ын бүлэг хоёр хоёулаа л яриад л тэгээд ер нь ингэж хийх нь зүйтэй ингэж шийдвэрлэсэн шүү дээ. Би бас тэр бүлгийн хурал дээр сууж л байсан. Тэгээд яахав зүгээр янз бүрийн бодож санаагүй юм байдаг юм бол байж болно л доо. Тэгээд одоо энэ хэлэлцэх явцдаа бас тэрийгээ сайн гаргаж хэлнэ биз дээ нэгдүгээрт.

Хоёрдугаарт гэвэл цаг хугацаа болон бусад энэ зуны одоо энэ бас нэг амралт, хүмүүсийн анхаарал сарнисан хөдөө орон нутагт их явсан, энэ сонгуулийн ирц бүрдэхгүй байх вий энэ тэр гэсэн олон шалтгаан энд байгаа юм л даа. Түүнээс ерөөсөө ингээд өөрчилчихъё гэсэн юм биш юм байгаа юм. Дондог гишүүний хэлдгээр энэ сонгуулийн хууль чинь дахиад яригдана шүү дээ. Тэр үед бол одоо янз бүрийн асуудлуудыг ярьж болно л доо. Тухайлах юм бол сая З.Энхболд гишүүний хэлсэнчлэн тэр одоо олон мандаттай томсгосон тойрогт бол дараагийнх нь одоо тиймээ, тэр одоо тэрний дараагийн одоо  орж чадаагүй тэр гишүүн нь ордог ч байдаг юм уу, ийм асуудлыг бол тэр хуулиар хэлэлцэж болно байх аа гэж ингэж үзэж байгаа юм. Баярлалаа.

Д.Дэмбэрэл: - Баярлалаа. Д.Ганхуяг гишүүн асуултаа тавья.

Д.Ганхуяг: - Баярлалаа. Ерөнхийдөө сая З.Энхболд гишүүн асуучихсан даа. Зүгээр энэ өргөн баригдсан хуулийн төслийг харахаар хоёр хугацаа байхгүй болчихоод байна л даа. Нэгдүгээрт, цаг үеийн шинж чанартай, дараа нь улс төрийн намын сонгуулийн тухай багц хууль өөрчлөгдөх юм бол өөрчлөгдсөн зориулалтаар юм уу өөрөөр хэлбэл энэ хуулийн үйлчлэх хугацаа яг өнөөдрийнхөө энэ байдлаараа явах юм бол нэг удаа үйлчлээд зогсох ийм хууль байх ёстой, ийм хугацаа байх ёстой нь зүйтэй болов уу гэж ингэж бодож байгаа юм.

Хоёрдугаарт, ер нь бол энэ хуульчлагдсан байх ёстой гэж. Энэ сонгууль зарлах хугацаа бол улс төрийн нам, улс төрийн олон нийтийн байгууллага, улс төрийн байгууллага, Сонгуулийн ерөнхий хороо ч юм уу шийддэг ийм зүйл байж болохгүй ээ. Энэ бол бас цаанаа сонгогчдын эрх ашигтай холбоотой асуудал. Тэгэхээр энэ хоёр хугацааны тухайд юу гэж ойлгож байгаа юм бэ. Яг Сонгуулийн ерөнхий хорооноос төд хоногийн дотор гэдэг дээр нь яг тодорхой хугацаа байхгүй байна. Хуулийн үйлчлэх хугацаа алга. Нэг ийм асуулт байна.

Яахав нөхцөл байдлын тухайд бол өнөөдөр бас хүнд байгааг Улсын Их Хурлын бүтэц, бүлгүүд бол ойлгосон байх гэж ойлгож байгаа. Үнэхээр хангалттай сонгуульдлаа. Бас дулааны улирал ирж байна. Хүмүүс бол амсхийх ийм боломж олгох ёстой байх аа. Гэхдээ ерөнхий зарчим бол улс төрийн… байгаа олонхид эсвэл улс төрийн байгууллагад дур зоргоороо аашлах ийм боломж олгодог ийм хууль байж болохгүй л дээ. Энэнтэй холбогдуулж хариулт хийгээч ээ гэж хүсэх байна.

Д.Дэмбэрэл: -  Д.Дондог гишүүн.

Д.Дондог: - Д.Ганхуяг гишүүний асуултад хариулъя. Тэгэхээр хоёр хугацаа тодорхойгүй байна гэж байна. Тэгээд Сонгуулийн ерөнхий хороо саналаа оруулж ирэх хугацаа нь бол 30 хоногийн гээд байж байгаа. 14 хоног маань 30 хоног болоод ороод ирнэ гэсэн үг. Энэ 14 хоногтоо бол нөгөө төсөв санхүү, бэлтгэл ажлынхаа тооцоо юмнуудыг хийж хараахан амжиж өгөхгүй юм байна гэсэн санаа байдаг учраас 30 хоног болгосон. Энэ хугацаа нь бол байгаа. Сонгууль зарлах хугацааг нь бол бид нар бас янз янзаар хийж үзсэн л дээ. Тэгээд нөгөө хаврын чуулган завсарлахаас өмнө зарлаж багтахааргүй, 30 хоногийн дотор гэчихсэн учраас багтахааргүй тооцоо гараад ирж байгаа. Гэхдээ тухайн нөгөө үеийн чуулганыхаа хуралдаанаас болоод зарлачихаад завсарладаг байхыг бас үгүйсгэхгүй юм гэдэг байдлаас бол нөхцөл байдлыг харгалзаад Улсын Их Хурал өөрөө тогтооно гээд энийг бол хугацаагүй орхисон юм.

Энэ дээр бол түрүүн би хэлсэн. З.Энхболд гишүүний асуултад хариулахдаа. Сая байнгын хороон дээр хэлэлцэх эсэхийг ярьж байхад бол энийгээ харин бас тодорхой хугацаатай болгоё. Тэгэхгүй бол цаашаа үргэлжлээд байхыг бас байг гэхгүй юм байна гэсэн санал гарч байна лээ. Тэгээд бид нар тэр дээр бол бас эргэж ярья гэсэн байр суурьтай байгаа. Тамгын газартай бас санал солилцож байгаа. 

Хуулийг нэг удаа үйлчлээд үгүй болохоор заалт байна гэж байгаа юм. Тийм биш гэж бодож байгаа. Яагаад вэ гэвэл ямар ч тохиолдолд саяын тэр гардаг эргэж гардаг нөхцөлүүд одоо юу байна бүгдэд нь ижилхэн үйлчлэхээр, энэ удаагийн нөхөн сонгуулиар биш дараагийнхад нь бас үйлчилж байхаар ийм л заалттай болгоё гэж байгаа юм. Үүссэн нөхцөл байдал нь бол энэ удаагийн сонгууль дээрээс үүссэн. Яагаад вэ гэвэл одоо та бүхэн сая хэлж байна. Сонгогчдын амралтын цаг болчихож байгаа учраас хөдөлгөөнд орчихдог. Хэсгийн хороонд орж яаж байх хүмүүс байхгүй болчихдог. Ойрхон ойрхон сонгуулиуд явчихсан энэ жилийн хувьд. Иймэрхүү байдлууд үүссэнээс болж анх бол үүссэн гэж ингэж хэлэх байна. Тэгээд хуулийг өөрчлөх хугацаа гэж бол энэ дээр нэг их юм байхгүй л дээ. Яагаад вэ гэвэл тодорхой төдөнд эдэнд, нэг удаа биш учраас өөрчлөх хугацаа гэж заагдсан юм бол байхгүй байгаа.

Д.Дэмбэрэл: - Б.Батбаяр.

Б.Батбаяр: - Би бас Д.Дондог гишүүн нэлээн тодорхой тайлбар өгчихлөө. Ганхуяг гишүүний асуултад хариулъя. Тэгэхээр ер нь сонгуулийн хуулинд өөрчлөлт оруулах бол тодорхой шүү дээ. Тэгэхээр нэг мөсөн тэр хуулиндаа өөрчлөлт оруулахдаа л энэ асуудлаа ярих нь зүйтэй байх аа гэж ингэж үзэж байгаа юмаа. Хугацааны тухайд бол бид бол одоо дахиад ингээд хэлэлцээд явна. Байнгын хороогоор хэлэлцэнэ, ингээд хэлэлцэхэд бол хугацааны тухай бол ярьж болох байх аа. Хугацаан дээр бол тийм хатуу юм бол байхгүй шүү дээ тиймээ. Ийм л юм байгаа юм. Баярлалаа.

Д.Дэмбэрэл: - Р.Раш гишүүн асуултаа тавья.

Р.Раш: - Асуулт үндсэндээ давхцаж байна. Би бас тэр нэгдүгээр зүйлийн хоёрдугаар хэсэг дээр асуулт тавья гэж бодож байсан юм. Ер нь бол бид чинь эдийн засгаа ярих юмаа үндсэндээ бага яриад, улс төр ярьсаар байгаад хамаг цагаа бараад байгаа ийм л хүмүүс шүү дээ. Тийм учраас тэр дээр хэлэлцүүлгийн явцад тодорхой хугацаа заагаад өгчих юм бол Улсын Их Хурал марзаганахгүйгээр тодорхой хугацаатай байвал одоо асуудлыг шийдэхэд нааштай болно гэж үзэж байгаа юм. Тэгээд асуулт давхцаж байгаа учраас би татаж авч байна.

Д.Дэмбэрэл: - Баярлалаа. Гишүүд хууль санаачлагчийн илтгэлээс асуулт асууж, хариултаа авлаа. Одоо байнгын хорооны санал, дүгнэлтийг сонсчихъё. Энэ асуудлаар Төрийн байгуулалтын байнгын хороо санал дүгнэлт гаргасан байна. Төрийн байгуулалтын байнгын хорооны санал, дүгнэлтийг Улсын Их Хурлын гишүүн Су.Батболд танилцуулна.

Су.Батболд: - Улсын Их Хурлын дарга, эрхэм гишүүд ээ,

Улсын Их Хурлын гишүүн Д.Дондог, Б.Батбаяр нарын санаачлан боловсруулж, 2009 оны 6 сарын 24-ний өдөр өргөн мэдүүлсэн Монгол Улсын Их Хурлын Сонгуулийн тухай хуульд өөрчлөлт оруулах тухай хуулийн төслийн хэлэлцэх эсэх тухай асуудлыг Төрийн байгуулалтын байнгын хороо 2009 оны 6 сарын 30-ны өдрийн хуралдаанаараа хэлэлцээд, дараахь санал, дүгнэлтийг Улсын Их Хурлын чуулганы нэгдсэн хуралдаанд оруулж байна.

Байнгын хорооны хуралдаан дээр Улсын Их Хурлын гишүүн Р.Раш, Д.Одхүү, Д.Энхбат, Х.Тэмүүжин нар уг хуулийн төслийн 1 дүгээр зүйлд Улсын Их Хурлын гишүүн орон гарсан бол ийнхүү орон гарснаас хойш 30 хоногийн дотор Сонгуулийн ерөнхий хороо нөхөн сонгууль явуулах талаарх саналыг Улсын Их Хуралд ирүүлнэ гэж заасан боловч Улсын Их Хурлаас асуудлыг хэлэлцэхэд тодорхой хугацаа заагаагүй байгааг өөрчилж, хугацаатай болгох.

Улсын Их Хурлын гишүүн Х.Тэмүүжин төслийн 54 дүгээр зүйлд орж буй нэмэлттэй нийцүүлэн зарим өөрчлөлт оруулах. Улсын Их Хурлын гишүүн З.Энхболд, Су.Батболд нар төслийн хэлэлцэх асуудлыг дэмжээд, анхны хэлэлцүүлгийн үед тодорхой саналуудыг тусгах нь зүйтэй гэсэн саналуудыг тус тус гаргалаа.

Монгол Улсын Их Хурлын Сонгуулийн тухай хуульд өөрчлөлт оруулах тухай хуулийн төслийн хэлэлцэх эсэх асуудлыг байнгын хорооны хуралдаанд оролцсон гишүүд Улсын Их Хурлын чуулганы нэгдсэн хуралдаанд оруулахаар санал нэгтэй дэмжсэн болно. 

Улсын Их Хурлын эрхэм гишүүд ээ,

Монгол Улсын Их Хурлын Сонгуулийн тухай хуульд өөрчлөлт оруулах тухай хуулийн төслийн талаар Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Д.Дэмбэрэл: - Су.Батболд гишүүнд баярлалаа. За байнгын хорооны санал, дүгнэлтээс асуух асуулттай гишүүн байна уу. Алга байна. Хэлэлцэх эсэх асуудалтай холбогдуулаад үг хэлэх гишүүн байна уу.  З.Энхболд гишүүн үгээ хэлье.

З.Энхболд: - Би энэ хуулийн эсрэг байгаа юмаа. Яагаад вэ гэвэл хугацааг ганц хоёр сараар хойшлуулахдаа гол нь биш зарчим өөрчилж байгаа Улсын Их Хурлын олонхид дуртай үедээ сонгууль явуулах эрх олгож байгаад би эсэргүүцэж байгаа юм. Тэгээд өөртөө эрх авч байгаа Хувьсгалт намынхан ч дуугарахгүй байх нь ч зөв байх. Энэ Ардчилсан намынхан яагаад амаа таглуулсныг би ойлгохгүй байгаа юм. Зүгээр л нөгөө талдаа бэлэг өгч байна шүү дээ. Тэгээд бүлгийн хурлаар ярьчихсан гэдэг юмыг тулгаж болохгүй шүү дээ. Энэ чинь миний эрх байгаа. Тэгээд 9 сарын сонгуульд ялагдах юм бол энийг дэмжсэн АН-ын гишүүд хариуцлагаа хүлээнэ биз дээ гэж хэлээд үгээ дуусгая. Энэ хууль нь батлагдах юм шиг байна л даа.

Д.Дэмбэрэл: - Гишүүдэд баярлалаа. Санал хураалт явуулъя. Байнгын хороо энэ хуулийн төслийг хэлэлцэх нь зүйтэй гэсэн ийм санал оруулсан байна. Тийм учраас байнгын хорооны саналаар санал хураалт явуулъя. 

Сонгуулийн тухай хуульд нэмэлт, өөрчлөлт оруулах тухай хуулийн төслийг хэлэлцье гэсэн санал хураалт явуулчихъя гишүүд.  

60 гишүүн санал хураалтад оролцож, 36 гишүүн зөвшөөрч, 60.0 хувийн саналаар хуулийн төслийг хэлэлцэх нь зүйтэй гэж үзэж байна. 

Байнгын хороо анхны хэлэлцүүлэг хийхдээ Улсын Их Хурал зарлахгүй байгаад байж магадгүй гэж үзэж байгаа бол хугацаа тогтоогоод, зарлах хугацааг нь тогтоогоод өгч болно. Харин тов хэдийд байх вэ, санал хэдийд хураах вэ гэдгийг нь бол Улсын Их Хурал тухайн үедээ шийддэг байдлаар л хууль нь гарах юм байна гэж ойлголоо тиймээ. Энийг ер нь байнгын хороо үдээс хойш Төрийн байгуулалтын байнгын хороо 2.30-аас хуралдаад оруулчихмаар байна. Яагаад вэ гэвэл хуучин хугацаа бол 16 хоногийн дотор энийг, 14 хоногийн дотор байна уу, энэ чинь шийдэх ёстой. Хуулийн хугацаа өнөө маргааш өнгөрчих гээд байгаа юм. Тэгээд дараа нь Сонгуулийн ерөнхий хороо энэ асуудлын талаар саналаа тавина биз.

Ер нь бол Улсын Их Хурлын энэ удаагийн чуулган, энэ сонгуулийн товыг зарлаад явах нь зүйтэй байх аа. Хойшоо хамаагүй хаячихгүй байх гэж бодож байна. За баярлалаа. Ингээд Төрийн байгуулалтын байнгын хороонд анхны хэлэлцүүлэг хийхээр шилжүүллээ.

Уг асуудлыг 10 цаг 40 минутад хэлэлцэж дуусав. 

Хоёр. Санхүүжилтийн хэлэлцээр соёрхон батлах тухай хуулийн төслүүд (Монгол Улсын Засгийн газар, Олон улсын хөгжлийн ассоциаци хооронд байгуулсан “Хөгжлийн бодлогын санхүүжилтийн хэлэлцээр” соёрхон батлах тухай, Монгол Улсын Засгийн газар, Азийн хөгжлийн банк хооронд байгуулсан “Нийгмийн салбарыг дэмжих хөтөлбөрийн санхүүжилтийн хэлэлцээр” соёрхон батлах тухай, Монгол Улсын Засгийн газар, Япон Улсын Олон улсын хамтын ажиллагааны байгууллага хооронд байгуулсан “Нийгмийн салбарыг дэмжих хөтөлбөрийн зээлийн хэлэлцээр” соёрхон батлах тухай)
(хэлэлцэх эсэх)

Д.Дэмбэрэл: - Дараачийн асуудалдаа оръё.

Санхүүжилтийн хэлэлцээр соёрхон батлах тухай хуулийн төслийг хэлэлцье. Хууль санаачлагчийн илтгэлийг Сангийн сайд С.Баярцогт танилцуулна. С.Баярцогт сайдыг индэрт урьж байна.

С.Баярцогт: - Улсын Их Хурлын дарга, эрхэм гишүүд ээ,

Монгол Улсын Засгийн газраас Олон улсын валютын сантай хамтран хэрэгжүүлэх 18 сарын хугацаатай Засгийн газрыг эдийн засгийг тогтворжуулах хөтөлбөрийг тохиролцсоныг гадаад түншүүд дэмжиж байгаагаа илэрхийлэн, төсвийг тэнцвэржүүлэх, төсвийн эх үүсвэргүй алдагдлыг санхүүжүүлэх зорилгоор Дэлхийн банкнаас 60 сая, Азийн хөгжлийн банкнаас 60 сая, Япон Улсын Засгийн газраас 50 сая ам.долларыг тус тус амалсан билээ.

Үүнээс Дэлхийн банкны 40 сая ам.долларын хөтөлбөрийн зээл, Азийн хөгжлийн банкны 43.1 сая ам.долларын хөтөлбөрийн зээл, 16.9 сая ам.долларын буцалтгүй тусламж, Япон Улсын Засгийн газрын 30 сая ам.долларын хөтөлбөрийн зээлийг энэ оны 7 болон 12 дугаар саруудад тус тус төсөвт төвлөрүүлэхээр төлөвлөж байгаа.

Монгол Улсын Засгийн газар Дэлхийн банк хоорондын хөгжлийн бодлогын санхүүжилт хөтөлбөрийн санхүүжилтийн хэлэлцээр, Монгол Улсын Засгийн газар Азийн хөгжлийн банк хоорондын нийгмийн салбарыг дэмжих хөтөлбөрийн санхүүжилтийн хэлэлцээр, Монгол Улсын Засгийн газар Японы олон улсын хамтын ажиллагааны байгууллага хоорондын нийгмийн салбарыг дэмжих хөтөлбөрийн зээлийн хэлэлцээрийг Монгол Улсын Засгийн газар 2009 оны 5 дугаар сарын 12-ны өдрийн хуралдааны 31 дүгээр тэмдэглэл, 2009 оны 5 дугаар сарын 13-ны өдрийн Улсын Их Хурлын Аюулгүй байдал, гадаад бодлогын байнгын хорооны 10 дугаар тэмдэглэл болон Монгол Улсын Ерөнхий сайдын 2006 оны 5 дугаар сарын 15-ны өдрийн 45 дугаар захирамжийг үндэслэн Сангийн сайд 2009 оны 6 дугаар сарын 26-ны болон 30-ны өдрүүдэд тус тус гарын үсэг зурж байгуулсан билээ.

Дэлхийн банкны хөтөлбөрийн зээлийн эргэн төлөгдөх хугацаа нь 40 жил, үүнээс эхний 10 жил үндсэн хөтөлбөрөөс чөлөөлөгдөх ба жилийн хүү нь 0.75 хувийн хүүтэй тэнцүү, Азийн хөгжлийн банкны хөтөлбөрийн зээлийн тухайд эргэн төлөгдөх хугацаа нь 24 жил, эхний 8 жил үндсэн хөтөлбөрөөс чөлөөлөгдөх ба энэ хугацаанд 1 хувийн хүүтэй. Харин үндсэн төлбөрийг төлж эхлэх үед зээлийн хүү 1.5 хувь байх юмаа.

Япон Улсын Засгийн газраас олгож буй хөтөлбөрийн зээл нь жилийн 8 хувийн хүүтэй, эргэн төлөгдөх хугацаа нь 30 жил. Үүнээс эхний 10 жил үндсэн төлбөрөөс чөлөөлөгдөх юмаа. 

Улсын Их Хурлын эрхэм гишүүд ээ,

Дээр дурдсан хуваарийн дагуу санхүүжилтийг төсөвт төвлөрүүлэхийн тулд санхүүжилтийн болон зээлийн хэлэлцээрүүдийг Улсын Их Хурлаар соёрхон батлуулах шаардлагатай байгаа юмаа.

Санхүүжилтийн болон зээлийн хэлэлцээрүүдийг соёрхон батлах тухай хуулийн төслийг хэлэлцэн шийдвэрлэж өгөхийг хүсье.

Анхаарал тавьсан явдалд баярлалаа.

Д.Дэмбэрэл: - С.Баярцогт сайдад баярлалаа. С.Баярцогт сайдын илтгэлтэй холбогдуулаад асуух асуулттай гишүүн байна уу. Алга байна. Нэгэнт асуух асуулт байхгүй бол уг асуудлаар Аюулгүй байдал, гадаад бодлогын байнгын хорооны санал, дүгнэлт гарсан байна. Санал, дүгнэлтийг сонсъё. 







(10:15-10:45 Д.Энэбиш)


Ц.Шинэбаяр гишүүнийг индэрт урьж байна.


Ц.Шинэбаяр: - УИХ-ын дарга, эрхэм гишүүд ээ, 


Монгол Улсын Засгийн газар, Олон улсын хөгжлийн ассоциаци хооронд байгуулах хөгжлийн бодлого, санхүүжилтийн хэлэлцээр Монгол Улсын Засгийн газар, Азийн хөгжлийн банк хооронд байгуулах нийгмийн салбарыг дэмжих хөтөлбөрийг санхүүжүүлэх хэлэлцээрт Монгол Улсын Засгийн газар, Япон улсын Олон улсын хамтын ажиллагааны байгууллага хооронд байгуулах нийгмийн салбарыг дэмжих зээлийн хэлэлцээрийн төслүүдийг Аюулгүй байдал, гадаад бодлогын байнгын хорооны 2009 оны 5 дугаар сарын 13-ны өдрийн хуралдаанаар зөвшилцсөн.


Монгол Улсын Засгийн газраас 2009 оны 7 дугаар сарын 01-ний өдөр УИХ-д өргөн мэдүүлсэн Монгол Улсын Засгийн газар, Олон улсын хөгжлийн ассоциаци хооронд байгуулсан хөгжлийн бодлогын санхүүжилтийн хөтөлбөрийн санхүүжилтийн хэлэлцээр Монгол Улсын Засгийн газар, Азийн хөгжлийн банкны хооронд байгуулсан нийгмийн салбарыг дэмжих хөтөлбөрийг санхүүжилтийн хэлэлцээр Монгол Улсын Засгийн газар, Япон улсын Олон улсын хамтын ажиллагааны байгууллага хооронд байгуулсан нийгмийн салбарыг дэмжих хөтөлбөрийн зээлийн хэлэлцээрүүдийг соёрхон батлах тухай хуулийн төслийн хэлэлцэх тухай асуудлыг Аюулгүй байдал, гадаад бодлогын байнгын хороо 2009 оны 7 дугаар сарын 02-ны өдрийн хуралдаанаар хэлэлцлээ.


Байнгын хорооны гишүүдийн олонхийн саналаар соёрхон батлах тухай хуулийн төслийг УИХ-ын нэгдсэн чуулганаар хэлэлцүүлэх нь зүйтэй гэж үзлээ.


УИХ-ын эрхэм гишүүд ээ. Монгол Улсын Засгийн газар, Олон улсын хөгжлийн ассоциаци хооронд байгуулсан хөгжлийн бодлогын санхүүжилтийн хөтөлбөрийн санхүүжилтийн хэлэлцээр Монгол Улсын Засгийн газар, Азийн хөгжлийн банк хооронд байгуулсан нийгмийн салбарыг дэмжих хөтөлбөрийн санхүүжилтийн хэлэлцээр Монгол Улсын Засгийн газар, Япон улсын Олон улсын хамтын ажиллагааны байгууллагын хооронд байгуулсан нийгмийн салбарыг дэмжих хөтөлбөрийн зээлийн хэлэлцээрүүдийг соёрхон батлах тухай хуулийн төслийг хэлэлцэх эсэх талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 


Анхаарал тавьсанд баярлалаа.


Д.Дэмбэрэл: - Ц.Шинэбаяр гишүүнд баярлалаа. Байнгын хорооны санал, дүгнэлтээс асуух асуулттай гишүүд:


Р.Раш: - Уг нь түрүүний үндсэн илтгэлээс асуух байсан юм байна. Энэ батлагдаж байгаа хэлэлцээр маань бидний хэлэлцэгдэж байгаа төсвийн тодотгол, хүүхдийн мөнгө, шинээр төрсөн хүүхэд, шинэ гэр бүл, тэнд дутаад байгаа мөнгөн асуудлыг шийдэхэд нэмэр болох билүү? Дараа, дараагийн юмнууд байгаа билүү?


Д.Дэмбэрэл: - Сангийн сайд хариулъя.


С.Баярцогт: - Р.Раш гишүүний асуултад хариулъя. Санхүүгийн хүндрэл, бэрхшээлтэй холбогдуулаад ОУВС-тай 18 сарын хөтөлбөр тохирсон. ОУВС нь өөрийнхөө зүгээс манай зээлжих эрхтэй 300 хувьтай тэнцэх санхүүгийн дэмжлэг буюу 229.0 сая ам.долларын хэмжээний дэмжлэгийг төлбөрийн балансыг сайжруулахад зориулж өгье гэсэн юм. 


Яг үүнтэй зэрэгцүүлээд 18 сарын хугацаанд хоёр удаагийн төсөв байгаа. Энэ хоёр удаагийн төсвийн эх үүсвэрийн алдагдлыг санхүүжүүлэхэд 250.0 орчим ам.доллар шаардлагатай байсан. Тэгээд бид техникийн зөвлөгөө хийгээд, хамтран ажилладаг байгууллагууд, түншүүдээсээ ийм хөнгөлөлттэй зээлийн дэмжлэг хүссэн. Энэ арга хэмжээний хүрээнд Дэлхийн банк 60.0, Азийн хөгжлийн банк 60.0, Японы Засгийн газар 50.0-ийг амласан. Дээр нь Энэтхэгийн Засгийн газар, Австралийн Засгийн газар, АНУ-ын Засгийн газар энэ төсвийн дэмжлэгийг үзүүлнэ гэдгээ амласан, одоо хэлэлцээрүүд нь явж байгаа. Энэ амлагдсан 170.0 дотроос энэ жилдээ багтаагаад бид 140.0-ийг нь авах бололцоотой байгаа. 


Тэгээд одоо энэ хэлэлцээр батлагдвал, өнөөдөр батлагдлаа гэхэд маргааш 110-ыг нь авах бүрэн бололцоо бас байгаа юм. Тийм учраас энэ дэмжлэг маань төсвийн эх үүсвэргүй алдагдлыг санхүүжүүлэх нэг эх үүсвэр болох юм. Өөрөөр хэлбэл, бидний төсөв дээр төлөвлөсөн байгаа хийж хэрэгжүүлэх ёстой нийгмийн, эдийн засгийн салбарын энэ санхүүжилтийг л хангахад зориулагдана гэж ингэж ойлгож болно. Баярлалаа.


Д.Дэмбэрэл: - Баярлалаа. Д.Ганхуяг гишүүн асуултаа тавья.


Д.Ганхуяг: - Хоёр асуулт асууя.


Нэг. Зэсийн үнэ, 2009 оны Төсвийн тухай хууль, 2009 оны төсвийн тодотголыг хэлэлцэж байхтай харьцуулахад нэлээн өссөн байгаа. Тэгээд төсвийн орлого боломжтой болох юм бол энэ зээлийг яах юм бэ? Өөр зээлд ашиглах юмуу? Цаашдынх нь үргэлжлэл нь.


Хоёр. Одоо ерөөсөө хийгдэхгүй байгаа асуудал байгаа. Тэрийг мэдэж байгаа байх. Бизнесийн салбараа дэмжих, шууд арилжааны банкаар дамжуулаад олгогдох зээл. Жишээлбэл, Японы Засгийн газраас төсвийн цоорхойг нөхөхөд олгож байгаа 50.0 сая ам.доллар бол жижиг, дунд үйлдвэрийг дэмжих, зээл олгоход садаа болчихсон л явж байгаа. Энэ тал дээр одоо юу хийх гэж байна вэ? Арилжааны банкнаас өгч байгаа зээл бараг байхгүй, валютаар өгөөд, валютын алдагдлын зээлдэгч нар бараг 20.0 орчим хувийг үүрчихсэн ийм байдалтай байна. Тэрийг юу гэж ойлгож байна вэ?


Ер нь зээл, тусламжийг үр дүнтэй ашиглах гэдэг бол буурай хөгжилтэй орнуудын хөгжлийн нэгдүгээр гарц, нэгд нь хөрөнгө оруулалт байгаа. Үр дүнг сайжруулах тал дээр төсвийн тухай болох бусад зээл тусламжийг зохицуулах тухай хууль ч билүү, энд өөрчлөлт оруулах чиглэл Засгийн газарт байгаа юу?


Д.Дэмбэрэл: - Баярлалаа. Ер нь энэ зээлийн зориулалтыг сайн хэлээд өгчихье.


С.Баярцогт: - Д.Ганхуяг гишүүний асуултад хариулъя.


18 сар буюу төсвийн хоёр жилийн хугацаанд Монгол Улсын төсвийн алдагдлыг 2009 ондоо 6.0 хувийн алдагдалтай, 2010 онд 4.0 хувийн дотоодын нийт бүтээгдэхүүнтэй харьцуулсан дүнгээр 4.0 хувийн алдагдалтай байхаар тооцсон. Энэ тооцооны явцад санхүүжүүлэх эх үүсвэргүй алдагдал нь 205.0 орчим сая ам.доллартай тэнцэхээр байна. Тийм учраас энэ эх үүсвэрийг гадаадын түнш орнууд, Олон улсын байгууллагуудаас авах нь зүйтэй гэж үзээд, энэ зээлийн асуудлыг тавьсан юм. 


Тийм учраас зээлийн зориулалт нь Монгол Улсын хөгжлийн бодлогыг дэмжсэн, нийгмийн салбар дахь өөрчлөлтийг дэмжсэн ийм хөтөлбөрүүд байгаа. Тэгээд ОУВС-тай тохирсон хөтөлбөрийн хүрээнд бид нар маш олон зүйлийн шинэчлэлийг хийнэ. Төсвийн зардлын реформыг бүхэлд нь хийнэ. Дээр нь нийгмийн халамжийн тогтолцоог бүхэлд нь шинэчилж, шаардлагатай бүлэгт нийгмийн халамжийн бодлогыг чиглүүлэх энэ арга хэмжээнүүдийг авах ёстой. Үүний дараа үр дүн гарна гэж тооцсон байгаа.


Зэсийн үнэ өссөнтэй холбогдуулаад, алтны үнэ өссөн байгаатай холбогдуулаад Монгол Улсын хөгжүүлэх сан төсөв дээр тодорхой хэмжээний эх үүсвэр бий болж байгаа. Үүнийг бид нар бодож, тооцоолж байсан олон зүйлийн санхүүжилтэд зарж байгаа. Ер нь төсвийн орлого маань дотоодын нийт бүтээгдэхүүний /ДНБ/ 0.14 хувьтай тэнцэж байгаа. Нийт төсвийн алдагдал нь ДНБ-ийн 0.16 хувиар нэмэгдэж байгаа. Тэгэхээр энэ зохицуулалт маань энэ авч байгаа зээлийнхээ зориулалтыг өөрчлөхгүйгээр нэмэгдсэн тэр орлогоороо тодорхой зорилтот хөтөлбөрүүдээ санхүүжүүлэх ийм боломж байгаат гэж үзэж байгаа.


Япон улсаас хөтөлбөрийн зээл 50.0 сая ам.долларын зээлийг өгсөн. Дээр нь төслүүдийн санхүүжилт 60.0 сая ам.долларын зээл тусламж нь хэвээрээ байгаа. Ингээд энэ нь бодит байдал дээрээ хоёр үе шаттай зээлийн хоёр дахь хэсгийг эхлүүлэхэд саадгүй боллоо гэсэн тэр зүйлтэй бид болгоомжтой ярилцах хэрэгтэй. Яг үнэхээр Японы Засгийн газраас тухайн улсад 1 жилийн  санхүүгийн жилд гаргаж байгаа мөнгөний хэмжээ их байгаа, дээр нь арилжааны тодорхой хэмжээний зээлүүдийг өгчихсөн байгаа учраас заримыг нь төсвийн дараа жил рүүгээ шилжүүлье гэсэн ийм асуудал байгаа. Дээрх нь дотооддоо Япон улс бас сонгууль зарлаж байгаатай холбогдуулаад Засгийн газар нь өөрчлөгдөж магадгүй. Үүний дараа хэлэлцээрээрээ үргэлжлүүлэх ёстой гэсэн ийм зүйлүүдийг хэлээд байгаа юм. Энэ бас дотоод, улс төртэй нь холбоотой ийм асуудлууд байх шиг байгаа юм гэдгийг хэлмээр байна.


Ер нь Д.Ганхуяг гишүүний хоёрдугаар асуудалтай холбогдуулаад төсөв ийм байгаа нөхцөлд бодит эдийн засгийг дэмжих бодлого дээрээ бид нар ямар өөрчлөлтүүдийг хийх вэ гэдэг тал дээр Засгийн газар дээр нэлээн ярилцсан. Өчигдрийн Засгийн газрын хурлаар ер нь Хөгжлийн банкыг байгуулах эсэх тухай асуудлыг судалж, санал боловсруулж, танилцуулах ажлын хэсгийг Улсын хөгжил, шинэтгэлийн хорооны даргаар ахлуулаад байгуулчихсан. Энэ дээр өмнөх Засгийн газрын үед ажилласан ажлын хэсэг байгаа. Дээр нь Япон улсын JICA-гаас үүнтэй холбогдуулаад зөвлөхүүд авчихсан ажиллаж байгаа. Үүний үр дүн удахгүй гарах байх. Энэ асуудал тодорхой болоход бид нарын том, том төслүүдийг санхүүжүүлдэг хувийн хэвшлийг санхүүжүүлэх арга, аргачлал, механизм дээр тодорхой хэмжээний өөрчлөлтүүд гарна гэж үзэж байна. Баярлалаа.


Д.Дэмбэрэл: - Гишүүд илтгэлээс асууж, хариулт авлаа. Илтгэлтэй холбогдуулаад үг хэлэх гишүүн байна уу? Алга байна. Санал хураалт явуулъя.


Байнгын хороо хэлэлцэх нь зүйтэй гэсэн санал гаргасан. З санал хураалт явуулахаар байна.


Нэг. Монгол Улсын Засгийн газар, Олон улсын хөгжлийн ассоциаци хооронд байгуулсан хөгжлийн бодлогын санхүүжилтийн хэлэлцээр соёрхон батлах тухай төслийн хэлэлцэх нь зүйтэй гэсэн санал хураалт явуулъя.


Санал хураалтад 58 гишүүн оролцож, 42 гишүүн зөвшөөрч, 72.4 хувийн саналаар хэлэлцэх нь зүйтэй гэж гишүүд үзлээ.


Хоёр. Монгол Улсын Засгийн газар, Азийн хөгжлийн банк хооронд байгуулсан нийгмийн салбарыг дэмжих хөтөлбөрийн санхүүжилтийн хэлэлцээрийг соёрхон батлах тухай хуулийн төслийг хэлэлцье гэсэн санал хураалт явуулъя.


Санал хураалтад 58 гишүүн оролцож, 36 гишүүн зөвшөөрч, 62.1 хувийн саналаар хэлэлцье гэж үзлээ. Энд анхааралтай хандъя. Мөнгө авах гэж байхад яагаад ийм бага хувь гараад байна.


Гурав. Монгол Улсын Засгийн газар, Япон улсын Олон улсын хамтын ажиллагааны байгууллага хооронд байгуулсан нийгмийн салбарыг дэмжих хөтөлбөрийн зээлийн хэлэлцээрийг соёрхон батлах тухай хуулийн төслийг хэлэлцье гэсэн санал хураалт явуулъя.


Санал хураалтад 57 гишүүн оролцож, 44 гишүүн зөвшөөрч, 77.2 хувийн саналаар хэлэлцэх нь зүйтэй гэж үзлээ.


Эдгээр хуулийн төслүүдийг хэлэлцэх нь зүйтэй гэж үзсэн учраас анхны хэлэлцүүлэгт оруулахаар Аюулгүй байдал, гадаад бодлогын байнгын хороонд шилжүүлье.


Олон улсын байгууллагуудтай ажилласны үр дүнд бид ургацаа хурааж байгаа хэрэг. Үүнийг 14.00 цагаас Аюулгүй байдал, гадаад бодлогын байнгын хороо үүнийг хэлэлцээд, оруулаад ирье. Энэ цаанаа, мөнгөө богино хугацаанд оруулах цаг хугацааны хүчин зүйл байгаад байх шиг байна. Гишүүдэд баярлалаа.


Уг асуудлыг 11 цаг 05 минутад хэлэлцэж дуусав. 

Гурав. Монгол Улсын Засгийн газар, Олон улсын хөгжлийн ассоциаци хооронд байгуулсан “Монгол Улсын Үндэсний Статистикийн системийг сайжруулах тухай төслийн санхүүжилтийн хэлэлцээр”
соёрхон батлах тухай хуулийн төсөл
(хэлэлцэх эсэх)


Д.Дэмбэрэл: - Дараагийн асуудлыг хэлэлцье. Хууль санаачлагчийн илтгэлийг С.Баярцогт сайд танилцуулна. С.Баярцогт сайдыг индэрт урьж байна.


С.Баярцогт: - УИХ-ын дарга, эрхэм гишүүд ээ,


Дэлхийн банкнаас дунд хугацаанд Монгол Улсад хэрэгжүүлэх төсөл, хөтөлбөрийн стратегийн баримт бичгийн хүрээнд нийтдээ 90.0 сая ам.долларын хөнгөлөлттэй зээлийг 5 чиглэлийн төсөл, хөтөлбөрөөр санхүүжүүлэхэд 2009-2011 онд олгохоор тохиролцож байгаагийн нэг нь 2.0 сая ам.долларын дүн бүхий Үндэсний Статистикийн системийг сайжруулах төсөл юм.


Монгол Улсын статистикийн байгууллага нь Олон улсын статистикийн стандарт, арга зүйг нэвтрүүлэхэд багагүй амжилт олсон хэдий ч эдийн засгийн орчинд гарсан мэдэгдэхүйц өөрчлөлт, өсөн нэмэгдэж буй мэдээллийн хэрэгцээ, шаардлага, техник, технологийн шинэ дэвшлийг нэвтрүүлэхэд одоогийн байгаа хүчин чадал хүрэлцэхгүй байна. Статистикийн үйл ажиллагаа нь нийт хэрэглэгчдэд шаардлагатай мэдээллийн үндсэн эх үүсвэр болж өгдгөөрөө онцлог салбар билээ.


Шинэчлэн батлагдсан мастер төлөвлөгөөг хэрэгжүүлж, статистикийн салбарын үйл ажиллагааг шинэ шатанд гаргах зорилгоор Үндэсний Статистикийн хороо нь Монгол Улсын Засгийн газраар өргөмжлүүлэн хүсэлтээ Дэлхийн банкинд тавьж, улмаар төслийн холбогдох баримт бичгийг боловсруулсан байна.


Үндэсний Статистикийн системийг сайжруулах төслийн гол зорилт нь статистикийн мэдээлэл цуглуулах, боловсруулах, дүн шинжилгээ хийх, тархаах бүх үе шатанд мэдээллийн дэвшилтэт технологийг нэвтрүүлэн төв, орон нутгийн статистикийн албадын техник, тоног төхөөрөмжийн хүчин чадлыг олон улсын төвшинд хүргэх, өндөр хурдны сүлжээ байгуулах замаар мэдээллийн үнэн бодитой, чанартай, шуурхай байх нөхцөлийг бүрдүүлэхээс гадна хүн ам, орон сууцны 2010 оны тооллогын бэлтгэл ажлыг хангах явдал юм. Дэлхий дахинд нүүрлээд байгаа эдийн засаг, санхүүгийн хямралын нөхцөл байдлаас шалтгаалсан Монгол Улсын төсвийн санхүүжилт дутагдалтай байгаа өнөө үед  хүн ам, орон сууцны 2010 оны тооллогод зайлшгүй шаардагдах хөрөнгийн эх үүсвэрийг уг төслийн зээлийн хөрөнгөөр шийдвэрлэхээр төлөвлөж байгаа юм.


Дээрх арга хэмжээг санхүүжүүлэхэд Олон улсын хөгжлийн ассоциациас санхүүжүүлэх 2.0 сая ам.долларын зээлийн хөрөнгөөс гадна гадаад орон, олон улсын бусад байгууллагын буцалтгүй тусламжийг авах юм.


Статистикийн үйл ажиллагааг хөгжлийн шинэ шатанд гаргахад энэхүү зээлийн хөрөнгийг дагалдаж, ойролцоогоор 4.6 сая ам.долларын тусламж орж ирэх нөхцөл бүрэлдэх юм.


Төслийн буцалтгүй тусламж нь Статистикийн дэд бүтцийг хөгжүүлэх, боловсон хүчнийг сургаж, бэлтгэхэд голлон чиглэгдэх бөгөөд энэ ажлын хүрээнд улсын хэмжээнд бүртгэлийн нэгдсэн системийг бүрдүүлэх, олон улсын стандарт ангиллуудыг үндэсний хэмжээнд мөрдүүлэх, Монгол Улсад үндэсний тооцооны системийг нэвтрүүлэх, үнийн статистикийг боловсронгуй болгох, далд эдийн засгийн хэмжээг тооцож, тодорхойлох зэрэг асуудлыг иж бүрнээр нь шийдвэрлэх болно.


Зээлийн 2.0 сая ам.долларын хөрөнгийг 40 жилийн хугацаанд Дэлхийн банкинд буцаан төлөх бөгөөд 10 жилийн хугацаанд зээлийн үндсэн төлбөрөөс чөлөөлөгдөнө. Зээлийг ашиглаад, буцаан төлөгдөөгүй байгаа үндсэн өрийн үлдэгдэлд жилийн 0.75 хувийн, зээлийн ашиглагдаагүй үлдэгдэлд жилийн 0.5 хувийн хүүг жил бүрийн 5 дугаар сарын 15, 11 дүгээр сарын 15-нд тус тус төлөх юм.


Дэлхийн банкны хөнгөлөлттэй зээлийн хөрөнгөөр хэрэгжүүлэх Үндэсний Статистикийн системийг сайжруулах төслийн санхүүжилтийн гэрээ нь 2009 оны 6 дугаар сарын 26-ны өдөр Дэлхийн банктай гарын үсэг зурсан бөгөөд УИХ-аар соёрхон батлуулах тухай хуулийн төслийг хэлэлцүүлэн шийдвэрлэж өгөхийг хүсье. 


Анхаарал тавьсанд баярлалаа.


Д.Дэмбэрэл: - С.Баярцогт сайдад баярлалаа. Илтгэгчээс асуух асуулттай гишүүд байна уу? Алга байна.


Одоо Байнгын хорооны дүгнэлтийг сонсъё. Аюулгүй байдал, гадаад бодлогын байнгын хорооны санал, дүгнэлтийг УИХ-ын гишүүн Д.Хаянхярваа танилцуулна. Д.Хаянхярваа гишүүнийг индэрт урьж байна.


Д.Хаянхярваа: - УИХ-ын дарга, эрхэм гишүүд ээ,


Монгол Улсын Засгийн газар, Олон улсын хөгжлийн ассоциаци хооронд байгуулсан Монгол Улсын Үндэсний Статистикийн системийг сайжруулах төслийн санхүүжилтийн хэлэлцээрийн төслийг Аюулгүй байдал, гадаад бодлогын байнгын хороо 2009 оны 6 дугаар сарын 23-ны өдрийн хуралдаанаараа хэлэлцэн зөвшилцсөн.


Монгол Улсын Засгийн газраас 2009 оны 7 дугаар сарын 01-ний өдөр УИХ-д өргөн мэдүүлсэн Монгол Улсын Засгийн газар, Олон улсын хөгжлийн ассоциаци хооронд байгуулсан Монгол Улсын Үндэсний Статистикийн системийг сайжруулах төслийн санхүүжилтийн хэлэлцээрийг соёрхон батлах тухай хуулийн төслийг Аюулгүй байдал, гадаад бодлогын байнгын хороо 2009 оны 7 дугаар сарын 02-ны өдрийн хуралдаанаараа хэлэлцлээ.


Байнгын хорооны гишүүдийн олонхийн саналаар санхүүжилтийн хэлэлцээрийн төслийг соёрхон батлах тухай хуулийн төслийг УИХ-ын чуулганы нэгдсэн хуралдаанаар хэлэлцүүлэх нь зүйтэй гэж үзлээ.


УИХ-ын эрхэм гишүүд ээ. Монгол Улсын Засгийн газар, Олон улсын хөгжлийн ассоциаци хооронд байгуулсан Монгол Улсын Үндэсний Статистикийн системийг сайжруулах төслийн санхүүжилтийн хэлэлцээрийг соёрхон батлах тухай хуулийн төслийг хэлэлцэх эсэх тухай асуудлаар Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 


Анхаарал тавьсанд баярлалаа.


Д.Дэмбэрэл: - Д.Хаянхярваа гишүүнд баярлалаа. 


Ажлын хэсгийн гишүүдээс Б.Хүрэнбаатар - Сангийн яамны Зээл тусламжийн бодлого, хамтын ажиллагааны газрын дарга, Г.Гэрэлт-Од - Үндэсний Статистикийн хорооны дэд дарга, Н.Бадамцэцэг - Үндэсний Статистикийн хорооны газрын дарга, Б.Цэрэнханд - Үндэсний Статистикийн хорооны газрын дарга, Б.Баттөр – Сангийн яамны Төрийн нарийн бичгийн дарга нар оролцож байна. 

Байнгын хорооны санал, дүгнэлтээс асуух асуулттай гишүүд
Су.Батболд: - Статистик дээр байнга л төсөл хэрэгжиж байдаг юм. Тэгээд сонин, хэвлэлээр яриад, бичээд явахаараа Монголын Статистик бол үнэмших аргагүй буруу, зөрүү гардаг гэсэн энэ шүүмжлэл байгаад байдаг. Олон улсын байгууллагууд ч гэсэн манай статистикийн мэдээлэлд итгэдэггүй юм шиг байгаа юм. Тэгээд энэ олон хэрэгжсэн төсөл, одоо хэрэгжих гээд байгаа төсөл нь үнэхээр статистикийн гаргаж байгаа тоо баримт нь ард иргэд итгэдэг, үнэмшдэг ч юмуу, олон улсын байгууллага, санхүүгийн байгууллагуудад итгэдэг шиг тийм болж чадах юмуу, үгүй юу? Энэ олон төсөл нь хэрэгжээд л үргэлжлээд яваад байх юмуу? Энэ чинь тэгээд Монгол улсын тавиад байгаа өр л гэсэн үг шүү дээ. Би санахын хичнээн олон жил статистик дээр төсөл хэрэгжиж байдаг. Ажилд нь ахиц гарсан юм байна уу?

Д.Дэмбэрэл: - С.Баярцогт сайд хариулах уу?

С.Баярцогт: - Су.Батболд гишүүний асуултад, Статистикийн Үндэсний хорооны дэд дарга илүү тодорхой хариулах байх. Энэ асуудалтай холбогдуулаад энэ асуудлыг зөвшилцөхөд Төсвийн байнгын хороо, Эдийн засгийн байнгын хороон дээр ийм асуултууд гарсан. Үүнтэй холбогдуулаад бүх хэрэгжиж байгаа төслүүд, түүний үр дүн, одоо энэ төслийн агуулга, давхардсан байдал, үр дүнгийн талаар харьцуулсан хүснэгт гаргаж, Эдийн засгийн байнгын хороо, Төсвийн байнгын хороо, Аюулгүй байдал, гадаад бодлогын байнгын хорооны гишүүдэд тараасан байгаа. Энэ асуудлаар Төсвийн байнгын хороо хоёр удаа хэлэлцсэн. Дэлгэрэнгүй танилцуулгыг Г.Гэрэлт-Од дарга хийнэ.

Д.Дэмбэрэл: - Г.Гэрэлт-Од дарга тодруулъя. Гишүүнд нэмэлт тодруулга хийе.

Г.Гэрэлт-Од: - Су.Батболд гишүүний тавьсан асуултын тухайд, С.Баярцогт сайдын хариулт дээр зарим нэг зүйлийн тодруулга өгье.

Үндэсний Статистикийн хорооны тухайд энэ оны хэмжээнд он гарсан нийтдээ 14 төсөл, хөтөлбөр олон улсын байгууллагуудтай хамтран хэрэгжүүлж байгаа гэсэн тоон мэдээллийг бид нэгтгэж гаргасан. Энэ бол үнэхээр хамгийн бага, 4 мянган доллараас авахуулаад үүнээс дээш үнэтэй төсөл, хөтөлбөрүүд байгаа.

Одоогийн байдлаар хэрэгжиж байгаа нь 5, 6 төсөл хэрэгжиж байна. Энэ төсөл, хөтөлбөрүүдийн үр дүнгийн талаарх мэдээллийг бид энэ удаагийн гэрээ хэлэлцэгдэх явцад холбогдох байнгын хороодод бүгдэд нь хүргүүлж танилцуулсан. Хүрсэн үр дүнг бүгдэд нь хүргэсэн байгаа. Энэ талаар нэмэлт байдлаар өгүүлж болно гэдгийг хэлмээр байна.

Хоёр дахь хэсгийн тухайд ер нь статистикийн байгууллагын үйл ажиллагааны өнөөгийн хүрсэн төвшин, нөгөөтэйгээр хэрэглэгчдийн зүгээс үнэлж байгаа үнэлгээтэй холбогдолтой зүйлүүд дээр сүүлийн жилүүдэд нэлээн ололт, амжилт гарч байгаа гэж бид үзэж байгаа.

2006 онд УИХ-аар Монгол Улсын албан ёсны статистикийн хөгжүүлэх дунд хугацааны хөтөлбөр батлагдсан. Энэ хөтөлбөр 2006-2010 онуудад хэрэгжүүлэхээр төлөвлөгдсөн байгаа. Энэ хөтөлбөрийн хэрэгжилтийн гарааны жил буюу 2006 онд байсан төвшингөөс 2009 онд ямар төвшинд хүрсэн байна вэ гэдгийг бид өөрсдийнхөө зүгээс,нөгөөтэйгээр олон улсын байгууллагуудын хийж байгаа үнэлгээтэй зэрэгцүүлж, харж үзэж байгаа. Статистикийн тоон мэдээллийн тухайд нийгэмд янз бүрийн үнэлгээ, дүгнэлт байдаг гэдгийг бид бодитой хүлээн авч байна. Энд анхаарах зүйл бий гэдэг талаас нь хүлээж авч байгаа гэдгийг онцолж хэлмээр байна.

2008 оны төвшинд дэлхийн улс орнуудын статистикийн байгууллагуудын хүрсэн төвшний үнэлгээ гэдгийг Дэлхийн банкнаас тавьсан үнэлгээ бий. Энэ дээр хоёр тоон баримтыг дурдъя.

Ер нь дэлхийн улс орнуудын дундаж статистикийн байгууллагуудын үнэлгээгээр 65 хувийн дүнтэй байхад /65 гэсэн оноо авсан байхад/, Монгол Улсын Статистикийн байгууллагын үнэлгээ Дэлхийн банкны үнэлгээгээр олон улсын дунджаас даруй 17 пунктээр өндөр буюу 82 гэсэн оноо авсан дүнтэй байгаа. Энэ бол статистикийн байгууллагын үйл ажиллагааг бүхий л талаас нь, статистикийн байгууллагын үйл ажиллагаа тоон мэдээлэл цуглуулах, тоон мэдээллийн боломжтой байдал, найдвартай байдал гэсэн энэ талаас нь үнэлсэн үнэлгээ байдаг юм. Энэ бүгд бол зөвхөн статистикийн байгууллагын үйл ажиллагаа гэдгээс гадна статистикийн байгууллагад тоон мэдээллээ хүргэж байгаа мэдээлэгчид, нөгөө талаас статистикийн тоон мэдээллийг хэрэглэгчдийн хамтын хүчин чармайлт, хамтын ажиллагааны үр дүн гэж бид үзэж байна. Одоо энэ үнэлгээ илүү өндөр төвшинд хүрэх байх гэж бид найдаж байгаа.

Д.Дэмбэрэл: - Баярлалаа. Гишүүд асуулт асууж, хариулт авлаа.

Хэлэлцэх эсэх асуудалтай холбогдуулж үг хэлэх гишүүн байна уу?

Н.Ганбямба: - Су.Батболд гишүүний тавьж байгаа асуулт үндэстэй. Тийм асуудлыг бид Байнгын хороон дээр нэлээн дэлгэрэнгүй ярьсан юм. Төсөл хэрэгжээд үр дүн гараасай гэдэг утгаар ийм асуудал яригдаад байгаа юм. Ерөнхийдөө гадаадын байгууллагууд манай статистикийн тоо баримт яаж гарч байна вэ гэдгийг 65 хувийн дүнтэй дүгнэж байна гэдэг нь нэг өөр. Дотооддоо бид эргэлзээтэй тоонууд олон байна гэж шүүмжилж ирсэн юм. Тийм учраас өнөөдөр хэрэгжих гэж байгаа төсөл нь баахан компьютер авснаар биш, энэ аргачлалаа шинэчлэх, өөрөөр хэлбэл, гайгүй программ, сүлжээнд орохоос эхлээд нэлээн үр дүнтэй болоосой гэдэг утгаар хэлэхээс аргагүй зүйлүүд байна. Ганц жишээ хэлье.

Өнөөдөр Монгол Улсад ажилгүйдлийн төвшин статистикийн мэдээгээр хамгийн сүүлийн дүнгээр 2.8 хувь гэж байна. Яалаа гэж дээ. Энэ чинь ямар аргачлалаар гардаг гээч. Эдийн засгийн идэвхтэй хүн амд хөрөнгийн биржид бүртгэлтэй ажилгүйчүүдтэй харьцуулсан ийм коэффициентээр гарсан дүн нь 2.8-хан хувьтай юм байна. Бага байгаа биз? Гэтэл яг нарийндаа, амьдрал дээр энэ чинь маш өндөр дүнтэй байх ёстой. Өөрөөр хэлбэл, манай хөрсөнд буухгүй, энэ аргачлалаа өөрчлөөч ээ. Коэффициентүүд, сум, суманд мянга, мянгаараа ажилгүй хүмүүс байж байхад хөдөлмөрийн биржид бүртгэгдээд явдаг хүмүүс бараг байхгүй шүү дээ. Гэх мэтчилэн статистикийн өнөөдрийн эдийн засгийн тоо гардаг ганц байгууллага маань УИХ-аас батлагддаг Үндэсний Статистикийн хороо. Тэгээд энэ тоонууд нь эргэлзээ төрүүлж байна гэдэг чинь том асуудал шүү дээ. Тийм учраас Их Хурлаас энэ асуудлыг замичень болгож хэлэхээс өөр аргагүй зүйл байдаг юм. 

Эдийн засгийн тоонууд ДНБ-ийг тооцож байгаа аргачлалууд, мөн гадаад худалдаан дээр аваад үзэхээр манай цэвэршүүлсэн алт зэрэг нь ордог ч юмуу, үгүй ч юмуу. Албан бусаар гадаадаас гэр рүүгээ явуулдаг мөнгө чинь хоёр, гурван сая долларын хэмжээний дүн судалгаагаар гардаг. Энэ чинь гадаад худалдаанд ордоггүй, манай гадаад худалдаа байнга л алдагдалтай гардаг шүү дээ. Гэх мэтчилэнгийн харж үзэхээр юм нэлээн байгааг Статистикийн хороо анхаараарай. Энэ төслийг үр дүнтэй болгоорой гэдэг утгаар энэ санааг хэлж байгаа юм гэдгийг хэлмээр байна. Баярлалаа.

Д.Дэмбэрэл: - Гишүүд үгээ хэллээ. Үндэсний статистикийн хороо гишүүдийн хэлж байгаа саналыг /анхааралтай/ цаашдын үйл ажиллагаандаа хэрэгжүүлэх хэрэгтэй байна. 

Байнгын хорооны саналаар санал хураалт явуулъя.

Монгол Улсын Засгийн газар, Олон улсын хөгжлийн ассоциаци хооронд байгуулсан Монгол Улсын Үндэсний Статистикийн системийг сайжруулах төслийн санхүүжилтийн хэлэлцээр соёрхон батлах тухай хуулийн төслийг хэлэлцье гэсэн санал хураалт явуулъя.

Санал хураалтад 52 гишүүн оролцож, 37 гишүүн зөвшөөрч, 71.2 хувийн саналаар хэлэлцэх нь зүйтэй гэж үзлээ.

Хэлэлцэх нь зүйтэй гэж үзсэн учраас Аюулгүй байдал, гадаад бодлогын байнгын хороонд анхны хэлэлцүүлэг хийхээр шилжүүлье.

Уг асуудлыг 11 цаг 20 минутад хэлэлцэж дуусав. 

Дөрөв. Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт оруулах тухай хуулийн төслүүд (хэлэлцэх эсэх)

Д.Дэмбэрэл: - Дараагийн асуудлыг хэлэлцье. Хууль санаачлагчийн илтгэлийг УИХ-ын гишүүн Н.Энхболд танилцуулна. Н.Энхболд гишүүнийг индэрт урьж байна.

Н.Энхболд: - Их Хурлын эрхэм гишүүд ээ,

Монгол Улсын Их Хурал хууль тогтоох бүрэн эрхээ хэрэгжүүлэх үйл ажиллагаанд Үндсэн хуулийн цэцтэй харилцах харилцааг илүү болосвронгуй болгох, Үндсэн хуулийн цэцийн дүгнэлт хэлэлцдэг дэгийн илүү нарийвчилж зохицуулах зорилгоор Монгол Улсын Их Хурлын чуулганы хуралдааны тухай хуульд нэмэлт, өөрчлөлт оруулах тухай хуулийн төслийг Р.Гончигдорж гишүүнтэй хамтран боловсруулж, танилцуулж байна.

Энэ хуулийн төсөл нь дотроо 5 зүйлтэй. 1 дүгээр зүйлд нь: “Байнгын хороо Цэцийн дүгнэлтийг хэлэлцэхдээ холбогдох хууль, бусад шийдвэрийн Үндсэн хуулийн зөрчилтэй гэж үзсэн заалт нэг бүрийг хэлэлцэх заалт бүрээр нь, хэрэв Үндсэн хуулийн хэд хэдэн заалтыг зөрчсөн бол Үндсэн хуулийн холбогдох заалт бүрээр тус тусад нь Үндсэн хууль зөрчсөн эсэхийг” гэснийг хүлээн зөвшөөрөх эсэх гэсэн асуудлаар санал хураалгахтай холбогдсон нэмэлт заалт орж байгаа юм.

Мөн Цэцийн дүгнэлтийг талаар Байнгын хороодоос гаргах санал, дүгнэлт нь Цэцийн дүгнэлтийг бүхэлд нь, эсвэл зарим хэсгийг хүлээн зөвшөөрөх, эс зөвшөөрөх асуудлаар гарахтай холбоотой нэмэлт оруулахаар тусгалаа.

Нэгдсэн хуралдаанаар холбогдох хуулийн, Үндсэн хуулийн зөрчилтэй гэх заалт нэг бүрийн талаар Байнгын хорооноос гаргасан санал тус бүрээр санал хураалт явуулахаар мөн өөрчилж байгаа юм.

Төслийн 4 дүгээр зүйл нь одоогийн хүчин төгөлдөр үйлчилж байгаа хуулийн холбогдох заалтын дугаарын өөрчлөхөөр, 5 дугаар зүйлээр хуулийн хүчин төгөлдөр болох хугацааг заахаар тус тус зохицуулсан болно.

Монгол Улсын Их Хурлын чуулганы хуралдааны Дэгийн тухай хуульд нэмэлт, өөрчлөлт оруулах тухай хуулийн төсөлтэй холбогдуулан Үндсэн хуулийн цэцэд маргаан хянан шийдвэрлэх ажиллагааны хуульд нэмэлт оруулах тухай хуулийн төслийг боловсрууллаа. Энэ төсөлд Үндсэн хуулийн цэцэд маргаан хянан шийдвэрлэх ажиллагааны тухай хуулийн “Цэцийн шийдвэрийн агуулга” гэсэн 33 дугаар зүйлийн 10 дахь заалтад “Цэц шийдвэртээ Үндсэн хууль зөрчсөн гэх хууль, шийдвэрийн заалт тус бүрээр Үндсэн хуулийн зөрчсөн, эс зөрчсөн заалт бүрийг заахаар тусгасан” ийм хуулийн төсөл боловсруулж, Та бүхэнд танилцуулж байна.

Д.Дэмбэрэл: - Н.Энхболд гишүүнд баярлалаа. Илтгэлтэй холбогдуулан асуух асуулттай гишүүн байна уу? Алга байна.

Гишүүд асуулт байхгүй учраас Байнгын хорооны дүгнэлтийг сонсъё. Уг хуулийн төслийн талаарх Төрийн байгуулалтын байнгын хороо санал, дүгнэлт гаргасан байна. УИХ-ын гишүүн Х.Тэмүүжин танилцуулна. Х.Тэмүүжин гишүүнийг индэрт урьж байна.

Х.Тэмүүжин: - УИХ-ын эрхэм гишүүд ээ.

Монгол Улсын Их Хурлын чуулганы хуралдааны Дэгийн тухай хуульд нэмэлт, өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт оруулах тухай хуулийн төслүүдийг Монгол Улсын Их Хурлын гишүүн Н.Энхболд, Р.Гончигдорж нар санаачлан боловсруулж, УИХ-д  2009 оны 6 дугаар сарын 25-ны өдөр өргөн мэдүүлсэн билээ.

Дээрх хуулиудын төслийн хэлэлцэх эсэх асуудлыг Байнгын хороо 2009 оны 6 дугаар сарын 30-ны өдрийн хуралдаанаар хэлэлцлээ.

Монгол Улсын Их Хурлын чуулганы хуралдааны Дэгийн тухай хуульд нэмэлт, өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт оруулах тухай хуулийн төслүүдийн талаар УИХ-ын гишүүдээс санал гараагүй бөгөөд төслүүдийн хэлэлцэх эсэх асуудлыг УИХ-ын чуулганы нэгдсэн хуралдаанд оруулах тухай саналыг Байнгын хорооны хуралдаанд оролцсон гишүүд санал нэгтэй дэмжлээ.

УИХ-ын эрхэм гишүүд ээ. Монгол Улсын Их Хурлын чуулганы хуралдааны Дэгийн тухай хуульд нэмэлт, өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт оруулах тухай хуулийн төслүүдийг хэлэлцэх эсэх асуудлаар гаргасан Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Д.Дэмбэрэл: - Х.Тэмүүжин гишүүнд баярлалаа. Илтгэлтэй холбогдуулан асуух асуулттай гишүүн байна уу? Алга байна.

Энэ асуудлыг хэлэлцэх эсэх асуудалтай холбогдуулж үг хэлэх гишүүн байна уу? Алга байна.

Байнгын хорооны  оруулж байгаа саналаар санал хураалт явуулъя.

Монгол Улсын Их Хурлын чуулганы хуралдааны Дэгийн тухай хуульд нэмэлт, өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны хуульд нэмэлт оруулах тухай хуулийн төслийг хэлэлцье гэсэн саналаар санал  хураалт явуулъя.

Санал хураалтад 51 гишүүн санал хураалтад оролцож, 44 гишүүн зөвшөөрч, 86.3 хувийн саналаар хэлэлцэх нь зүйтэй гэж үзлээ.


Хэлэлцэх нь зүйтэй гэж үзсэн учраас анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлье.


Уг асуудлыг 11 цаг 25 минутад хэлэлцэж дуусав. 

Тав. Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай хуулийн төсөл
(хоёр дахь хэлэлцүүлэг)


Д.Дэмбэрэл: - Дараагийн асуудал. Төсвийн байнгын хорооны санал, дүгнэлтийг УИХ-ын гишүүн Ч.Хүрэлбаатар танилцуулна. 


БНСУ-ын Үндэсний Ассемблейн Тамгын газрын ажилтнууд Кукмины Их сургуулийн хамтарсан төлөөлөгчид УИХ-ын чуулганы үйл ажиллагаатай танилцаж байна. Чуулганы үйл ажиллагаатай танилцаж байгаа эдгээр хүмүүст УИХ-ын гишүүдийн өмнөөс баяр хүргэж, ажлын амжилт хүсье /алга ташив/.


Ч.Хүрэлбаатар: - УИХ-ын дарга, эрхэм гишүүд ээ,


Монгол Улсын Засгийн газраас Монгол Улсыг хөгжүүлэх сангийн 2009 оны Төсвийн тухай хуульд нэмэлт, өөрчлөлт оруулах тухай хуулийн төслийг 2009 оны 6 дугаар сарын 25-ны өдөр УИХ-д өргөн мэдүүлсэн билээ.


Монгол Улсыг хөгжүүлэх сангийн 2009 оны Төсвийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг 2009 оны 6 дугаар сарын 26-ны өдрийн нэгдсэн хуралдаанаар хэлэлцэж, УИХ-ын Байнгын хороодод шилжүүлсэн. 


Энэхүү хуулийн төслийг хоёр дахь хэлэлцүүлэгт бэлтгэх тухай асуудлыг Төсвийн байнгын хорооны 2009 оны 7 дугаар сарын 1-ний өдрийн хуралдаанаар хэлэлцээд дараахь санал, дүгнэлтийг гаргаж байна.


онгол Улсын Их Хурлаас 2009 оны 3 дугаар сарын 13-ны өдөр Хууль хэрэгжүүлэх зарим арга хэмжээний тухай 27 дугаар тогтоол гаргаж, 2008 онд улсын төсвийн болон Монгол Улсыг хөгжүүлэх сангийн хөрөнгөөр авто зам, барилга, эрчим хүчний салбарт хийгдсэн хөрөнгө оруулалтын төсөл, арга хэмжээний гүйцэтгэлийн явц, байдлыг хянан үзэж, үнийн өсөлтөөр нэмэгдсэн зардлыг тооцож, 2009 оны 5 дугаар сарын 01-ний дотор санал боловсруулан шийдвэрлүүлэх үүргийг Засгийн газарт өгсөн юм. Энэ дагуу Монгол Улсыг хөгжүүлэх сангийн 2009 оны  Төсвийн тухай хуульд нэмэлт, өөрчлөлт оруулах хуулийн төслийг боловсруулсан байна.


онгол Улсыг хөгжүүлэх санд 2009 оны 6 дугаар сарын 25-ны байдлаар зарим бүтээгдэхүүний үнийн өсөлтийн албан татвараар зэс, алтнаас 72.9 тэрбум төгрөг, алтны олборлолт нэмэгдсэнээс 6.1 тэрбум төгрөг, Монгол Улсын хөгжлийн сангийн Эрсдэлийн сангийн сангийн мөнгөн хөрөнгийг арилжааны банкуудад байршуулсан хадгаламжийн хүүгийн орлогоор 2.6 тэрбум төгрөг. Нийт дүнгээрээ 81.6 тэрбум төгрөг хуримтлагдсан байна.


ээр дурдсан орлогын нэмэгдэл эх үүсвэрийг хүүхдийн мөнгөн тэтгэмжийг олгоход 47.4 тэрбум төгрөг, хөрөнгө оруулалтын зарим арга хэмжээнд 43.7 тэрбум төгрөгийн зарцуулахаар уг хуулийн төсөлд тусгагдсан байна.


онгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай хуулийн төслийг УИХ-ын Байнгын хороод, Төсвийн зарлагын хяналтын дэд хороо хэлэлцээд, Засгийн газраас өргөн мэдүүлсэн төслийг дэмжиж саналаа ирүүлсэн байна. Энэ хуулийн төслийг Төсвийн байнгын хороогоор хэлэлцэх явцад УИХ-ын гишүүн Д.Балдан-Очир, Ц.Дашдорж, Ж.Энхбаяр, Д.Оюунхорол, Ш.Сайхансамбуу нарын гаргасан Могойн гол дээр цахилгааны эх үүсвэр барих техник, эдийн засгийн үндэслэл, Тэлмэн-Могойн голын цахилгаан дамжуулах шугам, дэд станцад зориулан 3.8 тэрбум төгрөг нэмж тусгах санал Төсвийн байнгын хорооны хуралдаанд оролцсон гишүүдийн олонхийн дэмжлэгийг авсан болно.


Монгол Улсыг хөгжүүлэх сангийн 2009 оны Төсвийн тухай хуульд нэмэлт, өөрчлөлт оруулах тухай хуулийн төслийн талаарх Төсвийн байнгын хорооноос гаргасан зарчмын зөрүүтэй саналын томъёоллыг Та бүхэнд тараасан.


УИХ-ын эрхэм гишүүд ээ, 


Монгол Улсыг хөгжүүлэх сангийн 2009 оны Төсвийн тухай хуульд нэмэлт, өөрчлөлт оруулах тухай хуулийн төслийн хоёр дахь хэлэлцүүлгийг хийж өгөхийг хүсье. 


Анхаарал тавьсанд баярлалаа.


Д.Дэмбэрэл: - Ч.Хүрэлбаатар даргад баярлалаа. Байнгын хорооны санал, дүгнэлттэй холбогдуулаад асуух асуулттай гишүүд

Су.Батболд: - Баярлалаа. Хоёр, гурван асуулт байна.


Могойн гол дээр усан цахилгаан станц барих юм байна. Мөн Завхан аймгийг төвийн эрчим хүчний системд холбоход 3.8 тэрбум төгрөг төсөвт тусгах гээд оруулсан байна. Тайширын усан цахилгаан станц юу болж байгаа вэ? Бид нар нэлээн хэдэн жилийн өмнө хөрөнгө оруулалт хийгээд, тэрийгээ үр дүнг нь үзэлгүй, одоо энэ болохоо байлаа, ингэлээ гээд л шугам барьж байдаг. Нэг суман дээр цахилгаан станц барьчихаад “энэ ерөөсөө ажиллуулж чадахгүй байна, далан сэтрээд байна, эрчим хүчний шугам барина” гээд нэг их мөнгөтэй хүмүүс шиг ийм л юм хийгээд байх юм. Энэ дээр Төсвийн байнгын хороо, Эдийн засгийн байнгын хороо нь ямар бодлого барьж байдаг юм бэ? Өөрөөр хэлбэл, ганц, хоёр жил хүлээж байгаад Тайширын усан цахилгаан станцынхаа усан санг дүүргээд, тэр хоёр аймгаа цахилгаанаар хангачихаж болдоггүй юм байх даа? Одоо 3.8 тэрбум төгрөг нь хаана ч байгаа юм. Бид чинь хүүхдийн мөнгө, халамжийн тэтгэврээ тавьж чадахгүй байгаа гээд байгаа шүү дээ.


Бид одоо байгаа Монгол Улсыг хөгжүүлэх сангийн төсвийг одоо хүртэл санхүүжүүлж чадахгүй байгаа шүү дээ. 2009 оны 01 дүгээр сарын 01-нээс хэрэгжиж эхлэх ёстой хуулийн төсөл маань санхүүжүүлж чадахгүй байгаа. Энэ дээр нэмээд, ийм их хэмжээний эх үүсвэр гаргана гэх бололцоо байгаа юмуу? Үүнийг давхар Сангийн сайдаас асууя.


Д.Дэмбэрэл: - Ч.Хүрэлбаатар дарга хариулъя.


Ч.Хүрэлбаатар: - Тэлмэн-Могойн голыг холбосон цахилгаан дамжуулах шугамын асуудлаар Төсвийн байнгын хороон дээр үндсэн хэлэлцүүлэг өчигдөр нэлээн имоцитой явагдсан. Үндсэндээ Завхан, Говь-Алтай аймгаас сонгогдсон гишүүдийн тайлбарлаж хэлж байгаа үндэслэл нь юу байсан бэ гэхээр үндсэндээ Монгол улсад дизелээр ажилладаг эрчим хүчээр хангагдаж байгаа аймаг хоёрхон байгаа. /Завхан, Говь-Алтай хоёр/. Могойн гол дээр хувийн хэвшлээр станц барих бүрэн боломжтой. Харин цахилгаан дамжуулах шугам барих юм бол энэ дээр хувийн хэвшлээр цахилгаан станц барих боломжтой гэсэн тайлбарыг хэлж, Төсвийн байнгын хорооны гишүүдийн олонхийн дэмжлэгийг авсан. Ийм учраас эхлээд юу ч гэсэн техник, эдийн засгийн үндэслэлийг /ТЭЗ/ хийе. Хэрвээ энэ ТЭЗ-ийн үндэслэлээр боломжгүй гэж үзвэл энэ ТЭЗ-ээр боломжгүй гэж үзвэл энэ шугамыг барихгүй, боломжтой гэж гарвал барина гэсэн үндэслэлийг хэлж, зарчмын хувьд тохиролцсон гэсэн ойлголттой байгаа.


Ер нь дизель станцыг ажиллуулахад улсад жил бүр 10 орчим тэрбум төгрөгийг нь татаас болгож явдаг. Станц баригдаад явчихвал энэ мөнгө эрс багасах ийм боломж бүрдэх юм гэж үзэж байгаа.


Энэ асуудлыг Их Хурлын дарга өчигдөр нэлээн дэмжиж өгсөн л дөө. 


Д.Дэмбэрэл: - Су.Батболд нэмээд асуучихъя.


Су.Батболд: - Бид нар үнэхээр бодлогогүй яваад байгаа нь харагдаад байгаа юм. Одоо Тайшираа дүүргэж чадахгүй байж Могойн гол дээр станц бариад, тэрийг бас усан санг нь дүүргэнэ гэж 10 жил болно шүү дээ. Тэгээд ийм юм хийгээд яваад байх мөнгө байгаа юмуу?


Су.Батболд: - Ингээд ийм юм яриад, хийгээд явах мөнгө байгаа юмуу?


Энэ дээр хувийн хэвшлээр бариулна гэж байна. Түрүүчийн зээлийн хөрөнгөөр бариулснаа ашиглаж чадахгүй байж. Би та нарыг ойлгож байна. Гэхдээ улсын төсөв дээр яг тийм байдлаар ажиллаж болохгүй шүү дээ. Энэ чинь цаанаа бүгдээрээ Монгол орны нэг сав, нэг мөнгө шүү дээ. Тэртэй тэргүй бид татаасаар мөнгийг нь өгөөд, тэр хоёр аймгийг гэрэлтэй байлгаад л байгаа шүү дээ. Ер нь нэлээн бодлоготой, нэг нэгдсэн юмтай байвал яасан юм бэ?


Түрүүчийн Тайширыг яах юм бэ? Тэнд баахан цемент цутгаад далан барьснаа хаях юмуу?


Су.Батболд: - Харанхуй  байхгүй. Мөнгийг нь жил бүр өгч байгаа шүү дээ.


Ч.Хүрэлбаатар: - Тайширын усан цахилгаан станцын ТЭЗ-ийн үндэслэлийг нэлээн сайн харвал дотроо, хэрвээ устай жил.


Су.Батболд: - Тайшираа яах гээд байгаа юм бэ? Хичнээн тэрбум долларыг хаана булах гээд байгаа юм бэ?


Ч.Хүрэлбаатар: - Би тайлбар өгч байна, Су.Батболд гишүүн ээ.


Су.Батболд: - Тийм юм хийж байгаагаа болих хэрэгтэй шүү дээ.


Ч.Хүрэлбаатар: - Тайширын усан цахилгаан станц дээр хэрвээ хур тунадас ихтэй жил бол өнгөрсөн жил ашиглалтад орох бүрэн боломжтой байсан. Тооцоогоор бол.  Хур тунадас хэвийн байх бол баригдаж дууссанаас хойш 2.5 жилийн дотор усан сан дүүрч, энэ станц хэвийн ажиллах боломжоор бүрдэнэ гэсэн байгаа. Гангүй, хур тунадас багатай бол 5.4 жилийн дараа энэ ажиллах боломжтой гэсэн ийм үндэслэл хийгдсэн байгаа. Тэрэнд нь хур тунадас багатай байгаа учраас үндсэндээ ашиглалтад орох хугацаа нь 5 жил орчим болох байх гэсэн ийм тооцоог одоо хийж байгаа юм билээ. Тийм учраас Могойн гол дээр нүүрсээр ажилладаг станц ажиллаад явах нь бүрэн боломжтой. 

Тайширыг яах юм бэ гэсэн асуулт тавигдаж байна. Тайширын усан цахилгаан станц ажилласнаараа энэ хоёр аймгийн эрчим хүчийг бүрэн хангах боломжгүй ээ. Эдийн засгийн өсөлт цаана нь явагдаж байгаа учраас дахин эх үүсвэрүүд, нэмэлт хүчин чадлууд шаардлагатай болно. Тийм учраас Могойн гол дээр дулааны станц барих ТЭЗ-ийн үндэслэлийг боловсруулаад гаргаадах аа. 

Д.Дэмбэрэл: - Баярлалаа. Д.Оюунхорол зэрэг гишүүд санал хураах үед саналаа тайлбарлах боломж гарна. Одоо энэ дарааллаараа явъя.

Ц.Цэнгэл: - Баярлалаа. Төсөвт нэмэлт хөрөнгө оруулах боломж байгаа юмуу?

Хоёрдугаарт, Могойн голын цахилгаан станцыг барих нь зүйтэй. ТЭЗ-ийн хувьд үндсэн сүлжээнд холбогдох, Хөвсгөл хүртэл 110 гкв-ын шугамаар холбосон байгаа. Цаашдаа 110 км-ээр хэрэв фосфоритын орд ашиглах тохиолдол гарвал Могойн голын нүүрсний станц зайлшгүй шаардлагатай. Хэрэв төсөв дааж байгаа бол болох ёстой гэж бодож байна. Гэхдээ бид төрийн бодлогоор орсон, Су.Батболд гишүүний хэлдэг зүйтэй гэж би дэмжиж байна. Төрийн бодлогын хүрээнд бид үндсэн магистраль замаа барьж чадахгүй бол, ер нь Дашинчилэнгийн чиглэлийн замыг яагаад энд оруулж болдоггүй юм бэ? Бид хууль санаачлагч, төрийн хүмүүс. Тийм учраас үүнийг бид ярьж байгаад үндсэн баруун чиглэлийн 6, 7 аймгийг дамждаг гол замдаа яагаад хөрөнгө оруулж болохгүй байгаа юм бэ? Хэн нь энд янз бүрийн асуудал тавиад байгаа юм бэ? Хэрэв хөрөнгө төсөв байгаа бол бид яаралтай эргэн төлөгдөх нөхцөлийг яагаад өөрчилж болдоггүй юм бэ? Манай Байнгын хорооны гишүүд үүнийг төрийн бодлогын хүрээнд хамгийн түрүүнд, нэгэнт эхэлчихсэн, гол магистраль зам учраас яагаад оруулж болохгүй байгаа юм бэ? Үүнээс тэс өөр, болоогүй юмыг оруулж ирж байна.

Могойн голын станцын дэд станцыг барихад оруулах юм шиг байна. Ер нь Могойн голыг эрчим хүчний агентлагийнхан ярьж байхдаа түлхүүр гардуулах зарчмаар гадаадын хөрөнгө оруулалтаар барина гэсэн, 24 мегаваттын станц барина гэсэн тийм ТЭЗ үндэслэлд гэрээ хэлцэл хийх гэж яригдаж байгаа юм билээ. Энэ нь зүйтэй. Гадны хөрөнгө оруулалтаар барих нь зүйтэй байх гэж бодож байна.

Үүнийг бүр дахин, төсөвт мөнгө байгаа бол хийх юм их байна. Хотын замыг хар л даа. Арай хэтэрхий юм. Бид Улаанбаатарт, 21 дүгээр зуунд явж байна. Арай ч дээ, нөхөөстэй хөвөнтэй дээл ямар байдаг билээ. Машин явахын аргагүй зам их байна. Үүнийг харж, хийлгэх тал дээр яагаад төсөвт суулгахгүй байна вэ? Бид ойр, зуураас эхэлмээр байна. Тэгэхгүйгээр хаа байгаа том, том асуудлыг тавиад байх юм. Хотын замыг нэгдүгээрт янзалмаар байна, магистраль замаа янзалмаар байна. Хэрвээ хөрөнгө, төсөв байгаа бол төрийн бодлогын хувьд гишүүд энэ дээр анхаарал тавьж, энэ дээр шийдвэр гаргавал яасан юм бэ? Асуудлыг эргэж авч үзвэл яасан юм бэ гэсэн асуулт асууж байна.

Ч.Хүрэлбаатар: - Энэ дээр нэмж, янз бүрийн шалтгаан үндэслэлээр хөрөнгө оруулалтуудыг нэмэх боломж байх шаардлагагүй юм. Гишүүдээс гаргаж байсан маш олон санал, тулгамдаад байгаа асуудлууд дээр нэмж хөрөнгө оруулалт гаргах бүрэн боломжтой байгаа. Гэхдээ бид зэсийн орлогоос орж ирсэн нэмэлт орлогоороо баахан хөрөнгө санхүүжүүлэхээр гаргаж байгаа. Яг төсвийн орлого талыг нь аваад үзвэл дахиад төсвийн орлого оны төгсгөлөөр одоо байгаагаас 200 тэрбумаар буурах ийм боломж байдаг. Ингэхээр олон улсын байгууллагуудтай тохирсон төсвийн алдагдлын хэмжээ 6-гаар биш, 10 орчим хувь руу явах ийм дүр зураг харагдаад байгаа юм. 

Ийм учраас хоёр намынхаа бүлэг дээр ярьж байгаад ямар нэгэн нэмэлт зардал оруулахгүй гэсэн зүйлийг ярьсан юм, Ц.Цэнгэл гишүүн ээ. Бусад янз бүрийн зардал нэмэх саналууд дээр гишүүдийн зүгээс гаргаагүй. Хэдэн санал гарсан байгаа. Энэ нь Эдийн засгийн болон Төсвийн байнгын хороон дээр дэмжигдээгүй. Өөр, бусад санал гараагүй гэдгийг хэлье.

Д.Дэмбэрэл: - Баярлалаа. Д.Тэрбишдагва гишүүн асуултаа асууя.

Д.Тэрбишдагва: - Байнгын хорооны даргаас асуухаас өмнө товчхон тайлбар хийе. Тэгээд асуултаа асууя.

Өнөөдөр Сонгинохайрхан дүүрэг дангаараа цахилгаангүй өрх 2 мянга 342, хүчдэл сайжруулахад 5 мянга 771. Өөрөөр хэлбэл, зөвхөн Сонгинохайрхан дүүрэгт 8 мянга 113 айл цахилгааны асуудалтай байгаа юм. Зөвхөн Сонгинохайрхан дүүрэгт ийм байгаа юм чинь нийт Улаанбаатар хотын хэмжээнд 21 дүгээр зуунд нийслэл хотдоо цахилгаангүй айлууд маш их байна. Би хоёр санал оруулсан. Хоёулаа уначихлаа л даа. Их Хурлын гишүүд үүнийг онцгойлон анхаарч үзээч ээ гэж хэлмээр байна. Өнөөдөр шоронгийн байшин барьж байхад 301 сая төгрөг төсөвлөөд хийх гэж байгаа. С.Баярцогт сайдын хариуцаж байгаа яамных нь 60 айлын орон сууцанд гурав, дөрвөн зуун сая төгрөг өгөх гээд байгаа. Гэтэл би 38 дугаар цэцэрлэгт 90-хэн сая төгрөг гуйхад үүнийг чадахгүй гээд байгаа юм. Тансаг орон сууц барих болохоороо гурав, дөрвөн зуун саяар нь авч болдог, шоронгүй болно гээд байхад шоронгийн байшиндаа мөнгө өгөөд байж 90-хэн сая төгрөгийг Их Хурлын гишүүд эргэж харж үзэж, энэ дээр дэмжээд өгөөч гэж хүсмээр байна.

Хоёрдугаарт, энэ их олон цахилгаангүй айлууд 8 мянга гаруй цахилгаангүй Улаанбаатар хотдоо сууж байна шүү дээ. Энэ дээр би 4 тэрбум төгрөгийг Сонгинохайрхан дүүрэгт гэсэн. Өчигдөр Төсвийн байнгын хороон дээр бас уначихжээ. Доор нь Улаанбаатар хотын нийт хэмжээ нь 4 тэрбум төгрөг гэсэн байна. Энэ дээр Сонгинохайрхан дүүргийн 4 тэрбум төгрөгийг хасаад Улаанбаатар хотын хэмжээнд 4 тэрбум төгрөг гэснээрээ явж байна уу? Эсвэл Сонгинохайрхан дүүрэгт 4 тэрбум, дараа нь Улаанбаатар хотын хэмжээнд 4 тэрбум гэвэл 8 тэрбум төгрөгийн асуудал байвал бүр л сайн байна. Энэ дээр ямар, ямар асуудал яригдсан юм бэ? Би дахин, дахин хэлэхэд гэрэл, цахилгааны асуудал үнэхээр болохгүй байна. Энэ 4 тэрбум, 8 тэрбум төгрөгийг УИХ-ын эрхэм гишүүд минь, дэмжээд, 90-хэн сая төгрөгийн асуудлыг шийдэж өгөхөд, санал хураахад  “yes” кнопыг дарж өгөхийг хүсмээр байна. Тийм учраас энэ дээр юу гэж                                                                  (10:45-11:45 Б.Батгэрэл)


Тийм учраас энэ дээр юу гэж ярьсан гэдгийг би Хүрэлбаатар гишүүнээс сонсмоор байна. Хэрвээ Улаанбаатар хотын хэмжээнд 4 тэрбум төгрөг байна, Сонгинохайрхан дүүргийн 4 тэрбумыг больё гэсэн санал байх юм бол би явцын дунд өөрийнхөө саналыг хэлнэ гэж бодож байна.

Д.Дэмбэрэл: - Ч.Хүрэлбаатар дарга.

Ч.Хүрэлбаатар: - Үнэхээр энэ нийслэлд хүн амын шилжих хөдөлгөөнтэй холбоотойгоор эрчим хүч ч үгүй, бусад дэд бүтцээр хангагдаагүй олон мянган өрхүүд байгаа гэдгийг бид нар мэдэж байгаа. Сонгинохайрхан дүүргийн  7000 өрхийн асуудлыг шийдвэрлэхдээ Батбаяр гишүүн гаргасан юм, зөвхөн 1 дүүрэг гэж хязгаарлаад яах вэ, нийслэлийн хэмжээгээр байгаа эрчим хүчинд холбогдоогүй өрхүүдийн асуудлыг хамтад нь шийдвэл яасан юм бэ гэсэн саналаар санал нэмж гаргасан. Ингээд эрчим хүчний 7000 өрхийн асуудлыг зөвхөн 1 дүүрэг гэлгүйгээр нийтлэг байдлаар нь авч үзээд түүнд шаардагдах 4 тэрбум төгрөгийг төсөвт нэмж суулгая гэсэн санал гаргасан. Төсвийн байнгын хороон дээр тун ойрхон саналаар унасан юм байгаа юм. Ийм зүйл болсон гэдгийг хэлье.

Ер нь бусад гишүүд дээр ч гэсэн ний нуугүй хэлэхэд бүгдэд нь тойрогтой холбоотой объектууд байгаа. Гишүүд болгон өөрсдөө ирж бас санал хэлж байсан. Объект болгон дээр 2-5 тэрбум төгрөгийн хүсэлт тавиад орж ирж байсан. Төсвийн байнгын хорон дээр ямар тайлбар өгч байгаа вэ гэхээр нийтдээ олон улсын байгууллагуудтай бид нар төсвийн алдагдлыг 6 хувь гээд тохирсон, нэгдүгээрт.

Хоёрдугаарт, эдийн засаг, санхүүгийн хямралтай холбоотойгоор төсвийн орлого муу байгаа. Ганцхан зэсийн үнэ өссөнтэй холбоотойгоор 70 хэдэн тэрбум төгрөг нэмж орж ирснээс биш бусад орлого, зөвхөн гаалийн орлого гэхэд 200 тэрбумаар дутна. Бусад орлогууд бас дутна. Оны төгсгөл дээр ирээд бид нар төсвийн алдагдал хяналтаас гараад явчихдаг. Эргээд  энэ эдийн засгийн ерөнхий нөхцөл байдалд сөрөг нөлөө үзүүлнэ гэсэн агуулгыг гишүүдтэй нэлээд ярьж тайлбарласан юм. Тийм учраас гишүүд тун бага санал гаргасан. Өгсөн хүсэлт, тавьсан санал гэх юм бол нийт тоолоод үзэх юм бол 100 гаруй тэрбум төгрөгийн хүсэлт Төсвийн байнгын хороон дээр байгаа юм. Энэ бүгдийг тайлбарлаж хэлж зарлагдсан учраас өнөөдрийн хуралдаан дээр 6-хан санал орж ирж байгаа. Та бүгд олонхиороо шийднэ биз дээ.

Д.Дэмбэрэл: - Ц.Батбаяр гишүүн асуултаа тавья.

Ц.Батбаяр: - Би өчигдөр Байнгын хорооны хурал дээр, Эдийн засгийн байнгын хорооны санал дээр нэг асуудал орж ирсэн юм л даа. Өнөөдөр нийслэл Улаанбаатар хотод үндсэндээ сая Тэрбишдагва гишүүн ч ярьж байна. Үнэхээр гэр хороолол үнэхээр хамгийн хэцүү амьдралтай байна шүү дээ. Зам нь байхгүй, ус нь байхгүй, дээрээс нь гэрэл байхгүй. Сургууль, цэцэрлэг байхгүй гээд. Олон юм байхгүй дээр гэрэлгүй байвал өнөөдөр бид үнэхээр хүнд байна. Би өчигдөр Сонгинохайрхан дүүрэг гэдгийг болиод, нийслэлийн хэмжээнд үндсэндээ 10.000 айл гэрэлтэй болгох дээр үндсэн дээр хангаж өгөөч, дэмжиж өгөөчээ гээд санал хураалгасан. Тэгсэн чинь харин 5, 5 болоод тэнцчихсэн юм.

Сая Байнгын хорооны даргын дүгнэлтэд орж ирээгүй байна л даа. Юу гэж хэлснийг нь ч яагаагүй. Тэгэхээр энэ дээр ямар бодлогоор дүгнэлтэд юм оруулаагүй юм бэ? 

Хоёрдугаарт, нэгэнтээ үг хэлснийх УИХ-ын гишүүд минь Улаанбаатар хотынхоо нэг удаагийн арга хэмжээ аваад гэрэлгүй байгаа айлуудыг гэрэлтэй болгох дээр үнэхээр бүгдээрээ саналаа нэгтгээд энийг нэг гэрэлтэй болгочихвол сайн байна. Та нөхөд гэрт нь гэрэлгүй байгаа бол яаж орилж байгаа бол гэрэл нь 2 цаг тасрахад хотын шуурхай руу хүн болгон л загнадаг шүү дээ. Тэгэхэд тэр гэрэлгүй байгаа айлууд үнэхээр ёстой нөгөө өөрсдийнхөө хувь заяандаа итгээд ч гэдэг юмуу дуугүй л байна шүү дээ. Тийм учраас энэ дээр та нөхөд минь уначихсан саналыг босгож өгөөрэй гэдгийг та нөхдөөсөө хүсэж байна.

Д.Дэмбэрэл: - Ч.Хүрэлбаатар дарга
Ч.Хүрэлбаатар: - Санал юм байна гэж ойлгож байна. Эхний асуултан дээр Төсвийн байнгын хорооны хуралдаан Батбаяр гишүүний тэр санал дээр 5 хүн дэмжсэн юм. 5,5-аар тэнцэхгүй л дээ. Яагаад гэхээр Төсвийн байнгын хороо чинь өөрөө 11 хүнтэй байж байж хуралдах ёстой, ингээд 6, 5 гэж ойлгоод тун ойрхон саналаар л унасан юм.

Д.Дэмбэрэл: - Ингээд гишүүд асуулт асууж, хариулт авлаа. Төсөв хэлэлцэх журам, дэгийн дагуу одоо Байнгын хорооны зарчмын зөрүүтэй саналаар санал хураалт явуулдаг. Энэ 2 дахь  хэлэлцүүлгийн үед. Байнгын хорооны оруулж ирсэн саналаар санал хураалт явуулъя. Зарим гишүүд үг хэлэхээр байгаа бол тэрнийгээ оновчтой тайлбарлаад ингээд шуурхайхан шиг ажиллачихъя. 

Төсвийн байнгын хорооноос оруулж байгаа зарчмын зөрүүтэй саналын томъёолол байна. Байнгын хороогоор дэмжигдсэн санал. 

1. Могойн гол дээр цахилгааны эх үүсвэр барих техник, эдийн засгийн үндэслэл, Тэлмэн-Могойн голын цахилгаан дамжуулах шугам, дэд станц /Завхан Хөвсгөл/ барихад 3.8 тэрбум төгрөгийг төсөвт тусгах. Санал гаргасан: УИХ-ын гишүүн Д.Балдан-Очир, Ц.Дашдорж, Ж.Энхбаяр, Д.Оюунхорол, Ш.Сайхансамбуу, Төсвийн болон Эдийн засгийн байнгын хороо дэмжсэн байна. Энэ саналаар санал хураалт явуулъя.

Санал хураалтад 57 гишүүн оролцож, 43 гишүүн зөвшөөрч, 79.6 хувийн саналаар Байнгын хорооны санал дэмжигдэж байна.

 

Хоёр. Төсвийн байнгын хороогоор дэмжигдээгүй санал
 

1. Сонгинохайрхан дүүргийн 38 дугаар цэцэрлэгийн барилгын ажлыг дуусгахад 90.0 сая төгрөг нэмж тусгах. Санал гаргасан: УИХ-ын гишүүн Д.Тэрбишдагва, Төсвийн байнгын хороо дэмжээгүй, Эдийн засгийн байнгын хороо дэмжээгүй байна. Энэ саналыг дэмжих боломжгүй гэсэн Байнгын хороодын саналаар санал хураалт явуулъя.


Санал хураалтад 55 гишүүн оролцож, 20 гишүүн зөвшөөрч, 35 гишүүн татгалзаж, 63.6 хувийн саналаар энэ санал орж байна.


Гишүүд анхааралтай ханд.

 

2. Эрчим хүчинд холбогдоогүй нийслэлийн 7000 өрхийн гэрлийн асуудлыг шийдвэрлэхэд 4.0 тэрбум төгрөг төсөвт нэмж тусгах. Санал гаргасан: УИХ-ын гишүүн Д.Ганхуяг, Ц.Батбаяр, Төсвийн байнгын хороо дэмжээгүй байна. Энэ саналыг дэмжих боломжгүй гэсэн санал хураалт явуулъя.

Санал хураалтад 54 гишүүн оролцож, 18 гишүүн зөвшөөрч, 36 гишүүн татгалзаж, 66.7 хувийн саналаар энэ санал орж байна. Өөрөөр хэлбэл, 4 тэрбумыг төсвийн тодотголд тусгая гэж гишүүд үзэж байна.


3. Сонгинохайрхан дүүргийн 7000 өрхийн гэрлийн асуудлыг шийдвэрлэхэд 4.0 тэрбум төгрөг тусгах. 
Санал гаргасан: УИХ-ын гишүүн Д.Тэрбишдагва, Төсвийн байнгын хороо дэмжээгүй, Эдийн засгийн байнгын хороо дэмжээгүй

Энэ чинь нэг юмуу хоёр юмуу. Уг нь энэ 1.8 тэрбум гэж явж байснаа 4 болчихоогүй билүү? Хүрэлбаатар даргаа. Саяны санал дотор оров уу, үгүй юу? 

Ч.Хүрэлбаатар: - Энэ хоёр өөр тусдаа санал. Эхнийх нь Төсвийн байнгын хороон дээр гарсан, нөгөөх нь Эдийн засгийн байнгын хороон дээр гарсан санал байна.

Д.Дэмбэрэл: - Сонгинохайрхан дүүргийн 7000 өрхийн гэрэлтүүлгийн асуудлыг шийдвэрлэхэд 4 тэрбум төгрөг тусгах. Санал гаргасан УИХ-ын гишүүн Д.Тэрбишдагва, Төсвийн байнгын хороо дэмжээгүй, Эдийн засгийн байнгын хороо дэмжээгүй байна. Дэмжих боломжгүй гэсэн санал хураалт явж байна. 

Санал хураалтад 54 гишүүн оролцож, 20 гишүүн зөвшөөрч, 34 гишүүн татгалзаж, энэ санал орж байна.

Томоохон мөнгөнүүд орж байгаа асуудал бол шийдвэрлэгдээгүй нийслэлийн болон энэ хэцүү амьдралыг бодож гишүүд санал өгч байх шиг байна. Ер нь гишүүдийг удаа дараа тавиад байсан саналыг Засгийн газар харгалзаж үзээд хэрхэх тухай асуудлаа тэндээ сайн ярих байсан юм. Энэ гишүүд удаа дараа энийг маш их олон удаа яриад, арга буюу гишүүд өөрсдийнхөө гишүүдийг дэмжиж санал өгч байна. Эдгээр саналууд бол олон удаа яригдсан юм. Та нар Засгийн газар ер нь Засгийн газар дэндүү хайнга хандаж байна. Гишүүдийн саналд. Тийм учраас гишүүд асуудлаа шийдэж байх шиг байна.

Дараачийн санал хураалт явуулъя. 4.Тэс-Зүүнговь 38 км ЦДШ-ыг шилжүүлж барихад 98.0 сая төгрөг нэмж тусгах. Санал гаргасан: УИХ-ын гишүүн Д.Балдан-Очир, Төсвийн байнгын хороо дэмжээгүй, Эдийн засгийн байнгын хороо дэмжээгүй. Тэс-Зүүнговийгоо ирэх оныхоо төсөв рүү оруулбал яасан юм бэ? Сая бид нар том том юмнуудаа шийдлээ шүү дээ.

За дэмжих боломжгүй гэсэн санал хураалт явж байна.

Санал хураалтад 54 гишүүн оролцож, 16 гишүүн зөвшөөрч, 38 гишүүн татгалзаж, 70.4 хувийн саналаар энэ  шугамыг тавих нь зүйтэй гэж үзэж байна.

 

5. Баруун чиглэлийн /Баянхонгор, Алтай, Ховд, Завхан/ авто замын зураг /600 км/ хийхэд зориулж 1.0 тэрбум төгрөгийг тусгах. Санал гаргасан: УИХ-ын гишүүн Д.Балдан-Очир, Ц.Дашдорж, Ж.Энхбаяр, Д.Оюунхорол, Д.Дамба-Очир. Төсвийн байнгын хороо дэмжээгүй, Эдийн засгийн байнгын хороо дэмжээгүй. Дэмжих боломжгүй гэсэн санал хураалт явж байна.

Санал хураалтад 54 гишүүн оролцож, 10 гишүүн зөвшөөрч, 44 гишүүн татгалзаж, 81.5 хувийн саналаар энэ  саналыг авч байна.

 

6. Хөвсгөл аймгийн Мөрөн сумын спорт цогцолборт 500 сая төгрөг нэмж тусгах. Санал гаргасан: УИХ-ын гишүүн Ц.Сэдванчиг, Ц.Даваасүрэн. Төсвийн байнгын хороо дэмжээгүй. Энэ саналыг дэмжих боломжгүй гэсэн санал хураалт явуулчихъя.

Санал хураалтад 54 гишүүн оролцож, 17 гишүүн зөвшөөрч, 37 гишүүн татгалзаж, 68.5 хувийн саналаар энэ саналыг авч байна.

Монгол Улсыг  хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай хуулийн төслийн 2 дахь хэлэлцүүлэг амжилттай явагдлаа. 3, 4 дах хэлэлцүүлэгт бэлтгүүлэхээр Төсвийн байнгын хороонд шилжүүлье.

Уг асуудлыг 12 цаг 00 минутад хэлэлцэж дуусав. 

Зургаа. Өршөөл үзүүлэх тухай хуулийн төсөл
(хэлэлцэх эсэх)

Д.Дэмбэрэл: - Дараачийн асуудал. Өршөөл үзүүлэх тухай хуулийн төслийг хэлэлцье. Хууль санаачлагчийн илтгэлийг Ерөнхийлөгчийн хуулийн бодлогын зөвлөх Ганзориг танилцуулна. Ганзоригийг индэрт урьж байна.

Энэ төслийг хэлэлцэхэд ямар горимоор явах вэ? Тамгын газар. 

С.Магнайсүрэн: - Хаалттай хуралдааны горимоор явна.

Д.Дэмбэрэл: - Энийг Байнгын хороон дээр хаалттай хэлэлцсэн. Тийм учраас УИХ-ын чуулган  хаалттай хэлэлцье гэж тогтлоо. Манай хэвлэл, мэдээллийнхнийг чуулганы хуралдааныг орхихыг хүсэж байна.

Тамгын газар хаалттай хуралдааны горимд шилжүүлье.

Хуралдаан хаалттай хуралдав.


Өглөөний нэгдсэн хуралдаан 13 цаг 10 минутад завсарлаж, үдээс хойшхи нэгдсэн хуралдаан 15 цаг 20 минутаас үргэлжлэв.
Долоо. Хохирогчдод нөхөн олговор олгох тухай хуулийн төсөл (хэлэлцэх эсэх)

Д.Дэмбэрэл: - Хохирогчид нөхөн олговор олгох тухай хуулийн төслийг  хэлэлцье. Хууль санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулна. Ц.Нямдорж сайдыг индэрт урьж байна.

Ц.Нямдорж: - УИХ-ын дарга, эрхэм гишүүд ээ,

2008 оны 7 сарын 1-ний өдөр болсон хэрэг явдлын улмаас хохирсон иргэд, байгууллагын хохирлыг нэг удаагийн шийдвэрээр нөхөн олгох байдлаар шийдвэрлэх хуулийн төслийг Засгийн газрын түвшинд боловсруулж, холбогдох яам, тамгын газар, хууль хяналтын байгууллагаас санал судалгааг нь авч Засгийн газрын хуралдаанд хэлэлцүүлсний үндсэн дээр Их Хуралд өргөн мэдүүлсэн юм.



Энэ хуулийн хүрээнд 4 төрлийн хохирогчийн асуудлыг шийдвэрлэх санал байгаа. Нэгдүгээрт, энэ болсон  хэрэг явдлын нөхцөл байдлыг хэвийн болгохын тулд ажиллаж байх үедээ хохирсон цагдаа, онцгой байдлын албан хаагчдад эрүүл мэндэд нь учирсан хохирлыг нь нөхөн төлбөрийн асуудал байгаа.

Хоёрдугаарт, энэ хэрэг явдлын үеэр амь үрэгдсэн иргэдийн ар гэрт тус бүрт нь 16 сая төгрөгийн нөхөн олговор олгох 2 дахь санал байгаа. 

Гуравдугаарт, энэ хэрэг явдлын үеэр хэрэг явдал болсон газарт байж байгаад эрүүл мэндээрээ хохирсон иргэдийн хохирлын асуудал байгаа.

Дөрөвдүгээрт, энэ хэрэг явдлын үед эд хөрөнгөөрөө хохирсон иргэд, байгууллагын хохирлыг арилгуулах ийм санал байгаа гэдгийг танилцуулж байна. 

Энэ хуулийг хэрэгжүүлэхэд урьдчилсан байдлаар 12 орчим тэрбум төгрөгийн зардал гаргах шаардлага байгаа. Гэхдээ хохирлын эцсийн дүн шүүхийн шийдвэрээр  тогтоогдож шийдвэрлэгдэх учраас одоо хэлж байгаа хохирлын хэмжээнд тодорхой хэмжээний өөрчлөлт, асуудал эцэслэн шийдвэрлэх үед гарна гэдгийг бас тус Их Хуралд танилцуулах нь зүйтэй гэж бодож байна.

Хуулийн төсөл, түүний үзэл баримтлал, энэ хэрэг явдлын үеэр хохирсон иргэн, байгууллагын судалгааг та бүхэнд нэг бүрчлэн гаргаж хэлэлцүүлгийн явцадтанилцуулна гэж бодож байна. Энэ асуудалтай холбогдолтой хэрэг явдлын шалгалт шүүхээр хянан шийдвэрлэх ажиллагаа ерөнхийдөө төгсгөлийн шатанд орж байгаа гэдгийг бас Их Хуралд танилцуулж байна. Асуудлыг хэлэлцэн шийдвэрлэж өгөхийг хүсье.

Д.Дэмбэрэл: - Илтгэлтэй холбогдуулаад асуух асуулттай гишүүн. Ганхуяг гишүүн асуултаа тавья.

Д.Ганхуяг: - Хохирол нөхөн барагдуулах асуудал үнэхээр шийдэхгүй бол болохгүй асуудал. Монголчууд бидэнд тохиолдсон, бас дахиад тохиолдохгүй болов уу гэж бодож энийг шийдвэрлэх ёстой асуудал гэдэгтэй санал нэг байна.

Гэхдээ энэ дээр чигээ зөв гаргах, цагаан сараар жишээлбэл, мөрөө зөв гаргах гэж ярьдаг. Зөв зарчим гаргах нь цаашдаа маш чухал юмаа гэж ойлгож байгаа. Иргэдийн амь нас, эрүүл мэндээр хохирсон асуудал байгаа. Энэ асуудлыг төрөөс шууд Засгийн газраас ч юмуу, үнэлж тогтоодог нь нэлээн нийтлэг бус асуудал гэж ойлгоод байгаа. Би зөвхөн бидний төлөө төр барилцаад өгөөчээ, төлөөлөөд төр барилцаад өгөөчээ гэж явуулсан, сонгосон гэж ойлгож байгаа. Гэтэл хүний амь нас ийм үнэтэй юмаа гээд өөрийг нь үнэлэх, эсвэл эрүүл мэндээр хохирсон асуудлыг нь үнэлэх энэ асуудал аль зэрэг нийтлэг байдаг юм бэ гэж. 

Хамгийн гол нь энэ бол иргэдийн өөрсдийнх нь гэр бүл, ах дүү, төрөл төрөгсөд, энэ бүх улсуудаас шүүхэд нэхэмжлэл гаргаж, тэгээд шүүхээр шийдвэрлэх ёстой ийм асуудал болов уу гэж ингэж ойлгож байна. Энэ дээр юу гэж бодож байгаа юм бэ? ер нь хойш доо ямар бодлого баримтлах ёстой юм бэ гэж нэгдүгээр асуулт.

Хоёрдугаарт, олон нийтийн байгууллага, аж ахуйн нэгжийн эд хөрөнгийн хохирлын асуудал байгаа. Энэний хохирсон, үүссэн нөхцөл байдлыг бид бүхэн бүгдээрээ мэдэж байгаа, хэнээр ч хэлүүлэлтгүй. Гэхдээ хойшид төрийн бус байгууллагуудын хөрөнгө гамшигт нэрвэгдэх, шатах ч юмуу, эсвэл янз янзын асуудал тохиолдох байх. Ийм тохиолдол гарсан тохиолдолд энэнтэй адилхан шийдэгдээд явах уу? энэ нөхцөл байдал, нөгөөдөх нь жишээлбэл, Бөмбөгөр гээд шатаж л байсан. Юугаараа өөр юм, ямар хуулийн заалтаар, ялгаатай хуулийн заалтаар зохицуулагдаж байгаа юмуу?

Гуравдугаарт, нөхөн олговортой холбоотой асуудал бол хуультай. Хуулиар зохицуулагддаг, уг нь тэр эрх зүйн орчин нь байсансан бол өнөөдөр тэр хуулийнхаа дагуу явчих ёстой асуудал. Тэгэхээр үйл явдал нь урд талдаа гараад хууль нь хоцорчихсон явж байна л даа. Нөхөн олговрын асуудал бол тусдаа хуулиар зохицуулагддаг нөхөн олговрын тухай. Энэ хуулийн төсөл хэзээ орж ирэх юм бэ гэдэг ийм асуудал байна.

Дараа нь хохирол барагдуулах асуудал. Энэ бол холбогдох бүх хуулиндаа, жишээлбэл, Үндсэн хуулинд бид бүхэн мэдэж байгаа. Иргэд хувийн өмчийг жишээлбэл, тухайн үеийн  нөхцөл байдлаас зориуд ашигласан тохиолдолд л тэрнийг нөхөн барагдуулна гээд Үндсэн хуулиар энэ зарчмыг нээгээд өгчихсөн байгаа. Тэгэхээр энэ хохирол барагдуулахтай холбоотой энэ асуудал нэгдүгээрт, иргэд, байгууллагын хооронд хамгийн гол нь төр, төрийн албан хаагчидтай холбоотой, иргэд байгууллагыг хохироосон асуудал тусгай хуулиар зохицуулагддаг. Нөхөн олговор нь …/асуулт асуух минут дуусч микрофон хаагдав/

Д.Дэмбэрэл: - Д.Ганхуяг гишүүн нэмээд асууя
Д.Ганхуяг: - Нөхөн олговор хохирол барагдуулах бол тус тусдаа хуулийн заалтаар зохицуулагдах ёстой. Мөн хохирлыг нөхөн барагдуулах баталгаа гэж байх ёстой. Энд хувийн өмч ч байсан, төрийн өмч ч байсан Монгол Улсын өмч. Эдийн засаг нь энэ утгаараа тодорхойлогддог. Тийм учраас энэ эрх зүйн зохицуулалтууд ямар байдалтай байгаа юм бэ?

Д.Дэмбэрэл: - Ц.Нямдорж сайд хариулъя.

Ц.Нямдорж: - Эцсийн яг төлөх хохирлын хэмжээг шүүх нотлох баримтыг нь үндэслэж байгаад шийдвэр гаргана. Хэд хэдэн төгрөг олгох вэ гэдгийг. Тийм учраас би урьдчилсан тооцоогоор гэдэг үг хэрэглэж, танилцуулга хийсэн юм. Нэг ийм зүйл хэлмээр байна.

Хоёрдугаарт, энэ хууль бол нэг удаа хэрэгжээд биелүүлээд дуусгах ийм нэг удаагийн хууль. Ер нь энэ гэмт хэргийн улмаас хохирсон иргэд байгууллагын хохирлын асуудлаар одоо хүртэл олигтой шийдвэр төр гаргаж чадаагүй байгаа. 2000 оны Засгийн газрын бүрэлдэхүүнд ажиллаж байхдаа ийм асуудал шийдвэрлэх нэг хуулийн төсөл боловсруулж, Засгийн газрын хуралдаанд оруулаад дэмжлэг авч чадаагүй. Одоо энэ 2010 онд багтааж энэ гэмт хэргийн хохирогчийн асуудлаар нэг хуулийн төсөл боловсруулж, Засгийн газарт оруулж Засгийн  газар дэмжвэл Их Хуралд санал оруулж хэлэлцүүлэх бодолтой байгаа.

Ерөнхий санаа нь бол гэмт хэргийн улмаас иргэн байгууллага хохирсон бол тэр хохирлыг нь эхний ээлжинд сангаас олгоод, сангаас олгосон хөрөнгийг гэмт хэрэг үйлдсэн хүмүүсийн эд хөрөнгөөс гаргаж нөхөн бүрдүүлэх зарчим баримтлах байдлаар энэ хохирогчийн асуудалд олон жил анхаарал асуулттай явж ирсэн асуудлыг ямар нэгэн байдлаар хуулийн зохицуулалтад оруулъя гэсэн ийм бодол байгаа.

Одоо мөрдөж байгаа хуулийн ерөнхий нөхцөл нь төрийн албан хаагчийн буруутай үйл ажиллагааны учраас иргэн, байгууллага хохирвол шүүхээр шийдвэр гаргуулаад шүүхийн шийдвэрийн дагуу төлбөрийг нь төр хариуцах ийм ажил хийгдэж эхэлж байна. Энэ нөхцөл байдлыг өнгөрсөн жил УИХ-д танилцуулаад 10-аад жилийн хугацаанд төрийн буруугаас хохирсон иргэн, байгууллагуудын хохирлын асуудлыг шийдвэрлэгдэхгүй байсныг авч үзэж, 3.4 тэрбум төгрөгийг төсөвт  суулгуулсан. Он гарсны дараа энэ 3.4 тэрбум төгрөгийг жагсаалтаар тушаал  гаргаж, иргэн байгууллагад нөхөж өгсөн. Тэрнээс үлдсэн 11.5 орчим тэрбум төгрөгийн асуудал байна. Энэ 11.5-аас 10 тэрбум нь хадгаламжийн банкны хохиролтой холбоотой асуудал. Буцааж олгох ийм нэг төлбөрийн асуудал байгаа. Үлдсэн 1.5 тэрбум төгрөг байгаа. Тэрнээс 500 орчим саяыг түрүүчийн 3.4 тэрбум төгрөгт багтаагаад шийдвэрлэх ийм бололцоо байгаа юм. Одоо ойрын өдрүүдэд шийдвэр гаргана гэж бодож байгаа. Үлдсэн хэсгийг нь дараачийн төсвийн тодотголын үед Сангийн яамтай ярьж байгаад саналаа Их Хуралд оруулж ирж шийдвэрлүүлж, ер нь эцсийн дүндээ ямартаа ч болсон төрийн байгууллага, түүний ажилтнуудын буруутай үйл ажиллагаанаас иргэн, байгууллагууд хохирдог, хохирлыг нь олгуулах талаар шүүхийн шийдвэр гарсан ч гэсэн авч чадалгүй олон арван жилээр чирэгддэг нэг ийм арчаагүй байдлаас гарах ийм л зорилт тавиад ажиллаж байна.

Нэг үеийг бодвол харьцангуй яг энэ чиглэлийн нөхцөл байдал хөнгөрсөн, шингэрсэн. Цаашдаа жил болгон энэ асуудлаа судалж, асуудлыг төсөвт суулгах замаар шийдвэрлэх чиглэлийг барина гэж бодож байгаа. Ийм л ерөнхий зүйлүүд байна даа.

Д.Дэмбэрэл: - Чуулганы хуралдаанд энэ асуудлаар ажилласан хүмүүсээс Г.Баясгалан - Хууль зүй, дотоод хэргийн яамны төрийн нарийн бичгийн дарга, М.Энх-Амгалан - Цагдаагийн ерөнхий газрын дэд дарга, Э.Энхтуяа - ХЗДХЯ-ны мэргэжилтэн нар оролцож байна.

Д.Очирбат гишүүн асуултаа тавья.

Ц.Нямдорж: - Уучлаарай, Д.Ганхуяг гишүүний нэг асуултад би дутуу хариулсан байна. Амь нас нь хохирсон иргэдийн асуудал байгаа юм. Би ажил хүлээж авсны дараа ар гэрийнх нь бүх хүмүүстэй уулзсан. Бүх хүмүүст нь тусад нь нэг нэг өмгөөлөгч гаргаж өгсөн, өмгөөлөгч нарынх нь зардлыг яам зохицуулсан. Холбогдох бүх баримтыг нь цуглуулаад шүүхэд өгөөрэй. Энэ хэрэг дуустал та бүгд энэ өмгөөллийнх нь эрхийг хангаарай гэдэг чиглэл хэлж тохиролцоод ажиллаж байгаа. 

Яг 16 сая гэдгийн тухайд бол 2 сая доллар тус бүр нэхэмжилсэн ийм тоог мөрдөн байцаах байгууллагад ар гэрийнх нь хүмүүс гаргасан юм байна лээ. Бид санал оруулж ирэхдээ нэг жишиг л харсан юм. Хоёр жилийн өмнө байна уу, 3 жилийн өмнө байна уу, үүрэг гүйцэтгэж яваад олон хүн МИ-8 нисдэг тэрэгний ослоор нас барсан. Тэр хүмүүст бас чадан ядан Засгийн газар нөхөх олговор өгөх ажиллагаа хийсэн. Дундажлаад үзэхээр 30 хүртэл сая төгрөгийн нөхөх олговор байдлын дэмжлэг үзүүлсэн байдаг, төрөөс. Яг энэний дунджаар санал оруулж ирсэн юм. Өөр баримжаалаад яг өнөөдрийн байдлаар ийм нөхцөлд нас барсан хүний ар гэрт төчнөөн төгрөгийн хохирол учруулна гэсэн нөхөх олговор олгоно гэсэн хуулийн заалт байхгүй.

Мөрдөж байгаа хуулиар бол албан үүргээ гүйцэтгэж яваад амь насаа алдсан төрийн албан  хаагчид 5 жил хүртэлх хугацааны байна уу даа, цалинтай нь тэнцэх хэмжээний нөхөх олговор олгоно гэсэн нэг ийм баримжаа бий. Ийм ийм юмнуудыг  харж байгаад төрийн албан хаагч үүрэг гүйцэтгэж яваад амь эрсэдсэн төрийн албан хаагчид олгосон мөнгөний дунджийг л жишиглэсэн юм. Өөр баримжаа бидэнд алга.

Д.Очирбат: - Энэ хуулийн агуулга, төслийг дэмжиж байгаагаа юуны өмнө илэрхийлье. Хүний амины талаар, хүний амь хохирсон, төрийн албан хаагч нар албан үүргээ гүйцэтгэж явж байхдаа гэмтэж бэртсэн, насан туршийн тахир дутуу болсон маш олон асуудлууд байгаа. Энэ дундаасаа би нэг зүйлийг бас ажлын хэсгийнхнээс асууя гэж бодож байна л даа. Жишээлбэл, сая өнгөрсөн 7 сарын 1 бол Монголын бүх хүн амын дунд хирдхийлгэсэн аймшигтай хэрэг болсон. Энэ тусмаа МАХН-ын байрыг шатаасан, МАХН-ын гишүүд бүр их цочирдсон. Энэ гишүүдийн сэтгэл санааны хохирлыг яаж тооцох юм бэ? хэр хэмжээний хохирол гэж үзэж байгаа вэ, яаж тооцох вэ? энэ тал дээр нэг хариулт өгөөч.

Ц.Нямдорж: - Сэтгэл санааны хохирол гэдэг юм тооцож олгох хуулийн зохицуулалт байхгүй. Яг МАХН-ын байранд, Соёлын төв өргөөнд үйл ажиллагаа явуулж байгаад хохирсон иргэн байгууллага олон байна. Эдгээрт Үндсэн хуулийн язгуур заалтаар хууль, шүүхийн өмнө тэгш байх гэдэг зарчмыг нь баримтлаад учирсан бодитой хохирлыг нь шүүхийн шийдвэрийн дагуу төлж өгье гэдэг ийм л саналыг оруулж байгаа юм.

Жишээ нь, одоогийн байдлаар урьдчилсан тооцоогоор МАХН-ын байранд үйл ажиллагаа явуулж байсан 42 аж ахуйн нэгж байгууллагад 1.7 тэрбум төгрөгийн хохирол учирсан. Соёлын төв өргөөнд үйл ажиллагаа явуулж байсан 59 иргэн, байгууллагад 2.3 тэрбум төгрөгийн хохирол учирсан. Бас МАХН-ын байранд үйл ажиллагаа явуулж байсан 77 иргэнд 115.3 сая төгрөгийн хохирол учирсан гэх мэтийн ийм тоонууд байна. Ийм бодитой хохирлын асуудлыг баримтаар нь тогтоогоод тэгээд шүүхийн шийдвэрийн дагуу олгоё гэдэг ийм санааг хэлж байгаа юм.

Сэтгэл санааны хохирлын тухайд Иргэний хуулиар сэтгэл санаа хохирсон гэх юм бол түүнээс мөнгө төгрөгийн холбогдолтой нэхэмжлэл байна гэж үзэх юм бол шүүхэд нэхэмжлэлээ гаргадаг. Шүүх хохирлынх нь хэмжээг өөрийнхөө мэдлийн хүрээнд тогтоогоод шийдвэр гаргасан тохиолдолд нөхөн төлүүлдэг ийм хуулийн журамтай. Ийм байдлаар сэтгэл санааны хохирол учирлаа төлбөр авъя гэдэг нэхэмжлэл гаргасан мэдээлэл одоохондоо бидэнд байхгүй байна.

Д.Дэмбэрэл: - Гишүүд илтгэгчээс асуулт асууж хариулт авлаа. Одоо Байнгын хорооны санал дүгнэлтийг сонсъё. Хууль зүйн болон Төсвийн байнгын хорооны хамтарсан санал, дүгнэлт гарсан байна. Санал дүгнэлтийг УИХ-ын гишүүн Д.Одбаяр танилцуулна. Д.Одбаяр гишүүнийг танилцуулж байна.

Д.Одбаяр: - Улсын Их Хурлын дарга, эрхэм гишүүд ээ,

 

Монгол Улсын Засгийн газраас “Хохирогчдод нөхөн олговор олгох тухай” хуулийн төслийг 2009 оны 6 дугаар сарын 24-ний өдөр Улсын Их Хуралд өргөн мэдүүлсэн билээ. 

Уг хуулийн төслийн хэлэлцэх эсэх тухай асуудлыг Улсын Их Хурлын Хууль зүйн болон  Төсвийн байнгын хорооны 2009 оны 7 дугаар сарын   1-ний өдрийн хамтарсан хуралдаанаар хэлэлцлээ. 

УИХ-ын гишүүд төсөл санаачлагчаас  2008 оны 7 дугаар сарын 1-ний өдрийн нийтийг хамарсан эмх замбараагүй байдал, үймээн самууны үеэр эд хөрөнгөд нь хохирол учирсан иргэд, хуулийн этгээдийн нөхөн олговорт шаардагдах хөрөнгийн  эх үүсвэрийн боломж, хохирсон эд хөрөнгөд хийсэн үнэлгээ, гэмт хэргийн шийдвэрлэлтийн явц байдал зэрэг асуудлуудаар асуулт асууж, хариулт авсан болно.


Төслийг хэлэлцэх үед УИХ-ын гишүүн Р.Гончигдорж Монгол Улсад нийтийг хамарсан, хүний амь нас хохирсон эмх замбараагүй байдал үүссэн тохиолдол өмнө нь гарч байгаагүй, төр иргэнийхээ өмнө тодорхой хэмжээгээр хариуцлага хүлээж, уучлал гуйж байгаа хэлбэр тул энэ нөхөн олговрыг олгох нь зүйтэй, амь насаараа хохирсон иргэдийн хувьд тусгайлан авч үзэх ёстой, УИХ-ын гишүүн Ч.Сайханбилэг Монгол Улсын төр энэ асуудалд нухацтай хандаж, төрийн ухаалаг шийдвэр гаргах ёстой, үймээн самууны улмаас хохирсон иргэд, хуулийн этгээдийн хохирлыг нөхөн төлбөр хэлбэрээр олгоё харин хүний амь нас хохирсон асуудалд анхаарлаа хандуулж,  нөхөн төлбөрийн хэмжээг нэмэгдүүлэх шаардлагатай, УИХ-ын гишүүн Ж.Энхбаяр албан үүргээ гүйцэтгэж явсан төрийн албан хаагчид, иргэдийн амь нас, эрүүл мэнд, албан байгууллага, иргэдийн эд хөрөнгөд ихээхэн хэмжээний хохирол учирсан энэ явдал нь улс төрийн намуудад том сургамж, ард түмэнд ухаарал  өгсөн явдал болсон, хохирлын нөхөн төлбөрийн асуудлыг нэг мөр шийдэж өгөх нь зүйтэй,  УИХ-ын гишүүн Д.Лүндээжанцан Монгол Улсад ийм асуудал дахин давтагдахгүй байж, бүх юм хуулийн дагуу зохицуулагддаг байх талаас бид бүхэн анхаарч ажиллах хэрэгтэй байна гэсэн саналуудыг гаргасан болно. 


Байнгын хорооны хамтарсан хуралдаанд оролцсон гишүүдийн олонхи нь төслийг чуулганы нэгдсэн хуралдаанаар хэлэлцэх нь зүйтэй гэсэн саналыг дэмжсэн болно. 

  

Улсын Их Хурлын  эрхэм гишүүд ээ, 

 

“Хохирогчдод нөхөн олговор олгох тухай” хуулийн төслийн хэлэлцэх эсэх тухай асуудлаар Хууль зүйн болон Төсвийн байнгын хорооны хамтарсан хуралдаанаас гаргасан санал, дүгнэлтийг хэлэлцэн шийдвэрлэж өгнө үү. Анхаарал тавьсанд баярлалаа. 

 
Д.Дэмбэрэл: - Д.Одбаяр гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу? Гүндалай гишүүнээр тасаллаа. Бат-Эрдэнэ гишүүн асуултаа тавья.

Б.Бат-Эрдэнэ: - Би уг нь өглөө Өршөөлийн тухай хууль хэлэлцэхэд би горимын гэхээр нэг санал хэлээд тэгээд хүлээж аваагүй л дээ. Бид нарт энэ Өршөөлийн хуулийн материалыг маш нууцын зэрэглэлтэй гээд тараагаад өгсөн, бараг өөрөөсөө ч нууж байгаад уншаад танилцсан. Гэтэл энэ хуулийн чинь төсөл бүрэн эхээрээ сонин хэвлэлүүдээр гараад байдаг. Гэтэл уг нь бид Их Хурал заавал ингээд нэг хаалттай хуралдаад ингээд ирэхээр чинь нууц юм гэж байхгүй шүү дээ. Олон түмэнд дэлгэгддэг. Уг нь ялангуяа 7 сарын 1-тэй холбоотой энэ юмыг хэвлэл, мэдээллээр олон түмэнд нээлттэй хэлэлцэх нь зөв зүйтэй байсан юмаа гэж би бол ийм санал хэлээд байгаа юм.

Үнэхээр энэ 7 сарын 1 гэдэг чинь аюултай юм боллоо шүү дээ. Ерөөсөө монголчууд яасан ч ухаантай айхтар хэлдэг юм, их нь ичиж, бага нь уйлна гэж. Бага нь уйлах нь битгий хэл үхэж үрэгдээд бүр сүйд боллоо шүү дээ. Гэтэл энийг дэг татсан тэр их нь хаана явна вэ? Их нь ичих нь битгий хэл бүр юу ч болоогүй юм шиг явцгааж байгаа шүү дээ. Энэ юмыг тодруулаад энийг бүр нэг зүг чигт нь болгож байж энэ тухай асуудлыг ярихгүй юмуу гэдэг ийм юмыг тавья гэж бодсон юм, энэ талаар ярьсангүй.

Одоо энэ нөхөн олговортой холбоотой юм ярьж байгаа учраас энэ нөхөн олговор дээр би ганц юм асууя гэж бодоод байгаа юм. Энэ байнгын хороогоор хэлэлцэхдээ өнөөдөр улс төрийн тоглоом, золиос болж энэ гэмт хэргийн улмаас учирсан хохирлыг төр нөхөн төлөхөөр хууль орж ирж байна л даа. Уг нь монголын ард түмэн чинь зүгээр жирийн иргэдэд гэмт хэргийн улмаас эрүүл мэндээрээ, амь насаараа, эд хөрөнгөөр хохирч байгаа энэ явдал өдөр тутам гарч байгаа. Энэ хохирлыг ерөөсөө огт нөхөн төлөх тухай асуудал ерөөсөө ярьдаггүй. Энэ тухай асуудлыг Байнгын хороон дээр нэг мөр болгоод ингээд ярьдаггүй юмуу? энэ хуулийг даруй гаргах чиглэлийн санаачилга юм явдаггүй юмуу? ийм юмыг тодруулж асуумаар байна. 

Д.Дэмбэрэл: - Ц.Нямдорж сайд

Ц.Нямдорж: - Энэ хуулийн төслийн 7-р зүйл байгаа юм. Энэ учирсан хохирлыг энэ хуулийн 1-р зүйлд заасан нийтийг хамарсан эмх замбараагүй байдал, үймээн самуунд оролцож, ял шийтгүүлсэн этгээдийн хувьд ноогдох эд хөрөнгөөс гаргуулахаар шүүх шийдвэрлэсэн бол уг төлбөрийг улсын төсөвт төвлөрүүлнэ гэсэн ийм заалт оруулсан юм. Энэ асуудлаар шүүхийн шийдвэр эцэслэн яаж гарахыг би мэдэхгүй байна. Шүүх ийм шийдвэр гаргаад ийм ийм хүмүүс зохион байгуулсан байна гэж ял халдаагаад, энэнээс болж ийм дайны хохирлыг улс төлсөн байна. Энэ хохирлыг энэ хүний эд хөрөнгөөс нь гаргаж төлүүл гэдэг шийдвэр гаргах юм бол энэ 7-р зүйлийн дагуу нөхөн зохицуулалт хийгдэнэ гэдгийг би бас хэлье. Шүүхийн шийдвэр гараагүй учраас одоогоор тэгнэ, ингэнэ гэсэн юм алга байна.

Нууцлагдсан материал сонин дээр гарсан тухай гишүүд асуугаад байна л даа. Ерөнхийдөө аль сонин дээр байна, үнэхээр гарчихсан байна лээ. Энэ ингэж болдоггүй асуудал. Хууль санаачилсан субъект, бас хүлээж авсан УИХ-ын Тамгын газрын түвшинд яагаад ийм хариуцлагагүй байдал гарав гэдгийг судалж үзэж, гишүүүдэд хариу мэдээлэл өгөх ёстой байхаа гэж бодож байгаа гэдгээ хэлье.

Д.Дэмбэрэл: - Хууль санаачлагч ирүүлэхдээ энийг нууцын тэмдэг тавиагүй, нууцаар хэлэлцэх материал гэж оруулж ирээгүй шүү дээ. Засгийн газар бол хуралдаанаа хаалттай хийж хэлэлцсэн байна лээ. УИХ-д энэ байдал нь ирсний дараа бид нар тэр мэдээлэл тарсан байх. Мэдээлэл бол буруу байхгүй. Яагаад гэвэл нууцын тэмдэг тавиагүй ирсэн учраас зохих журмын дагуу материал зарим хэсэг нь нийтлэгдсэн, зарим гол товч нь нийтлэгдсэн байна лээ. УИХ асуудлаа хэлэлцэхдээ хаалттай хэлэлцэх нь зүйтэй юм гэдэг утгаар энийг нууцын тэмдэг тавьж хаалттай хэлэлцэж байгаа. Яагаад гэвэл нөхцөлийг гишүүд өөрчлөх талаар янз бүрийн санал тавьж болно. Тэр бол ил яваад байж болохгүй л дээ. Нөхцөлийг хүндрүүлсэн санал тавих юм бол тэр гишүүнтэй чинь дараа асуудал чинь бас төвөгтэй улсуудын тухай асуудал бид ярьж байгаа. Тийм учраас энэ хаалттай хэлэлцэх нь зүйтэй гэж.

Хугацаа хэдийнээс вэ гэдгийг өдөр гишүүд яриад байсан шүү дээ. Хугацааны асуудал хамаагүй ил байх нь нарийн гэмт хэрэг үйлддэг хүмүүс бол тооцоотойгоор гэмт хэрэг үйлдэж болох нөхцөлүүд байж байгаа шүү дээ. Тийм учраас хэлэлцэж байгаа нь хаалттай явж байгаа нь би зөв гэж бодож байна. Уг материал дотор эхний зүйл бол нийтэд харин мэдэгдсэний нэг ч их тийм болохоо байчихсан зүйл болохгүй болов уу. Ийм л зүйл болсон байгаа шүү дээ.

Харин манай Тамгын газар энд нууцын тэмдэг надтай ярьж байгаад дарсан. Цаанаасаа орж ирэхдээ ингэж орж ирээгүй шүү дээ. 

Л.Гүндалай гишүүн асуултаа тавина.

Л.Гүндалай: - Манай байнгын хороо хэр зэрэг судалгаа хийсэн бэ? жишээлбэл, Соёлын төв өргөө цогцолборт үйл ажиллагаа явуулж байсан 59 байгууллага гэж байна. Энэ байгууллагад 2.3 тэрбум төгрөг зарцуулахаар болжээ. 2.3 тэрбумаар чинь өчнөөн том байшин барилга байшин барьчихна шүү дээ, яг нарийн яривал. Би тэр Соёлын төв өргөөний шатсан хэсгийг нь очиж харсан л даа. Үнэхээр ийм их хохирол гарсан гэмээргүй л харагдаж байна лээ. Шатсан хэсэг бол байна лээ. Энэ чинь бүхэл бүтэн том бараг 9 давхар байшин барьчихаар ийм их мөнгийг тэнд төсөвлөж оруулж ирсэн байх юм, энэ ингэж болж байгаа юмуу, тооцоо судалгаа юм байгаа юм уу? ямар үзэмжээр ингэж хийгээд байна вэ?                                                           (11:45-15:50 Ц.Нарантуяа)


Мөн МАХН-ын төв байранд үйл ажиллагаа явуулж байсан 42 байгууллага, 77 иргэнд 8.8 тэрбум. 8.8 тэрбум одоо ямар ямар байгууллагад яаж яаж мөнгө өгөх гээд байгаа энэ задаргааг нь хэлж өгөх боломж байна уу? Их мөнгө шүү дээ. Тэгээд энэ улс төрийн нам бол бизнесийн үйл ажиллагаа явуулж болохгүй шүү дээ. Хуулиар хориотой байхад энд улс төрийн намын байранд үйл ажиллагаа явуулж байсан компаниуд заавал ч үгүй одоо ингэж нөхөн олговороо авах ёстой юу? Энэ асуудлыг үзсэн үү? Ямар ямар байгууллага яаж хохирсон талаар, ямар ямар нөхөн төлбөр авах гэж байгаа талаар нь нарийн юм гаргаж өгмөөр байна. Гишүүддээ тэгж өгөхгүй бол бидэнд нэг ийм битүү тоо өгчихдөг. Энэ задаргаагаа хэлж өгөөчээ, аль альных нь гэсэн ийм хүсэлт байна. 


Нөгөө талаас амь нас, эрүүл мэндээрээ хохирсон иргэд гээд байна. Энэ иргэд маань хөөрхий бараг юм нэхэмжлээгүй байна шүү дээ. Амь насаа алдсан Батсайханы гэр бүл 447 мянган төгрөг нэхэмжилсэн байна. Ганбаатарынх 1 сая 800 мянган төгрөг. Мөнх-Эрдэнийнх 6.6 сая гээд. Тэгээд маш их хэмжээгээр хүндээр гэмтсэн насанд хүрээгүй хүүхэд байна хөөрхий юу ч нэхэмжлээгүй. Бүр айчихсан энэ хүмүүс. Ингээд одоо нэлээд олон, 17 хүн дээр гэмтсэн хүмүүс бол ихэнхи нь юм нэхэмжлээгүй байх юм. 


Тэгэхээр одоо энэ эрүүл мэндээрээ, амь насаараа хохирсон хүмүүс бараг юм нэхэмжлэхгүй байхад эд хөрөнгөөрөө хохирсон гээд одоо маш их юм нэхэмжилсэн байх юм. Энэ одоо ийм зөрөөтэй ийм шударга бус байж бас болж байгаа юм уу? Тэгэхээр энийг одоо бас нарийн үзэж харж, энэ ялангуяа эрүүл мэнд, амь насаараа хохирсон хүмүүст үнэхээр нөхөн олговрыг нэлээд овоохон өгөх шаардлагатай байгаа юм. Эд материалаараа хохирсон байгууллагууд бол ер нь бараг бизнесийн эрсдэл гэж хэлж болно доо. Энийг ингэж их, 12, 13 тэрбум төгрөг тэгж гаргаж өгөх ямар шаардлага байдаг юм бэ? Энэ дээр хариулт өгөөчээ. Энэ арай хэтэрхий юм биш үү. 


Тэгээд яах вэ би энийг ерөнхийдөө дэмжье гэж бодож байгаа юм. Яагаад гэвэл би энэ өршөөлийн хуультай нь холбогдуулж хамтад нь дагуулаад яваад байгаа учраас би бас энэ Өршөөлийн хуулийг далимдуулж энийг одоо хийж авах нь зүйтэй юм байх гэсэн янз бүрийн сонирхол байна гэж үзээд хүний амь нас, эрүүл мэндэд бас энэ нөхөн олговор өгч байгаа. Дээр нь нэмээд энэ өршөөлийн хууль буюу хүний эрх чөлөөг хаасан, шударга тэмцлийн үр дүнд хүмүүсийг хохироосон ийм зүйлийг шударга байдалд нь оруулж байгаа өршөөлийн хуулийг../минут дуусав/


Д.Дэмбэрэл: - Л.Гүндалайд нэмээд асуух боломж олгоё. 


Л.Гүндалай: - Тэгэхээр энэ өршөөлийн хуультай холбоотойгоор би энийг ер нь дэмжье гэсэн бодолтой байгаа юм. Яах вэ мөнгө төгрөг, энэ их мөнгө төгрөг ямар ч шударга бус ингэж зарцуулж байгаа ч гэсэн Өршөөлийн хууль гээд цаана нь бас гурван дөрвөн мянган Монголын иргэдийг тэр муухай хүнд шорон, тэдний эрүүл мэнд, тэдний эрх чөлөөг хорьж байгаа энэ муухай зүйлээс нь бас тодорхой хэмжээгээр хөнгөлж, заримыг нь бүр гаргаж байгаад нь баярлаад байгаа юм. Монголын шорон бол аймшиг. Тэнд хүн эрүүл мэнд бүх юмаараа хохирч байгаа учраас. Энэ их мөнгийг хэдийгээр нэг талаар дэмжихгүй боловч Өршөөлийн хуулийг гаргаж байгаатай холбогдуулж дэмжихээс өөр аргагүй байдалд хүрч байна. Гэхдээ энийг задаргааг нь мэдмээр байна. Олон түмэнд ил тод болгуулмаар байна. Бас шударга хүн амьтан юу болж байгаагаас харсан нь дээр гэж би бодож ингэж Байнгын хорооноос асууж байгаа юм шүү. 


Д.Дэмбэрэл: - Сайд Ц.Нямдорж.


Ц.Нямдорж: - Энэ хэрэг явдлыг цагдаагийн байгууллага шалгаж байгаа. Прокурор хяналт тавьж байгаа. Хөөн хэлэлцэх тохиолдолд шүүгч зөвшөөрөл олгож байгаа. Одоо энэ яригдаж байгаа хохирлын жагсаалтыг томилогдсон шинжээчийн гаргасан дүгнэлтийг үндэслэн хуулийн байгууллага албан ёсоор хүлээн зөвшөөрч шүүхэд материалтай нь өгч байгаа ийм хохирлын асуудал. Шүүх энэ бүгдийг хянаж үзээд эцсийн шийдвэрийг гаргана. 10.0 саяыг нэхэмжилсэн байхад 5.0 саяыг олгох шийдвэр гаргахыг үгүйсгэхгүй. Өөрөөр хэлбэл шүүх баримтаар л асуудлыг эцэслэн шийдвэрлэнэ. 


Хуулийн төсөлд бодитойгоор учирсан шүүхээр тогтоогдсон хохирлыг хэмжээгээр энэ нөхөн олговрыг олгоно гэдэг ийм үг зүүж өгсөн юм. Шаардлагатай урьдчилсан судалгаанууд байгаа. Энэ судалгааг манай ажлын хэсгийн нөхөд, Л.Гүндалай гишүүн, бусад хүссэн гишүүдэд өгөөрэй гэдгийг хэлье. Нэг ийм зүйл байна. 


Энэ хуулийг боловсруулахдаа энэ Өршөөлийн хууль гэдэг юмтай угаасаа анх боловсруулахдаа холбож үзээгүй юм аа Л.Гүндалай гишүүн ээ. Бас юмыг мушгаад байж болохгүй. Бодитойгоор хохирсон иргэн байгууллага олон байгаа учраас энэ онц байдал зарлах хүртлээ ужгирч хүндэрсэн асуудлын үр дагаврыг төр хариуцаж нэг удаа шийдвэрлэх шаардлагатай гэж үзэж эрт боловсруулж бэлэн болгосон төсөл. Угаасаа онц байдлын үед хохирол гарсан бол тэрийг төр хариуцна гэсэн хуультай юм. Хуультай юм. Онц байдал зарлагдсан нь үнэн. Их Хуралд үүнийг хүлээн зөвшөөрч тогтоол баталсан нь үнэн. Энэ нөхцөл байдлаас шалтгаалж хүн, байгууллага хохирсон нь үнэн. Дандаа л энэний өмнө л бүх тулгагдаж байгаа гэдгийг хэлье. 


Янз бүрийн байдлаар энэ асуудалд улс төржүүлээд хохирогчдыг ялгаж зааглаад, нэг нь арынх, нэг нь өврийнх гэж ингээд ялгаварлаад байх шаардлага байхгүй. Үнэхээр Монголын түүхэнд гарч байгаагүй харамсалтай хэрэг явдал, болчимгүй үйлдлээс улбаалж гарсан нь үнэн. Энийг ард түмэн нүдээрээ харсан. Хэн хэн юу яриад яаж энэ асуудлыг үүсгэсэн, чавхадсан, хөвчилсөн, ужигруулсан, дараа нь яаж зугтаасан гэдгийг бүгд телевизээр харсан учраас энэ дээр нэмэлт тайлбар байхгүй. Болдогсон бол ийм хатуу хүтүү үгийг дахин дахин ярилгүй энэ асуудлаа ойлголцоод шийдвэрлэх л асуудал. 


Шаардлагатай материалуудыг гаргаж өгье гэж бодож байна. Урьдчилсан судалгаануудыг нь өгсөн юм. Гүнзгийрүүлэх шаардлагатай гэвэл өгье. 


Д.Дэмбэрэл: - Д.Одбаяр хариулах гэж байна уу? Байнгын хорооноос асууж байгаа шүү. 


Д.Одбаяр: - Байнгын хороон дээр энэ асуудлыг судалсан. Задаргаа ийм ийм үндэслэлүүд байна. Тооцоогоо ямар аргачлалаар хийсэн юм. Ямар шинжилгээ, шинжээчид оролцсон юм. Энэ хууль батлагдсан нөхцөлд, шүүхийн шийдвэр гарсан нөхцөлд ямар байдлаар энэ нөхөн төлбөр олгогдох вэ, хэмжээ нь бол шүүхийн шийдвэр ямар гарах нь вэ тэрүүгээр байх юм байна гээд ингээд олон зүйлүүдийг гишүүд асууж тодруулсан. Ингээд хариултаа авсан. Тэгээд энийг хэлэлцэх нь зүйтэй байна. Энэ хохирсон байгууллага, иргэд, ар гэрийнхэнд нөхөн олговор олгох энэ зарчим нь зүйтэй байна. Хуулиа хэлэлцье гэдэг ийм л шийдвэр гарсан даа. 


Д.Дэмбэрэл: - Х.Жекей дарга. 


Х.Жекей: - Сая гишүүд асууж байна л даа. Байнгын хороон дээр тэртээ тэргүй ажлын хэсэг байгуулагдана. Тэгээд судалгааг нь бүгдийг нь нарийн авна. Тэгээд цаашаагаа хэлэлцээд явна шүү дээ. Тэр одоо тэр процедурын дагуу явна. Энэ нэг юмыг гишүүд бас бодмоор байна. Хохирсон хохироосон энэ аль аль нь одоо энэрэнгүй хуульд хамрагдах ёстой. Нэг нь үймээн хийгээд, нөгөөдөх нь тэр баахан хохирол үүрээд байж байгаа үед төр шийдвэрээ гаргах нь гарцаагүй шүү дээ. Тэрний дагуу л явж байгаа шүү дээ энэ чинь. Нэг асуудал. 


Нөгөө талаар энэ иргэдийн тэр хохирлын хэмжээг ганц нэг хүн санаагаар тогтоодог эд бас биш шүү дээ. Тийм учраас шүүхийн шийдвэр гараад, хохирол ийм байна гэдгийг тогтоосон нөхцөлд ярихаас биш завсарт нь хэн юу яриад, тэр бол нотолгоо болохгүй гэдгийг энд бас, ялангуяа улс төрчид бас анхаарч мэдмээр юм. Тэрийг бас ойлгоно биз дээ гэж Л.Гүндалай гишүүнд бас хэлмээр байна. 


Нөгөө нэг асуудал. Ер нь одоо аливаа хууль тус тусдаа орж ирж байна шүү дээ. Хохирогчид нөхөн олговор олгох тухай хууль тэр Өршөөлийн тухай хууль бол хоёр өөр хууль орж ирж байна шүү дээ. Тэгэхээр нэг нь холбоод барьцалдуулаад шийдэх гээд байгаа юм байхгүй. Тийм учраас хэлэлцэх журмаараа яваад шийдэгдэх байх гэж бодож байна. Баярлалаа. 


Д.Дэмбэрэл: - Гишүүд Байнгын хорооны санал, дүгнэлтээс асуултаа асуулаа. Үг хэлэх саналтай гишүүн байна уу? Л.Гүндалайгаар тасаллаа. Д.Энхбат гишүүн үгээ хэлье. 


Д.Энхбат: - Ер нь нөхөн олговор олгох нь зүйтэй. Энийг хэн ч маргалдахгүй байгаа. Үнэхээр Л.Гүндалай гишүүний хэлсэн дээр бас тодруулаад ганцхан тооцоо хийе. Жишээлбэл, Соёлын төв өргөөнд байгаа үйл ажиллагаа явуулж байгаа компани ойролцоогоор 40 сая төгрөгийн хохирол учирсан юм байна. Хувьсгалт намын байранд явж байгаа компаниуд, хэрвээ би буруу тооцоогүй бол 200.0 сая төгрөгийн хохирол учирсан. 


Тэгэхээр энэ бол үнэхээр бас л шалгавал шалгах ёстой тоо. Энэ бол гарцаагүй. Энийг бол мэдээж шүүхийн байгууллагууд шалгах ёстой. Нөгөө талаас бид нэг зүйлийг ойлгох хэрэгтэй. Үнэхээр нөхөн олговор олгоё, төр ийм шударга зарчмыг баръя гэвэл амь насаараа хохирсон улсуудын асуудлыг бүр онцгойлон авч үзэх ёстой. Энэ зарчмын асуудлыг бид шийдэх ёстой. Аж ахуйгаар хохирсон улсуудыг ойлгож байна. Гэхдээ амиараа хохирсон, тэр тусмаа араасаа хөөлгөж байгаад буудуулж үхсэн улсуудыг бид тусгайлан авч үзэх хэрэгтэй. Тийм учраас энэ дээр энэ хуулийг яг эд материал, хүний амь хоёрыг зэрэгцүүлээд нэг хүснэгтэд бичээд, мөнгөөр үнэлээд орж ирж байгаа нь арай буруу болов уу гэж бодож байна. Энийг ялгаж салгаад хүний амь хохирсон хэсэг дээр нь эдийн засгийн нөхөн олговор биш өөр ангиллаар шийдэх нь зүйтэй гэсэн ийм саналтай байна. 


Д.Дэмбэрэл: - Д.Лүндээжанцан гишүүн. 


Д.Лүндээжанцан: - Тэгэхээр Хууль зүйн байнгын хороон дээр энэ хуулийн төслийг тал талаас нь нэлээн ярьсан. Тэгэхээр бид бол аль болохоор өнөөдөр энэ танхимд хууль тогтоогчид төрийн эрх барих дээд байгууллагын гишүүд учраас энэ байр суурьнаасаа л хандаж ярих ийм сонирхлоор энэ байр сууриа илэрхийлж байгаа. Тэгэхээр өнгөрсөн оны 7 сарын 1-ний үйл явдлыг Монголчууд цөмөөрөө нүдээрээ харсан, дор доороо цэгнэсэн, бодсон, их ухаарал авсан байх. Хамгийн гол нь бидэнд их том сургамж үлдээсэн. Энийг одоо онц байдлын зарлигийг хэлэлцсэн УИХ-ын чуулганы хуралдаан дээр маш их дэлгэрэнгүй ярьсан юм. 


Тэгээд манай гишүүд ч гэсэн өмнөх парламентэд байсан. Одоо ч зарим нь байж байна. Ярьсан. Ер нь Монгол оронд 7 сарын 1-ний энэ үйл явдал бүү давтагдаасай. Энэ дээр Монголчууд цөмөөрөө дээр дооргүй ухаарцгаая. Их эвлэрлийн байдлаар энэ асуудалд хандъя. Дахин бүү гарга. Буруутай хүмүүс нь хариуцлагаа хүлээх ёстой. Юм үнэнээрээ тогтоогдох ёстой гэдэг ийм зүйл яригдсан. Тэгээд энэ өршөөлийн хууль ч тэр, энэ хохирол нөхөн олговрын хууль ч тэр ер нь энэ асуудлыг Монгол хүний уужуу ухаанаар, Монгол төр хүмүүсээ ингэж анхаардаг. Цаашид ийм юм гаргахгүй байх нөхцөл шалтгааныг арилгах ийм үүднээс их гол, нэг алхам болгож энэ асуудлуудыг иж бүрэн шийдье гэдэг ийм л үндэсний зөвшилцөлд хүрсэн учраас энэ асуудал орж ирж байна. 


Энэ асуудлуудыг тойруулаад юм уу, ухаад мушгаад байвал тийм юмнууд гарна. Энэ болгоныг хамгийн гол нь тогтоох ёстой. Яг одоо ямар бодитой хохирол гарсан юм бэ гэдгийг тэр холбогдох мэргэжлийнх нь хүмүүс, эрх бүхий байгууллагууд нь, тэгээд эцсийн эцэст шүүхийн байгууллага тогтоож байж л шийднэ. Тэрнээс өнөөдрийн тэр тэдэн төгрөг гэж тогтоохгүй ээ. 


Хүний амь нас хохирсон, эрүүл мэндээрээ хохирсон асуудлуудыг ч гэсэн мөн ялгаагүй тэр олговор олгох ёстой. Гэхдээ тэр ангилал янз бүрийн юмыг нь одоо Хууль зүйн байнгын хорооны хурлаар хэлэлцээд анхдугаар хэлэлцүүлгийн явцад энэ бол тодруулж гаргаж ирэх ёстой зүйл юм. Хүний амь насыг үнэлэх үнэлгээн дээр ч гэсэн одоо бас харж үзэх, ангиллыг нь өөрчлөх асуудлууд байгаа. 


Л.Гүндалай гишүүн түрүүн хэлж байна. Нэхэмжилсэн нэхэмжлээгүй гэж энэ хууль гарахаар нэхэмжлээгүй ч байсан гэсэн тэр хохирсон хүмүүст нөхөх олговор нь олдох ёстой юм гэдгийг бас ойлгох хэрэгтэй байх гэж ингэж бодож байна.


Тийм учраас амь нас, эрүүл мэндээрээ хохирсон нэхэмжлээгүй, эд хөрөнгөөрөө хохирсон нь нэхэмжлээд байна гэж ингэж ташаа ойлгож болохгүй байх. Тэр хуулийн байгууллага, холбогдох байгууллагууд нь энийг нь нэр бүрчлэн нарийвчлан шалган тогтооно гэж ингэж бид ойлгож энэ асуудлыг авч үзэж байгаа гэдгийг хэлье. 


Тэгээд ер нь бид бүхэн энэ 7 сарын 1-ний энэ эмх замбараагүй байдал ийм л юм Монголд бүү давтагдаасай гэсэн ийм л сургамжид дүгнэлт хийгээд тэгээд энэ асуудлуудаа нэг тийш нь болгож цэгцлэх нь зүйтэй байна. Ийм учраас энэ дотор аль болохоор тэр улс төржилт гэдэг юм уу, мушгин гуйвуулалт гэдэг юм уу, бүү явагдаасай. Одоо бид Өршөөлийн хууль дээр ч тэр, энэ нөхөн олговрын хууль дээр ч тэр аль аль дээр нь их ухаалаг шийдвэр энэ Их Хурал гаргах ёстой юм гэж ингэж ойлгож байна. 


Д.Дэмбэрэл: - Л.Гүндалай гишүүн. 


Л.Гүндалай: - Тэгэхээр Д.Лүндээжанцан дарга аа, бид нарт ирсэн материалаар ярьж байгаа шүү дээ. Энэ материал дээр бол хөөрхий амь нас алдсан хүмүүс, хохирсон хүмүүс нэхэмжлээгүй гэж байгаа юм. Хохирлоо нэхэмжлээгүй байгаа. Тэгэхдээ мэдээж хүн болгонд хохирлыг нь өгөх байхаа. Тэнд нас барсан, буудуулсан хүмүүст 16 сая төгрөг өгөх юм байна. Энэ бол хэтэрхий бага байна. Арай хэтэрхий бага байна. Нэг компани манай өмч хөрөнгө хохирсон гээд хэдэн зуун саяыг авч болдог. Нэг байшин шатсан гээд 7.0 тэрбум өгдөг. Соёлын төв өргөө шатсан гээд 3.0 тэрбум төгрөг өгчихдөг. Тэгсэн мөртлөө, Соёлын төв өргөө бүхлээрээ шатаагүй шүү дээ. Тэнд байгаа хэдэн аж ахуйн нэгжид хохирол учирсан гээд. Тэр чинь төрийн барилга, Соёлын төв өргөө чинь өөрөө. Тэр эс шатсан хэсэг нь ч гэсэн. Тэдэнд тийм их, хэдэн арван тэрбумаар нь өгчихөөд нас барьсан 5 иргэндээ одоо яахаараа ерөөсөө 100 ч хүрэхгүй сая төгрөг нийлбэр дүнгээр нь өгч байгаа юм. 16-г 5-аар үржүүлэхэд 80 сая төгрөг болж байна шүү дээ. Энэ чинь ийм шударга бус байж таарахгүй шүү дээ. Тэрийг би хэлээд байна шүү дээ. 


Нас барьсан, хүнд гэмтсэн иргэд нэхэмжлэх ч үгүй явж байна бүр. Гэтэл нэг жаахан юмаа шатаалгасан. Тэрийг нь би сайн мэдэхгүй байна л даа. Компаниуд хэдэн зуун саяар нь нэхээд, тэрийг нь тэгээд бид өгөхөөр болоод явж байна шүү дээ. Ийм шударга бус байж таарахгүй ээ. Би нөхөн олговрыг хүмүүст эд хөрөнгөд аль алинд нь өгөх ёстой. Энийг би дэмжиж байна. Тэгэхдээ шударгаар өгөх ёстой. Хүний эрүүл мэнд, тэр тусмаа хүний амь нас эргэж олдохгүй ээ. 


Тийм учраас энд ийм багаар амь насаа алдсан хүмүүс, эрүүл мэндээр хохирсон хүмүүсийг ингэж нөхөн олговор өгч байгааг би эсэргүүцэж байна Их Хурлын дарга аа, Их Хурлын гишүүд ээ. Ингэж байж болохгүй нөхөд өө. Юманд жаахан шударга байсан нь дээр. 16 сая төгрөг, 12 сая төгрөг ингэж өгчихөөд ингээд яваад өгч болохгүй ээ. Гэтэл нөгөө талд нь 11.0 тэрбум төгрөг байр байшин, компаниудад гаргаж өгч таарахгүй. Ер нь манай жирийн иргэд бай тэр жагсаал цуглаанд оролцсон бай, цэргүүд, тэр хууль хяналтын байгууллагынхан бай аль нь ч хамаа байхгүй бүгдэд нь үнэхээр энэ амь нас, эрүүл мэндтэй холбоотой асуудлаар нь олигтойхон юм өгөх шаардлагатай. Тийм байх ёстой. Төр тэгж хүнийхээ амь нас эрүүл мэндийг хамгаалах ёстой. Өмчийг ч хамгаалах ёстой. Гэхдээ энүүгээр одоо бид ийм шударга бусаар хандаж ерөөсөө таарахгүй. Их Хурлын дарга аа, би энийг эрс эсэргүүцэж байна. Ингэж болохгүй. 


Дахин дахин би энийг хэлмээр байна. Ийм шударга бус байна. Хөөрхий энэ хүмүүс нэхэмжлээгүй байна шүү дээ бүр. Тийм ээ. Энэ Баттулга хүнд гэмтсэн. Нэхэмжлээгүй. Ариунбаатар хүнд гэмтсэн. Хохирол нэхэмжлээгүй. Батбилэг хүнд гэмтсэн. Хохирол нэхэмжлээгүй. Шинээбуу хохирол нэхэмжлээгүй. Хүнд гэмтсэн. Насантогтох хүнд гэмтсэн. Хохирол нэхэмжлээгүй. Нас барсан. Нэхэмжлэл нь сая төгрөг. Нас барсан Батсайхан 447 мянга 850 мянган төгрөг нэхэмжилсэн гэж байгаа шүү дээ хөөрхий. Гэтэл нөгөө талд нь тийм ийм юм шатсан, ингэсэн тэгсэн гээд өчнөөн мөнгө нэхэмжилсэн нөгөө компаниуд нь. Энийг одоо бас шударга болгож, тэр компаниудад төлж байгаа тэр мөнгөнөөсөө наашаа энэ иргэдэд оруулах хэрэгтэй байна. 


Нэг амь насаа хохирсон иргэнд дор хаяж 400.0 сая төгрөг өгөх хэрэгтэй. 400.0 сая, 500.0 сая төгрөг. Одоо ямар хэмжээгээр байдаг юм тэрийг нь өгөх хэрэгтэй байна. Хүнд гэмтсэн иргэддээ ер нь 200.0, 300.0 саяас ерөөсөө буулгаж болгохгүй. Тэр нь хэн нь ч байлаа гэсэн. Тэр үймээн дэгдээгээд гээд байгаа та нарын яриад байгаа тэр хүмүүс ч байлаа гэсэн. Цагдаагийн иргэд ч байлаа гэсэн ялгаа байхгүй. Аль алинд нь өгөх ёстой. Ингэж хандах хэрэгтэй шүү нөхөд өө. Түүнээс биш одоо энд энүүгээр далимдуулаад тэгээд энэ нөхөн олговрыг оруулж ирж байгаа энэ тэрийг. Би энийг зүгээр улс төржүүлж байгаа юм биш. Би энийг дэмжиж байгаа, нөхөн олговрыг. Шударга бус байгааг нь би эсэргүүцэж байна. 


Тэгээд хэдийгээр шударга бус байгаа ч гэсэн би тэр Өршөөлийн хуультай энэ ямар нэг хэмжээгээр холбогдож байгаа гэж ойлгож, тэр утгаар нь би хувьдаа. Би улс төржүүлж байж магадгүй. Дэмжиж байгаа. Шударга байх хэрэгтэй байна. 


Д.Дэмбэрэл: - Д.Загджав гишүүн. 


Д.Загджав: - Та бүхэнд энэ өдрийн мэнд хүргэе. Туйлын тийм эмгэнэлтэй болж өнгөрсөн асуудал. Энэ бол үнэхээр хэцүү хүнд ийм асуудал болно. Энд байж байгаа болсон зүйлтэй холбоотой нөхөн олговрын тухай асуудал дээр бид ярьж байна. Тэгэхээр ихэнхи нь нөхөгдөж болох, тэрийг нь барагдуулаад явчихад энэ хохирол нь арилж болох ийм зүйлүүд. 


Зүгээр энэ дээр сая Л.Гүндалай гишүүн ярьж байна. Тэр эрдэнэт хүний амь нас энэ үймээн үед эрсэдсэн нь туйлын эмгэнэлтэй асуудал байгаа юм. Тэгэхээр хүний амийг юугаар ч орлуулж болохгүй учраас сая хэлээд байгаа тэр 5 хүнд тус бүр нь үлдсэн тэр ар гэрийнхэнд нь амьжиргааных нь бас баталгаа болгоод Монголын төр бас ард түмнээсээ уучлалт хүсээд. Тэгээд хүн тус бүрд нь нэг 500, 500 сая төгрөг өгчих хэрэгтэй шүү дээ. 


Энд бид бас ардчилсан улс оронд амьдарч байна. Тийм болохоор бид ард түмнийг төлөөлөөд сууж байгаа гишүүд шүү. Тэгэхээр энэ дээр яг эрсэдсэн тэр хүний алтан амийг тав арван төгрөг, энэ 500 сая төгрөг ч уг нь юу ч биш л дээ. Гэхдээ ямар ч байсан энэ хүмүүс өөрсдөө ингэж юм нэхээгүй байна. Бид бас алдар гавъяа байгуулсан Монгол Улсын иргэнээ олимпын аварга боллоо гээд аль эсвэл олон улсын тэмцээнд аварга боллоо ч гэдэг юм уу, ямар нэгэн байдлаар шагнаж байлдаг шүү дээ. Тэгэхээр өнөөдөр тэр алдагдсан эрх, үрэгдсэн амийг нь, түүний үлдсэн ар гэр, үр хүүхдэд нь бас Монголын төр ийм энэрэнгүй юм гэдгээ харуулж. Тэгээд энэ маргаантай холбоотой бүх асуудлаа ингээд дуусгаад ингээд урагшаа харж амьдарвал яасан юм бэ гэсэн санаа байна. Анхаарал тавьсанд баярлалаа. 


Д.Дэмбэрэл: - Гишүүд үг хэллээ. За яах вэ энэ өршөөл, нөхөн олговрын асуудал аль аль нь стандартын бус шийдвэр явж байгаа шүү дээ. Санаачилгын. Тэрнээс тэр нэхэмжлэл гаргаагүй байна гээд шүүхэд нэхэмжлэл гаргаад л, шүүхийн шийдвэр гаргуулаад, тэр иргэдэд нөхөн олговор олгоно гэвэл маш урт хугацаа болно. Тэгээд одоо нэгэнт ороод ирсэн асуудлаа нөхцөл байдлын үүднээс орж ирж байгаа. Энийгээ хэлэлцээд явъя. 


Байнгын хорооны саналаар санал хураалт явуулъя. Саналын томъёолол. Хохирогчдод нөхөн олговор олгох тухай хуулийн төслийг хэлэлцье гэсэн саналаар санал хураалт явуулъя. Хуулийг хэлэлцье. 


49 гишүүн санал хураалтад оролцож, 37 гишүүн зөвшөөрч, 75.5 хувийн саналаар хэлэлцэх нь зүйтэй гэж гишүүд үзлээ. 


Уг асуудлыг 16 цаг 15 минутад хэлэлцэж дуусав. 

Найм. Санхүүжилтийн хэлэлцээр соёрхон батлах тухай хуулийн төслүүд (Монгол Улсын Засгийн газар, Олон улсын хөгжлийн ассоциаци хооронд байгуулсан “Хөгжлийн бодлогын санхүүжилтийн хэлэлцээр” соёрхон батлах тухай, Монгол Улсын Засгийн газар, Азийн хөгжлийн банк хооронд байгуулсан “Нийгмийн салбарыг дэмжих хөтөлбөрийн санхүүжилтийн хэлэлцээр” соёрхон батлах тухай, Монгол Улсын Засгийн газар, Япон Улсын Олон улсын хамтын ажиллагааны байгууллага хооронд байгуулсан “Нийгмийн салбарыг дэмжих хөтөлбөрийн зээлийн хэлэлцээр” соёрхон батлах тухай) (анхны хэлэлцүүлэг)


Д.Дэмбэрэл: - Гишүүд ээ энэ яаралтай хэлэлцэхээр Байнгын хороодыг хуралдуулсан асуудлыг хэлэлцье. Монгол Улсын Засгийн газар, Олон улсын хөгжлийн ассоциаци хооронд байгуулсан “Хөгжлийн бодлогын санхүүжилтийн хэлэлцээр”, Монгол Улсын Засгийн газар, Азийн хөгжлийн банк хооронд байгуулсан “Нийгмийн салбарыг дэмжих хөтөлбөрийн зээлийн хэлэлцээр, Монгол Улсын Засгийн газар, Япон Улсын Олон улсын хамтын ажиллагааны байгууллага хооронд байгуулсан “Нийгмийн салбарыг дэмжих хөтөлбөрийн зээлийн хэлэлцээр”-ийг тус тус соёрхон батлах тухай хуулийн төслийн анхны хэлэлцүүлгийг хийе. 


Анхны хэлэлцүүлэгтэй холбогдуулан Байнгын хорооны санал, дүгнэлтийг сонсоё. Байнгын хорооны санал, дүгнэлтийг Ш.Сайхансамбуу гишүүн. Ш.Сайхансамбуу гишүүнийг индэрт урьж байна. 


Ш.Сайхансамбуу: - Улсын Их Хурлын дарга, эрхэм гишүүд ээ,

 


Монгол Улсын Засгийн газраас  2009 оны 7 дугаар сарын 1-ний өдөр Улсын Их Хуралд өргөн мэдүүлсэн Монгол Улсын Засгийн газар, Олон улсын хөгжлийн ассоциаци хооронд байгуулсан "Хөгжлийн бодлогын санхүүжилт"-ийн хөтөлбөрийн Санхүүжилтийн хэлэлцээр, Монгол Улсын Засгийн газар, Азийн хөгжлийн банк хооронд байгуулсан "Нийгмийн салбарыг дэмжих хөтөлбөр"-ийн Санхүүжилтийн хэлэлцээр, Монгол Улсын Засгийн газар, Япон Улсын Олон улсын хамтын ажиллагааны байгууллага хооронд байгуулсан "Нийгмийн салбарыг дэмжих хөтөлбөр"-ийн Зээлийн хэлэлцээрүүдийг соёрхон батлах тухай хуулийн төслийг Улсын Их Хурлын 2009 оны 7 дугаар сарын 2-ны өдрийн чуулганы нэгдсэн хуралдаанаар хэлэлцээд, төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.

 


Соёрхон батлах тухай хуулийн төслүүдийг анхны хэлэлцүүлэгт бэлтгэсэн тухай асуудлыг Аюулгүй байдал, гадаад бодлогын байнгын хороо 2009 оны 7 дугаар сарын 2-ны өдрийн хуралдаанаараа хэлэлцээд дараах санал, дүгнэлтийг Улсын Их Хурлын нэгдсэн хуралдаанд оруулж байна.

 


Хуулийн төслүүдийн анхны хэлэлцүүлгийн үед УИХ-ын гишүүдээс зарчмын зөрүүтэй санал гараагүй ба хуулийн төслүүдийг анхны хэлэлцүүлгээр батлах боломжтой гэсэн горимын санал Улсын Их Хурлын гишүүн Х.Жекей гаргаж, Байнгын хорооны хуралдаанд оролцсон гишүүд санал нэгтэй дэмжсэн болно.

 


Улсын Их Хурлын эрхэм гишүүд ээ,

 

Монгол Улсын Засгийн газар, Олон улсын хөгжлийн ассоциаци хооронд байгуулсан "Хөгжлийн бодлогын санхүүжилт"-ийн хөтөлбөрийн Санхүүжилтийн хэлэлцээр, Монгол Улсын Засгийн газар, Азийн хөгжлийн банк хооронд байгуулсан "Нийгмийн салбарыг дэмжих хөтөлбөр"-ийн Санхүүжилтийн хэлэлцээр, Монгол Улсын Засгийн газар, Япон Улсын Олон улсын хамтын ажиллагааны байгууллага хооронд байгуулсан "Нийгмийн салбарыг дэмжих хөтөлбөр"-ийн Зээлийн хэлэлцээр соёрхон батлах тухай хуулийн төслүүдийг анхны хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн хуулийн  төслийг баталж өгөхийг Та бүхнээс хүсье.

 

Анхаарал тавьсанд баярлалаа.

 

Д.Дэмбэрэл: - Асуулттай гишүүн Ц.Даваасүрэн гишүүн асууя. 


Ц.Даваасүрэн: - Баярлалаа. Энэ зээлийг бид яаралтай шийдэж авах ёстой. Одоо нөхцөлийн хувьд үнэхээр дэлхий дээр хамгийн хөнгөлөлттэй нөхцөлийг өгч байгаа зээл л дээ. Тэгээд би нэг зүйлийг тодруулах гэсэн юм. Энэ ОУВС-тай байгуулсан хөтөлбөрийн хүрээнд яг Валютын сан өөрийнхөө нөгөө эхний review-г 6 сарын 30-нд хийнэ гэсэн байсан уу? Тэгэхээр энэ асуудал яг ямар шатандаа явж байна. Эхнийхээ ажлын хэсгийг ирүүлж байгаа Ямар нэг асуудал үүссэн юм бий юу? Жишээлбэл, арилжааны зээл 200.0 сая гэсэнтэй холбогдуулаад одоо Валютын сантай ярилцах шаардлагатай юмнууд гарч байгаа. Би тухайлбал Оросын зээл нөгөө 200.0. Алтны нөгөө арилжааны зээл энэ тэртэй уялдуулаад асууж байна л даа. Оросын зээлтэй холбогдолтойгоор ямар нэг хүндрэл гарсан юм байгаа юу? Валютын сангийн хөтөлбөр энэ захирлуудын зөвлөлөөр ороход эхний дүгнэлтийг гарахад ямар нэгэн саад тотгор гарах тийм байдал үүсээгүй байгаа юу гэдэг талаар тодруулах гээд байна. 


Д.Дэмбэрэл: - Байнгын хороо З.Энхболд хариулъя. С.Баярцогтоо. За С.Баярцогт сайд хариулъя тэгвэл. 


С.Баярцогт: - Ц.Даваасүрэн гишүүний асуултад хариулъя. ОУВС-гийн review mission нь 4 сарын 30-нд болсон. Тэгээд бүх шалгуурыг манайх амжилттай биелүүлсэн байгаа. Бид энэ review mission ирэхэд арилжааны 200.0 саяыг нэмэгдүүлье гэдэг хүсэлт тавьсан. Тэгээд эхний шалгуурын түвшинд нэмэгдүүлэх шаардлагагүй байна. Одоо хоёр дахь review mission нь 6 сарын 30-ныхыг 8 сард ирж шалгах юм. Тэр үедээ үнэхээр нөхцөл байдал чинь бодит эдийн засаг руугаа мөнгө хийх шаардлага үнэхээр их ихэссэн байвал энэний талаар ярилцъя гэж байгаа юм. Яг одоогийн байдлаар бүх нөхцөлөө хангаж байгаа. Тэр битгий хэл бид төсвийн тодотголоо ярьсан. Төсвийн тодотгол дээр ч гэсэн бүх нөхцөлөө хангаж байгаа учраас сая 6 сарын 23-нд ОУВС-гийн board хуралдаад манай эхний review-г зөвшөөрсөн. Тэгээд 24-нд энэ Дэлхийн банк, Азийн хөгжлийн банк хоёр board-оороо хуралдаад манайх өгөх мөнгөө зөвшөөрсөн. Баярлалаа. 


Д.Дэмбэрэл: - Байнгын хороо горимын санал гаргасан байна. Горимын саналаар санал хураалт явуулъя. Эдгээр хуулийн төслийг анхны хэлэлцүүлгээр хэлэлцье гэсэн горимын санал оруулсан. Анхны хэлэлцүүлгээр баталъя гэсэн горимын санал хурааж байна. 


48 гишүүн санал хураалтад оролцож, 41 гишүүн зөвшөөрч, 85.4 хувийн саналаар анхны хэлэлцүүлгээр нь баталъя гэж гишүүд үзэж байна. 


Нэг горимын саналыг дэмжсэн учраас хуулиудыг батлах санал хураалт явуулъя. Монгол Улсын Засгийн газар, Олон улсын хөгжлийн ассоциаци хооронд байгуулсан хөгжлийн бодлогын санхүүжилт хөтөлбөрийн санхүүжилтийн хэлэлцээр соёрхон батлах тухай хуулийг батлах санал хураалт явуулъя. 


49 гишүүн санал хураалтад оролцож, 44 гишүүн зөвшөөрч, 89.8 хувийн саналаар эхний хууль батлагдаж байна. 


Монгол Улсын Засгийн газар, Азийн хөгжлийн банк хооронд байгуулсан нийгмийн салбарыг дэмжих хөтөлбөрийн зээлийн хэлэлцээр соёрхон батлах тухай хуулийг батлах санал хураалт явуулъя. 


49 гишүүн санал хураалтад оролцож, 42 гишүүн зөвшөөрч, 85.7 хувийн саналаар энэ хууль батлагдаж байна. 


Монгол Улсын Засгийн газар, Япон Улсын Олон улсын хамтын ажиллагааны байгууллага хооронд байгуулсан Нийгмийн салбарыг дэмжих хөтөлбөрийн зээлийн хэлэлцээрийг соёрхон батлах тухай хуулийг баталъя гэсэн санал хураалт явуулъя. 


49 гишүүн санал хураалтад оролцож, 42 гишүүн зөвшөөрч, 85.7 хувийн саналаар хууль батлагдаж байна. 


Эдгээр хуулиудыг бид яаравчлан хэлэлцээд байгаа нь өнөөдрөөс эхлэн дагаж мөрдөх шаардлагын улмаас ингээд байгаа. Редакцийг сонсоё. Эцсийн найруулга. 


Монгол Улсын Засгийн газар, Олон улсын хөгжлийн ассоциаци хооронд байгуулсан “Хөгжлийн бодлогын санхүүжилтийн хэлэлцээр” соёрхон батлах тухай хуулийг батлах тухай хууль дээр эцсийн найруулгын саналтай гишүүн байна уу? Алга байна. 


Монгол Улсын Засгийн газар, Азийн хөгжлийн банк хооронд байгуулсан “Нийгмийн салбарыг дэмжих хөтөлбөрийн санхүүжилтийн хэлэлцээр” соёрхон батлах тухай хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо. 


Монгол Улсын Засгийн газар, Японы Улсын Олон улсын хамтын ажиллагааны байгууллага хооронд байгуулсан “Нийгмийн салбарыг дэмжих хөтөлбөрийн зээлийн хэлэлцээр” соёрхон батлах тухай хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо. 


Уг асуудлыг 16 цаг 25 минутад хэлэлцэж дуусав. 

Ес. Монгол Улсын Засгийн газар, Олон улсын хөгжлийн ассоциаци хооронд байгуулсан “Монгол Улсын Үндэсний статистикийн системийг сайжруулах төслийн санхүүжилтийн хэлэлцээр” соёрхон батлах тухай хуулийн төсөл (анхны хэлэлцүүлэг)


Д.Дэмбэрэл: - Монгол Улсын Засгийн газар, Олон улсын хөгжлийн ассоциаци хооронд байгуулсан “Монгол Улсын Үндэсний статистикийн системийг сайжруулах тухай төслийн санхүүжилтийн хэлэлцээр” соёрхон батлах тухай хуулийн төслийн анхны хэлэлцүүлгийг хийе. 


Хуулийн төслийн талаар Аюулгүй байдал, гадаад бодлогын байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Д.Хаянхярваа танилцуулна. Д.Хаянхярваа гишүүнийг индэрт урьж байна. 


Д.Хаянхярваа: - Улсын Их Хурлын дарга, эрхэм гишүүд ээ,

 

Монгол Улсын Засгийн газраас 2009 оны 7 дугаар сарын 1-ний өдөр өргөн мэдүүлсэн Монгол Улсын Засгийн газар, Олон улсын хөгжлийн ассоциаци хооронд байгуулсан  "Монгол Улсын Үндэсний статистикийн системийг сайжруулах төсөл"-ийн Санхүүжилтийн хэлэлцээрийг соёрхон батлах тухай хуулийн төслийг Улсын Их Хурлын 2009 оны 7 дугаар сарын 2-ны өдрийн чуулганы нэгдсэн хуралдаанаар хэлэлцээд төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.

 

Уг тогтоолын төслийг анхны хэлэлцүүлэгт бэлтгэсэн тухай асуудлыг Аюулгүй байдал, гадаад бодлогын байнгын хороо 2009 оны 7 дугаар сарын 2-ны өдрийн хуралдаанаараа хэлэлцээд дараах санал, дүгнэлтийг Улсын Их Хурлын нэгдсэн хуралдаанд оруулж байна.

 

Санхүүжилтийн хэлэлцээрийг соёрхон батлах тухай хуулийн төслийг анхны хэлэлцүүлгээр батлах боломжтой гэсэн горимын саналыг УИХ-ын гишүүн Х.Жекей  гаргаж, Байнгын хорооны хуралдаанд оролцсон гишүүд санал нэгтэй дэмжсэн болно.


Улсын Их Хурлын эрхэм гишүүд ээ,


Монгол Улсын Засгийн газар, Олон улсын хөгжлийн ассоциаци хооронд байгуулсан "Монгол Улсын Үндэсний статистикийн системийг сайжруулах төсөл"-ийн Санхүүжилтийн хэлэлцээрийг соёрхон батлах тухай хуулийн төслийг анхны хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн хуулийн төслийг  баталж өгөхийг хүсье.  


Анхаарал тавьсанд баярлалаа.


Д.Дэмбэрэл: - Д.Хаянхярваа гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүн байна уу? Алга байна. Байнгын хороо анхны хэлэлцүүлгээр батлах горимын санал оруулсан байна. Байнгын хорооны горимын саналаар санал хураалт явуулъя. Горимын саналыг дэмжье гэсэн санал хураалт явж байна. 


50 гишүүн санал хураалтад оролцож, 41 гишүүн зөвшөөрч, 82.0 хувийн саналаар горимын санал дэмжигдлээ. 


Горимын санал дэмжигдсэн учраас хуулийг батлах санал хураалтыг явуулъя. 


50 гишүүн санал хураалтад оролцож, 38 гишүүн зөвшөөрч, 76.0 хувийн саналаар энэ хууль батлагдаж байна. 


Өнөөдрөөс эхлээд дагаж мөрдөх учраас Монгол Улсын Засгийн газар, Олон улсын хөгжлийн ассоциаци хооронд байгуулсан Монгол Улсын Үндэсний статистикийн системийг сайжруулах төслийн санхүүжилтийн хэлэлцээрийг соёрхон батлах тухай хуулийн эцсийн найруулгын талаар саналтай гишүүн байна уу? Алга байна. Эцсийн найруулгыг сонслоо. 


Уг асуудлыг 16 цаг 30 минутад хэлэлцэж дуусав. 

Арав. Өөрийн хөрөнгөөр гүйцэтгэн дараа төлөгдөх нөхцөлтэйгээр барих авто зам, эрчим хүчний барилга байгууламжийн жагсаалт батлах тухай Улсын Их Хурлын 2008 оны 47 дугаар тогтоолд нэмэлт, өөрчлөлт оруулах тухай Улсын Их Хурлын тогтоолын төсөл 

(анхны хэлэлцүүлэг)


Д.Дэмбэрэл: - Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төслийн анхны хэлэлцүүлгийг хийе. Уг төслийн талаар Төрийн байгуулалтын байнгын хорооны санал, дүгнэлтийг УИХ-ын гишүүн Су.Батболд танилцуулна. Су.Батболд гишүүнийг индэрт урьж байна. Алаг байна шүү дээ. Та нар одоо түрүүчийн хуулийг хэлэлцэж байхад дараачийн бэлтгэлийг хангаж өг гэж хэлээд байхад. Ц.Даваасүрэн гишүүн танилцуулчихъя. Ц.Даваасүрэнг индэрт урьж байна. Сая бид Байнгын хороодыг завсарлаад хоёр гурван шуурхай асуудал хэлэлцье гэж тохирсон. Сонгуулийн хууль. 


Та нар анхааралтай сонсооч. Сонгуулийн хууль хэлэлцье гээд байхад тараагдаагүй гээд өөр илтгэгч илтгүүлээд байна шүү дээ. За тэгвэл дараа материал тарах үед нь хэлэлцье. Одоо жинхэнэ өөрийн хөрөнгөөр гүйцэтгэн дараа төлөгдөх нөхцөлтэйгээр барих авто зам, эрчим хүчний барилга байгууламжийн жагсаалт батлах тухай УИХ-ын 2008 оны 47 дугаар тогтоолд нэмэлт, өөрчлөлт оруулах тухай УИХ-ын тогтоолын төслийн анхны хэлэлцүүлгийг хийе. Одоо жинхэнэ Ц.Даваасүрэн гишүүнийг индэрт урьж байна. 


Ц.Даваасүрэн: - 
Улсын Их Хурлын дарга, эрхэм гишүүд ээ,

 
           Төсвийн  байнгын хороо 2009 оны 6 дугаар сарын 30-ны өдрийн хуралдаанаараа Монгол Улсын Засгийн газраас өргөн мэдүүлсэн “Өөрийн хөрөнгөөр гүйцэтгэн дараа төлөгдөх нөхцөлтэйгээр барих авто зам, эрчим хүчний барилга байгууламжийн жагсаалт батлах тухай Улсын Их Хурлын 2008 оны 47 дугаар тогтоолд өөрчлөлт оруулах тухай” Улсын Их Хурлын тогтоолын  төслийн анхны хэлэлцүүлгийг хийлээ.

 


Төслийн анхны хэлэлцүүлгийг явуулах үед УИХ-ын гишүүд төсөл санаачлагчаас  тогтоолын төсөлд оруулж байгаа өөрчлөлт, өөрийн хөрөнгөөр гүйцэтгэн дараа төлөгдөх нөхцөлтэйгээр барих авто зам, эрчим хүчний барилга байгууламжийн жагсаалтад орсон төсөл арга хэмжээний хэрэгжилтийн явц байдлын талаар  асуулт асууж, хариулт авсан болно.

 


УИХ-ын гишүүн Ч.Улаан Засгийн газраас өргөн мэдүүлсэн төслийн гол ач холбогдол нь хувийн хэвшлийн хөрөнгийг хөрөнгө оруулалтад татах асуудал байсан юм, тогтоолын хавсралтад дурдсан обьектууд нь төсвийн хөрөнгө оруулалтын жагсаалтад ороогүй учраас хувийн хэвшлийнхнийг хөрөнгөө оруулаач гэсэн урилга байсан юм. Гэтэл Засгийн газар эдгээр жагсаалтыг төсөв рүү татахаар төсөл оруулж ирж байгаа нь зохимжтой бус байна. Хамгийн гол нь хэрэгжүүлэх механизмыг нь зөв тогтооход энэ тогтоол чиглэгдэх ёстой. Өнөөгийн эрх зүйн зохицуулалтын хүрээнд асуудлыг шийдвэрлэх боломжтой байгааг анхаарах хэрэгтэй. Засгийн газар компаниудын өмнө амалсан амлалтаа  шуурхай биелүүлдэг байх, ажлын гүйцэтгэлд тавих хяналтыг сайжруулах шаардлагатай байна, УИХ-ын гишүүн Ц.Сэдванчиг тогтоол гарснаас хойш жилийн хугацаанд нэг ч обьект хэрэгжээгүй байгаа нь энэ арга хэмжээг өөрчлөх зайлшгүй шаардлага байгааг харуулж байна, Засгийн газрын өргөн барьсан төсөл батлагдаад ч үр дүн гарахгүй нь ойлгомжтой байгаа тул төслөө татаж авах нь зүйтэй, УИХ-ын гишүүн Д.Зоригт санхүүжилт хийгдэх механизмыг уян хатан болгож гадна, дотны хөрөнгө оруулагчдыг татах нь зүйтэй, Ц.Даваасүрэн объектуудыг ач холбогдлоор нь ангилах шаардлагатай, УИХ-ын гишүүн Д.Ганхуяг Засгийн газар хувийн хэвшил, төрийн хоорондын харилцааны эрх зүйн үндсийг тогтоосон хууль тогтоомжуудыг оруулж ирэхийн оронд ийм төсөл оруулж ирж байгаа нь хангалтгүй байна, нэн яаралтай төр хувийн хэвшлийн хоорондын харилцааны эрх зүйн орчинг бүрдүүлж энэ ажлыг цаашид хэрэгжүүлэх шаардлагатай байна, УИХ-ын гишүүн Д.Дамба-Очир  эцсийн дүндээ төсвөөс л санхүүжилт хийгдэх учир Засгийн газар баталгаа өгдөг байх шаардлагатай байна гэсэн саналуудыг гаргаж байв.

 


Төсвийн байнгын хорооны хуралдаан дээр УИХ-ын гишүүн Д.Зоригт, Д.Дэмбэрэл нарын гаргасан төслийн 3 дугаар зүйлд ажлын 50 хувийг гүйцэтгэсний дараа гэрээний үнийн 50 хувийг, ашиглалтад оруулсны дараа 45 хувийг, баталгаат хугацаа дууссаны дараа 5 хувийг тус тус төсвөөс олгох зарчим баримтлахыг зөвшөөрөх, УИХ-ын гишүүн Ч.Хүрэлбаатарын гаргасан тогтоолын төслийн 3-т төсвөөс олгох гэсний дараа гүйцэтгэгчид Засгийн газраас вексел, өрийн бичиг гаргах замаар төлбөрийг баталгаажуулах гэж нэмэх, УИХ-ын гишүүн Ц.Даваасүрэнгийн гаргасан барилга байгууламжийн ажлыг ач холбогдол, хөрөнгө оруулалтын үр өгөөж, ашигт малтмалын орд газрын дэд бүтцийн бүтээн байгуулалттай уялдуулан тусгах гэж нэмэх саналууд олонхийн дэмжлэг авсан болно.

 


Энэ асуудлаарх зарчмын зөрүүтэй саналын томьёоллыг Та бүхэнд тараасан болно.

 


Улсын Их Хурлын эрхэм гишүүд ээ,

 

Монгол Улсын Засгийн газраас өргөн мэдүүлсэн “Өөрийн хөрөнгөөр гүйцэтгэн дараа төлөгдөх нөхцөлтэйгээр барих авто зам, эрчим хүчний барилга байгууламжийн жагсаалт батлах тухай Улсын Их Хурлын 2008 оны 47 дугаар тогтоолд өөрчлөлт оруулах тухай” Улсын Их Хурлын тогтоолын  төслийн анхны хэлэлцүүлгийг хийсэн талаарх Төсвийн байнгын хорооны санал, дүгнэлтийг хэлэлцэн шийдвэрлэж өгнө үү.

 

Анхаарал тавьсанд баярлалаа.


Д.Дэмбэрэл: - Ц.Даваасүрэн гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүн Л.Гүндалай. Ц.Дашдорж гишүүнээр тасаллаа. Л.Гүндалай эхэлье. 


Эдийн засгийн байнгын хорооны санал, дүгнэлтийг Н.Батбаяр гишүүн. Энэ гишүүд дараа нь асуултаа асууя. 


Н.Батбаяр: - УИХ-ын дарга, эрхэм гишүүд ээ, 


Өөрийн хөрөнгөөр гүйцэтгэн дараа төлөгдөх нөхцөлтэйгээр барих авто зам, эрчим хүчний барилга, байгууламжийн жагсаалт батлах тухай УИХ-ын 47 дугаар тогтоолд нэмэлт, өөрчлөлт оруулах тухай УИХ-ын тогтоолын төслийг УИХ-ын чуулганы 2009 оны 6 сарын 25-ны өдрийн нэгдсэн хуралдаанаар хэлэлцээд анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ. 


Тус Байнгын хороо уг тогтоолын төслийг анхны хэлэлцүүлэгт бэлтгэсэн тухай асуудлыг 2009 оны 6 сарын 30-ны өдрийн хуралдаанаар хэлэлцээд дараахь санал, дүгнэлтийг УИХ-ын чуулганы нэгдсэн хуралдаанд танилцуулж байна. 


Тогтоолын төслийн 1 дүгээр заалтын 3 дахь хэсгийг ажлын 50 хувийг гүйцэтгэсний дараа гэрээний үнийн 50 хувийг, ашиглалтад оруулсаны дараа 45 хувийг, баталгаат 2 жилийн хугацаа дууссаны дараа 5.0 хувийг тус тус төсвөөс олгох зарчим баримтлах гэж өөрчлөх, түүнчлэн тогтоолын төсөлд хавсралтаар батлагдсан авто зам, эрчим хүчний байгууламжийн жагсаалтад орсон объектуудыг ач холбогдлоор нь эрэмбэлэн гүйцэтгэгчээс шууд сонгох болон тендерээр гүйцэтгүүлэхдээ цаг хугацаа, үнийн өсөлттэй холбоотойгоор төсөвт өртгийг нарийвчлан тооцох гэсэн заалт нэмэх саналууд хуралдаанд оролцсон гишүүдийн олонхийн дэмжлэг авсан болно. 


Түүнчлэн тогтоолын төслийг Төсвийн байнгын хороо хуралдаанаараа хэлэлцээд гаргасан санал, дүгнэлтээ зарчмын зөрүүтэй саналын томъёоллыг хамт ирүүлснийг тус Байнгын хороо нэг бүрчлэн хэлэлцэж санал хураалт явууллаа. 


Байнгын хорооны гишүүдээс гаргасан болон Төсвийн байнгын хорооноос ирүүлсэн зарчмын зөрүүтэй санал тус бүрээс санал хураалт явуулж, Байнгын хорооны хурлаар дэмжигдсэн дэмжээгүй саналын томъёоллыг та бүхэнд тараасан. Уг тогтоолын төслийг анхны хэлэлцүүлгээр нь батлуулах горимын саналыг хуралдаанд оролцсон гишүүд санал нэгтэйгээр дэмжсэн болно. 


УИХ-ын эрхэм гишүүд ээ, 


Өөрийн хөрөнгөөр гүйцэтгэн дараа төлөгдөх нөхцөлтэйгээр барих авто зам, эрчим хүчний барилга, байгууламжийн жагсаалт батлах тухай УИХ-ын 47 дугаар тогтоолд нэмэлт, өөрчлөлт оруулах тухай УИХ-ын тогтоолын төслийг анхны хэлэлцүүлэгт бэлтгэсэн талаарх тус Байнгын хорооноос гаргасан санал, дүгнэлтийг хэлэлцэн тогтоолын төслийг баталж өгөхийг та бүхнээс хүсье. 


Анхаарал тавьсанд баярлалаа. 


Д.Дэмбэрэл: - Энэ одоо юу болж байна вэ. Хоёр Байнгын хороо хоёр өөр юм уншчихаад ингээд суугаад байдаг. Байнгын хороодын дарга нар энийгээ тайлбарлая. Ц.Баярсайхан. 


Ц.Баярсайхан: - Даргын зөвлөл дээр Өөрийн хөрөнгөөр гүйцэтгэн дараа төлөгдөх нөхцөлтэйгээр барих авто зам, эрчим хүчний барилга, байгууламжийн жагсаалт батлах тухай гээд УИХ-ын 47 дугаар тогтоолын нэмэлт, өөрчлөлтийг Эдийн засгийн байнгын хороо үндсэн хорооныхоо хувьд хэлэлцээд оруулаад ирсэн. Төсвийн байнгын хороон дээр хэлэлцээд төсөвтэйгээ бас уялдуулж үзье гээд хэлэлцчихээд тодорхой санал хураагаад Байнгын хорооны дүгнэлтээ ирүүлснийг өчигдөр хураагаад дээрх саналуудыг, үндсэндээ томъёоллууд адилхан учраас дэмжигдээд хураагдсан. Одоо хоёр Байнгын хорооноос гарсан зарчмын зөрүүтэй саналаар саналаа хураагаад шийдье. 


Д.Дэмбэрэл: - Үүнээс хойш горимын дагуу үндсэн байнгын хороонд очоод нэг нь л илтгэх ёстой шүү дээ. Энэ хоёр илтгэл боллоо. Тэгэхдээ улам их баталгаатай болж байгаа юм байлгүй. 


Тэгвэл асуух асуулттай гишүүн. Л.Гүндалай. 


Л.Гүндалай: - Тэгэхээр энэ Эргэн төлөгдөх нөхцөлтэйгээр санхүүжүүлэх гэж байгаа барилга объект, энэ зам цахилгааны өндөр хүчдэлийн шугамд 1.2 их наяд төгрөг. Доллараар бодох юм бол дор хаяж 800.0 сая долларын хөрөнгө оруулах шаардлагатай байгаа юм. Тэгэхээр ийм их мөнгийг одоо төсвөөс гаргахаар ингэж шийдэж байгаа нь би нэг их оновчтой биш гэж үзээд байгаа юм, яг үнэнийг хэлэхэд. 


Энийг одоо хоёр хувааж зарцуулна гэж байгааг Байнгын хорооноос асуумаар байгаа юм. Ер нь зам тавих асуудлыг бид хамгийн түрүүнд тавих ёстой юм уу, цахилгаан татах асуудлыг хамгийн түрүүнд тавих ёстой юм уу? гэдгийг Байнгын хорооноос асуумаар байна. Би цахилгааныг бол заавал тавих ёстой. Бид бол хичнээн ч мотор асаагаад өндөр хүчдэлийн тэр гаргаж байгаа хэмжээний тийм хүчдэл, гүйдлийг гаргаж чадахгүй. Тийм учраас сум, орон нутаг, суурин газруудаа өндөр хүчдэлээр холбохыг би дэмжиж байгаа юм. Тэрийг чинь дагаад интернет, тэрийг чинь дагаад харилцаа холбоо, тэрийг чинь дагаад бизнес хөгжинө. Зам бол хоёр дахь асуудал шүү. Энийг би Байнгын хороон дээр ч хэлж байсан. Дэлхий өөрөө зам шүү, газар өөрөө зам шүү. Тэнд бол хэдэн цаг явж хүрэх вэ, хэр зэрэг хурдан явах вэ гэдгийн л зөрөө байгаа. Бид хамгийн түрүүнд цахилгаанаа татах ёстой юм. Гэтэл хаа хамаагүй сум болгон руу зам татах, жижигхэн газа болгон руу зам татах ийм асуудлыг бид хойшлуулмаар байгаа юм. 


Тэгээд ч энэ тогтоолын төслийг 2008 оны 5 сард анх удаа оруулж ирж Их Хурлаар сонгуулийн өмнө баталсан. Энд сонгуультай холбоотойгоор гишүүд тойрогтоо зөндөө олон зүйл амлаад, тийшээ ийшээ зам барилга юм татна гээд хийчихсэн байгаа. Зарим гишүүд маань одоо тэнд эзэд нь энд байхгүй байна. Тэгэхээр энэ гаргасан жагсаалтаа арай шинэчилж өөрчилж оновчтой болгохгүй байсан юм уу? Байнгын хороодын дарга нараа. Энэ дээр хариулт авмаар байна. Үнэхээр энэ жилийн дараа байтугай бараг сарын дараа байдал нөхцөл өөрчлөгдөж байгаа энэ үед ийм замбараагүй хөрөнгө оруулалтуудыг хийгээд байх юм бол нөгөө хямралаас бид хэзээ гарах юм бэ Байнгын хорооны дарга нараа. Эдийн засгийн байнгын хороо, Төсвийн байнгын хороо энд бас хариулт өгмөөр байна. 


1.2 их наяд төгрөг бид яриад байна. Гэтэл нөгөө хямралаас гарах төлөвлөгөө гэдэг дээр чинь 1.5 их наяд төгрөг байх юм бол, өөрөөр хэлбэл миллиард доллар байх юм бол бид хямралаас гарчихна гэж яриад байсан. Тэр миллиард төгрөгөө, доллараа бид олоогүй байна. Тэр 1.5 их наядаа өнөөдөр юуг нь ч олоогүй байгаа. Тэгсэн мөртлөө 1.2 их наяд төгрөгийг зам тавих, цахилгаан шугам татахад ингээд ерөөсөө харанхуй зарцуулж болж байгаа юм уу Төсвийн байнгын хорооны дарга аа, Сангийн сайд нараа, Их Хурлаа. Иймэрхүү асуудлыг л одоо бид Монголын хөрөнгө санхүү ийм маягаар үрэх юм бол бид тэр нөгөө сая төгрөг, сая таван зуун мянган төгрөгөө хэзээ өгөх юм бэ? Ийм байж болмооргүй байна. Тэгэхээр миний энэ хэлж байгаа тэр санаа байна шүү дээ, жагсаалтаа хэзээ боловсронгуй болгох юм бэ? Боловсронгуй болгож болоогүй юм уу? Мөнгө төгрөгөө хэзээ оновчтой хэрэглэж хямралаас гарах гээд байгаа юм бэ? 


Д.Дэмбэрэл: - Байнгын хорооноос хариулъя. Ч.Хүрэлбаатар дарга. 

(15:50-16:50 Ц.Алтан-Од)

Ч.Хүрэлбаатар: - Л.Гүндалай гишүүний хэлж байгаа саналуудтай зарчмын хувьд санал нэг байна. Эргэн төлөгдөх нөхцөлөөр хийгдэх ажлын жагсаалтыг  сайжруулах, ач холбогдлоор нь эрэмбэлэх, эдийн засгийн үр өгөөжийг тооцох ийм ажил зайлшгүй хийгдэх ёстой. Үүний шийдвэр бол 2008 оны 5  сард гарсан, түрүүчийн Их Хурлын үед шийдвэр гарсан. Тухайн үеийн Их Хурал бол мэдээж олон талаас нь үзэж байгаад зөв зүйтэй гэж үзэж гаргасан байхаа. Ингээд Засгийн газар энэ удаа оруулж ирэхдээ яг жагсаалт дээр нь биш, санхүүжилт дээр нь оруулж ирсэн байгаа. 


Хоёрдугаарт нь, зам, эрчим хүчний шугам хоёр бол бие биенийгээ үгүйсгээд байх зүйл биш л дээ. Зарим газар цахилгаан байхгүй байгаа газар цахилгааныг нь нэн тэргүүнд шийдэх ёстой, цахилгаан нь очсон байгаа тохиолдолд бусад бизнесээ хөгжүүлэх, дэд бүтцээ хөгжүүлэх үүднээс зам барих нь ач холбогдолтой. Тийм учраас тухай тухайн үеийнх нь онцлог байдал, тухайн орон нутгийн онцлог байдалд тааруулж, хөрөнгө оруулалтын шийдвэрийг хамгийн оновчтой хэлбэрээр гаргаж  байх нь зүйтэй гэсэн ийм саналтай байна. Ер нь үнийн жагсаалтыг оновчтой болгож, дотор нь байгаа болох бүтэхгүй юмнуудыг арилгах нь зүйтэй гэсэн саналтай байгаа.


Яг замын ЗЗ объект байгаа юм. Үүн дээр нэгхэн дээр нь тендер зарлагдсан байна. Эрчим хүчний 1З объект байгаа, үүнээс 4 дээр нь тендер зарлагдсан. Ингээд нийтдээ 46 объектоос 5 дээр нь гүйцэтгэгчийг шалгаруулчихсан байгаа.  Улсын төсвөөс мөнгө авах нь одоохондоо байхгүй юм билээ. Тийм учраас Засгийн газрын зүгээс энэ төсвийнхөө үрэлгэн зардлуудыг багасгах, хөрөнгө оруулалтыг оновчтой болгох хүрээндээ урьд өмнө гарч байсан бүх тогтоолуудыг базаад оруулж ирэх байх гэсэн ийм горьдлоготой байна.


Д.Дэмбэрэл: - Баярлалаа. А.Тлейхан гишүүн

А.Тлейхан: - Баярлалаа. 47 дугаар тогтоолд өөрчлөлт оруулах тухай асуудлыг хэлэлцэх явцдаа бид тодорхой санал хэлж байсан юм. Энэ тогтоолын санхүүжилтийн хэсгийг өөрчлөх саналыг би дэмжиж байна. Энэ зөв зүйтэй санал явж байсан. Цаашид ажил хийх бололцоо бүрдэж байгааг дэмжиж байна.


Харин тогтоолын хавсралтыг өөрчлөх ёстой гэж үзэж байна. Тогтоолын хавсралтад үнэхээрийн өнөөдрийн тулгамдсан гэдэг юм уу? зайлшгүй шийдэх ёстой ийм асуудал хагас  орсон байна. Ийм учраас тогтоолын хавсралтыг өөрчилье. Ялангуяа магистраль зам тавъя. Аймаг хоорондыг холбосон магистраль зам тавих тухай ярьсан.


Хоёрдугаарт, эрчим хүчний асуудал дээр Улаанбаатараас Мандалговь, Мандалговиос Таван толгой, Оюутолгой гэж шугам татах  ёстой байсан юм. Гэтэл тогтоолын хавсралтад Улаанбаатараас Мандалговийн хэсэг нь алга болсон байгаа юм. Үүнийг оруулж өгье гэсэн саналыг би гаргаж байсан. 


Гуравдугаарт нь, Монгол Улсын хөгжлийн баруун талын гарц болох Даянгийн боомт болон  Улаанбайшинтын боомтын замын асуудлыг оруулж өгье гэсэн санал тавьсан юм. Энэ асуудал Байнгын хороон дээр яагаад яригдсангүй вэ? Ингэж  тогтоолыг нэр томъёо өөрчилсөн болж орхиж болохгүй. Үнэхээр бид юм хийх гээд байгаа юм бол ач холбогдолтой зайлшгүй хийх ёстой зүйлийг орох ёстой гэсэн саналыг олон гишүүн хэлсэн байгаа. Энэ Байнгын хороо хэлэлцэх ёстой, яагаад яригдсангүй вэ? Ингээд үүнийг батлаад явах юм шиг байна. Ингээд хагас дутуу юм өөрчлөлт оруулах асуудал дээр би эсрэг байр суурьтай байна. 


Хурлын даргаас нэг шаардлага тавимаар байна. Дарга аа, энэ хурлын байранд чинь хүн суух боломж алга байна. Бүгдээрээ даралт ихдээд маргааш хуралд ирэхгүй нь байна. Сая та харж байгаа биз дээ. Хүмүүс будилаад, унших ёстой юмаа уншихгүй, будилаан болж байгаа явдал бол энэ байрны дотоод байдалтай холбоотой байна. Энд халуун байна, хүн суух боломж алга байна. Их Хурал бүхэл бүтэн аппарат 200-300-аад хүн ажиллаж байгаа Тамгын газар. Засгийн газрын аж ахуйн эрхлэх газрын бүхэл бүтэн объект байж байна. Яахаараа ганцхан жижигхэн хурлын байрыг тогтвортой байлгаж болохгүй байна вэ? Үнэхээр энд боломж байхгүй бол бид өөр сэрүүхэн газар очиж хурлаа хиймээр байна. Шийдэх асуудал их байгааг бид ойлгож байгаа. Гэтэл ийм байдалтай байгаад үнэхээр хурал хийх боломжгүй байна. Тийм учраас та энэ холбогдох хүмүүст үүрэг өгөөд энэ байрыг сэрүүцүүлж, хүн ажиллах нөхцөл бүрдүүлж өгөөч гэдэг ийм шаардлагыг танд тавьж байна хүлээж авна уу гэж хүсэж байна.  Баярлалаа.


Д.Дэмбэрэл: - Ц.Баярсайхан дарга, эхний асуултад хариулъя.


Ц.Баярсайхан: - 47 дугаар тогтоолын нэмэлт өөрчлөлтийг  Монгол Улсын Засгийн газар оруулж ирсэн. Засгийн газар оруулж ирэхдээ энэ тогтоолын нэгдүгээр хавсралтыг өөрчлөхгүйгээр санхүүжилттэй холбоотой заалт дээр нь оруулж ирсэн учраас дэгийн тухай хуулийн 1 дүгээр жагсаалтад ямар нэг байдлаар өөрчлөлт оруулах бололцоогүй байгаа юм. 


Ер нь тогтоолын заалтад ялангуяа Төсвийн байнгын хорооноос зарим гишүүдээс гарсан саналаар энэ барилга байгууламжийн ажлыг ач холбогдол, хөрөнгө оруулалт, үр өгөөж, ашигт малтмалын орд газруудын дэд бүтцийн бүтээн байгуулалттай нь уялдуулан тогтоож, тендер зарлах, гүйцэтгэгчийг сонгон шалгаруулах ийм заалтыг нэмж оруулж байгаа.


Хоёрт нь, нэгдүгээр хавсралтаар батлагдсан авто зам, эрчим хүчний барилга байгууламжийн объектуудын ерөнхийдөө төсөвт өртөг янз бүр байгаа. Тийм учраас энэ объектуудыг зарлахдаа гүйцэтгэгчийг сонгон шалгаруулахдаа төсөвт өртгийг нь дахин нарийвчлан тооцохыг Засгийн газарт үүрэг болгож байгаа юм. Ингэснээрээ төсөвт өртөг бодитойгоор тооцогдоно гэж ингэж ойлгож байна. Цаашдаа Засгийн газар улс орны эдийн засаг, нийгмийн ач холбогдлоор нь энэ объектуудыг жагсаахдаа энэ жагсаалтад ороогүй ч гэсэн мөн зайлшгүй шаардлагатай дэд бүтцийн салбарын хөрөнгө оруулалтыг одоо бид бас удахгүй батлах Төр, хувийн хэвшлийн түншлэлийн талаар баримтлах бодлого, концессийн хуулиар оруулах ийм бололцоо нээгдэж байгаа. Энд зарим ярьж байгаа тодорхой эрчим хүчний шугам, замын асуудлыг оруулж ирэх ийм бололцоотой гэж Байнгын хороон дээр үзсэн.


Д.Дэмбэрэл: - Нээрээ байрны нөхцөл маш хүнд байна. Та нар яаж тэсэж байгаа юм бэ? Би энд пиджакаа тайлаад тавьчих ч хэцүү, их халуун, бүгчим, Ц.Шаравдорж дарга, Б.Долгор сайдтай нэг яриач. Энэ Үйлчилгээ аж ахуйн газрын нөхдүүдэд хэлээд, сайдуудаас Сангийн сайд байна. Сангийн сайд та нэлээд асуудлаа шийдүүлсэн шүү. Бидний хуралдах ажиллагааны бэлтгэл, энэ заал маш их халуун, бүгчим, ажиллах нөхцөл муутай болж байна гэдэг шүүмжлэл тавиад байна. Үүнийг Ц.Шаравдорж дарга, Б.Долгор сайдтай яриад, энэ Үйлчилгээ аж ахуйн газрын шинэ дарга чинь хэн болсон билээ, анхаарахгүй бол болохгүй ээ. А.Тлейхан гишүүний санал зөв байна.


Өнөөдөр цаг сунгаж хуралдана, эцэст нь тэмдэглэхэд. Яагаад гэвэл их олон асуудал байна, хэцүү нөхцөлд цагаа сунгаж хуралдана гэдэг бол баатарлаг явдал мөн. Ц.Дашдорж гишүүн асуултаа асууя.


Ц.Дашдорж: - Сая Байнгын хорооны дарга Ц.Баярсайхан хэлж байна. Жагсаалтад өөрчлөлт оруулах боломжгүй гэх шиг болох юм. Зарим нэг зүйл нь дутуу сонсогдлоо. Энэ  47 дугаар тогтоолын хавсралтад гарцаагүй өөрчлөлт оруулахаас аргагүй зүйлүүд байна. Нэгдүгээрт нь, төсөвт өртөг талаас нь, хоёрдугаарт нь, баригдах хугацаа гээд. Жишээлбэл тэнд Арвайхээр, Баянхонгорын чиглэлийнх гэхээр  2008-2009 он гээд ороод ирсэн байна.  2009 он нь одоо дуусаж байдаг. Тэгэхээр үүнийг өөрчлөлт оруулах бололцоо, тооцоо судалгаа хийсэн юм байна уу? гэхдээ энэ хугацааг тооцохдоо ерөнхийдөө орж ирэх бодит орлоготойгоо уялдуулж тооцохгүй бол болохгүй нь байна шүү дээ.


Хоёрдугаарт нь, төсөвт өртгийг 2008 оны 5 сарын үед батлагдсан одоогийн зах зээлийн нөхцөл байдалд энэ нь таарч байна уу? үгүй юу? Энэ дээр хийсэн янз бүрийн тооцоо байна уу? үгүй юу?  Энэ 40 гаруй объектуудын 5 дээр нь зөвхөн тендер зарлагдсан гэж байна. Яг тэр 5-ыг нэрээр нь нэрлэж чадах уу? ийм л хэдэн тодруулах зүйлүүд байж байна. Хамгийн гол нь энэ дээр нь ар талын тогтоолын хавсралтад л өөрчлөлт оруулах бололцоо байгаа биз дээ.


Өртөг, баригдах хугацаа.


Ц.Баярсайхан: - Төсөл санаачлагч Сангийн сайд илүү тодорхой хариулах байх л даа.  Ер нь энэ жагсаалтыг өөрчлөх гэсэн саналыг Их Хурлын нэлээд олон гишүүн гаргасан. Тийм учраас цаашдаа Засгийн газар, энэ төсвийн орлогыг эх үүсвэртэй уялдуулаад дараа төлөгдөх нөхцөлтэйгээр барих авто зам, эрчим хүчний барилга, байгууламжийн жагсаалт дээрээ цаашдаа бодолцох зүйл гарах байх.


Хоёрдугаарт, бид энэ баталж байгаа санхүүжилтийнхээ зарчим дээр төсөвт өртөг, баригдах хугацааг төсвийн орлоготойгоо уялдуулаад тендерийг зарлах, гүйцэтгэгчийг сонгон шалгаруулахдаа бодитойгоор тооцож ирүүл гэсэн заалтыг нэмж байгаа. Энэ дагуу төсөвт өртөг нь бодитой болно. Төсөвт өртөгтэйгээ уялдуулаад хугацаа өөрчлөгдөнө гэдгийг хэлэх байна.


Д.Дэмбэрэл: - Баярлалаа. Энэ тогтоолын хавсралтын асуудлыг хожим Засгийн газар эргэж үзээд, Улсын Их Хурлын гишүүдийн тавиад байгаа саналыг харгалзаад хожим ярина биз дээ. Энэ удаад хөндөлгүй ороод ирсэн учраас Байнгын хороод санал гаргах боломжгүй шиг болоод байгаа.


Ц.Баярсайхан: - Санал хураалтаа явуулъя.


Д.Дэмбэрэл: - Баярлалаа. Гишүүд асуулт асууж, хариулт авлаа.


Одоо Байнгын хорооны зарчмын зөрүүтэй саналаар санал хураалт явуулъя. Анхааралтай гишүүд сонсож байя.


Эдийн засгийн байнгын хороо дэмжсэн саналууд байна.


1. Төслийн 1 дэх заалт буюу тогтоолд шинээр нэмсэн З дахь заалтын “ажлын 70.0 хувийг гүйцэтгэсний дараа гэрээний үнийн 50.0 хувийг ашиглалтад оруулсны дараа үлдэх 50.0 хувийг” гэснийг “ажлын 50.0 хувийг гүйцэтгэсний дараа гэрээний үнийн 50.0 хувийг, ашиглалтад оруулсны дараа 45.0 хувийг баталгаат хугацаа дууссаны дараа 5.0 хувийг олгоно” гэж өөрчилье гэсэн саналыг Д.Зоригт гишүүн бид хоёр гаргасан. Байнгын хороо дэмжсэн. 


Энэ саналаар санал хураалт явуулъя.


50 гишүүн санал хураалтад оролцож, 42 гишүүн зөвшөөрч, 84.0 хувийн саналаар санал дэмжигдлээ.


Дараагийн саналаар санал хураах шаардлагагүй гэж байна уу. Давхардаж байна. 


Р.Буд гишүүн давхардаж байна гэж үзэж байгаа биз? Тэгвэл санал хураах шаардлагагүй гэж үзлээ.


Гурав дахь санал. Төслийн 1 дэх заалт буюу тогтоолд шинээр нэмсэн З дахь заалтын “уялдуулан” гэсний өмнө “барилга байгууламжийн ажлыг ач холбогдол, хөрөнгө оруулалт, үр өгөөж, ашигт малтмалын орд газруудын дэд бүтцийн бүтээн байгуулалттай” гэж нэмэх саналыг Ц.Даваасүрэн гишүүн гаргасан байна.


Энэ саналыг Байнгын хороо дэмжсэн. Дэмжье гэсэн санал хураалт явуулъя. 


50 гишүүн санал хураалтад оролцож,  38 гишүүн зөвшөөрч, 76.0 хувийн саналаар санал дэмжигдлээ.


4. Төслийн 1 дэх заалт буюу тогтоолд шинээр нэмсэн З дахь заалтын “улсын төсвөөс олгох” гэсний дараа “гүйцэтгэгчид Засгийн газраас вексель, өрийн бичиг гаргах замаар төлбөрийг баталгаажуулах” гэж нэмэх саналыг Ч.Хүрэлбаатар гишүүн гаргасан байна. 


Байнгын хороо дэмжсэн. Дэмжье гэсэн санал хураалт явуулъя. 


50 гишүүн санал хураалтад оролцож, 35 гишүүн зөвшөөрч, 70.0 хувийн саналаар санал дэмжигдлээ.


5. Өөрийн хөрөнгөөр гүйцэтгэн дараа төлөгдөх нөхцөлтэйгээр барих авто зам, эрчим хүчний барилга байгууламжийн жагсаалт батлах тухай УИХ-ын  2008 оны 5 дугаар сарын 23-ны өдрийн тогтоолын 1 дүгээр хавсралтаар батлагдсан Авто зам, эрчим хүчний барилга байгууламжийн жагсаалтад орсон субъектүүдийг ач холбогдлоор нь эрэмбэлэн гүйцэтгэгчийг шууд сонгох болон тендерээр гүйцэтгүүлэхдээ цаг хугацаа, үнийн өсөлттэй холбоотойгоор төсөвт өртгийг нарийвчлан тогтоохыг Засгийн газар /С.Баяр/-т даалгасугай гэсэн заалтыг нэмье гэсэн байна. Санал гаргасан гишүүн Ц.Баярсайхан, Г.Занданшатар, Д.Одхүү, Ц.Цэнгэл. 


Төсөв болон Эдийн засгийн байнгын хороо дэмжсэн. Дэмжье гэсэн санал хураалт явуулъя. 


50 гишүүн санал хураалтад оролцож, 32 гишүүн зөвшөөрч, 64.0 хувийн саналаар санал дэмжигдлээ.


Эдийн засгийн байнгын хороог нэмж хэлсэн. Уг нь үндсэн Байнгын хороонд саналаа өгөөд нэгдэж орж ирж байх юм шүү, үүнээс хойш. 


Энэ дээр цаг хугацаа гэдэг үгийг яая гэж. Ингэсэн байна л даа. Гүйцэтгэхдээ цаг хугацаа, үнийн өсөлттэй холбоотойгоор төсөвт өртгийг нарийвчлан тооцохыг Засгийн газарт даалгасугай.


Редакцийн санал байгаа юм байна. Редакцийг сайн хараарай. 


Анхны хэлэлцүүлгээр нь баталъя гэсэн санал хураалт явуулъя гэж Байнгын хороо дүгнэлтдээ дурьдсан.


Байнгын хорооны горимын саналаар санал хураалт явуулъя. Анхны хэлэлцүүлгээр нь баталъя.


50 гишүүн санал хураалтад оролцож,  37 гишүүн зөвшөөрч, 74.0 хувийн саналаар горимын санал дэмжигдлээ.


Горимын санал дэмжигдсэн учраас төслийг бүхэлд нь баталъя гэсэн санал хураалт явуулъя.


50 гишүүн санал хураалтад оролцож,  40 гишүүн зөвшөөрч, 80.0 хувийн саналаар тогтоол батлагдлаа.


Саяны хэлээд байгаа редакцийг харгалзаад тэгээд оруулаад ирье. 


Уг асуудлыг 17 цаг 00 минутад хэлэлцэж дуусав. 

Арав. Кувейт улсад Монгол Улсын Элчин сайдын яам нээн 

ажиллуулах тухай УИХ-ын тогтоолын төсөл
(хэлэлцэх эсэх)


Д.Дэмбэрэл: - 13 дахь асуудлыг хэлэлцье. Их олон удаа хойшлогдоод байгаа. Сайд ёслолын арга хэмжээний ажилд явах болоод байгаа юм байна. Тийм учраас Кувейт улсад Монгол Улсын элчин сайдын яам нээн ажиллуулах тухай УИХ-ын тогтоолын төслийг хэлэлцье.


Хууль санаачлагчийн илтгэлийг Сү.Батболд сайд танилцуулна.


Сү.Батболд: - УИХ-ын эрхэм хүндэт дарга, эрхэм гишүүд ээ,


Сүүлийн жилүүдэд Монгол Улсын олон тулгуурт гадаад харилцаа, хамтын ажиллагаа идэвхжин өргөжиж, манай иргэд гадаадад зорчих явдал мэдэгдэхүйц нэмэгдэж байгаа. Хилийн чанадад суугаа дипломат төлөөлөгчийн газруудыг өргөжүүлэн бэхжүүлэх нь Монгол Улсын  гадаад бодлогын үзэл баримтлал, Засгийн газрын 2008-2012 оны үйл ажиллагааны хөтөлбөрт тусгагдсан асуудал юм.


Манай улс хилийн чанадад нийт 32 дипломат төлөөлөгчийн газартай байгаагаас Ойрхи Дорнодын бүс нутагт элчин сайдын яамгүй бөгөөд тус бүсэд хамгийн ойр орших элчин сайдын яам Умард Африкт буюу Египет хотын Каир хотод байна. Булангийн орнуудтай харилцах харилцаанд ахиц гарч, сүүлийн жилүүдэд хамтын ажиллагаа идэвхжиж байна. Булангийн З орон Кувейт, Арабын нэгдсэн Эмират Улс, Катар манай улсад нийтдээ 93.1 сая ам долларын зээл, буцалтгүй тусламж үзүүлснээс 70.1 сая долларыг Кувейт, 13 сая долларыг Арабын нэгдсэн Эмират улс, 10 сая долларыг Катар улс олгожээ. 


Булангийн орнуудтай цаашид харилцаагаа өргөжүүлэх үүднээс Булангийн орнууд дотор энэ чиглэлд тэргүүлж байгаа Кувейт улсын нийслэл Эль Кувейт хотод элчин сайдын яамаа нээн ажиллуулах саналыг танилцуулж байна. Кувейт улсад элчин сайдын яам нээн ажиллуулах тухай асуудлыг Засгийн газрын хуралдаанаар хэлэлцүүлсэн бөгөөд Улсын Их Хурлын холбогдох Байнгын хороодтой зөвшилцсөн болно.


2009 оны тодотголын төсөвт Кувейт Улсад элчин сайдын яам шинээр нээхэд зориулж 166508 ам.доллар батлагдсан байгаа. Кувейтийн тал манай байр хангамжийн асуудалд дэмжлэг туслалцаа үзүүлэх боломжтой гэдгээ амаар нэг бус удаа илэрхийлж байсан. Хэрэв манай тал Кувейтэд элчин сайдын яамаа нээх тухай шийдвэрээ албан ёсоор гаргаж, нотоор мэдэгдвэл энэ чиглэлд яриа хэлэлцээгээ эхлүүлэх болно гэж Элчин сайд нь мэдэгдэж байгаа. Энэ дашрамд дурьдахад Кувейтийн Засгийн газар Монгол Улсад суурин элчин сайд бүхий элчин сайдын яамаа энэ оны 10 дугаар сард багтаан нээх тухай шийдвэр албан ёсоор гаргасан тухайгаа  манайд нотоор мэдэгдээд байгаа болно.


Засгийн газрын хуралдаанаас шийдвэрлэсний дагуу уг асуудлыг УИХ-ын нэгдсэн чуулганы хуралдаанаар хэлэлцүүлэхээр өргөн мэдүүлж байна.


Асуудлыг хэлэлцэн зохих шийдвэрийг гаргаж өгнө үү.


Анхаарал тавьсанд баярлалаа.


Д.Дэмбэрэл: - Сү.Батболд сайдад баярлалаа. Илтгэлээс асуух асуулт байна уу? Алга байна. 


Хуралдаанд Б.Одонжил Гадаад харилцааны яамны Америк, Ойрхи Дорнод Африкийн газрын захирал, Т.Төгсбилгүүн ГХЯ-ны Америк, Ойрхи Дорнодын газрын З дугаар нарийн бичгийн дарга нар оролцож байна.


Байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Н.Энхболд танилцуулна. 


Н.Энхболд: - Улсын Их Хурлын дарга, эрхэм гишүүд ээ,


Кувейт Улсын нийслэл Эль Кувейт хотод  Монгол Улсын Элчин сайдын яам нээн ажиллуулах тухай Улсын Их Хурлын тогтоолын төслийг хэлэлцэх асуудлаар Аюулгүй байдал, гадаад бодлогын байнгын хороо 2009 оны 6 сарын  30-ны өдрийн хуралдаанаараа хэлэлцлээ.


Улсын Их Хурлын гишүүн О.Чулуунбат Египет Улсын нийслэл Каирт байгаа элчин сайдын яам улс төр, эдийн засгийн ач холбогдол, үр өгөөжийн хувьд харьцангуй бага байгааг тэмдэглээд цаашид гадаад оронд шинээр Монгол Улсын элчин сайдын яам нээхдээ энэ талаар анхаарч ажиллах саналыг гаргасан болно.


Улсын Их Хурлын гишүүн Р.Амаржаргал Африк тивд манай улсыг төлөөлж байгаа Каирын Элчин сайдын яамыг татан буулгах асуудал байж болохгүй бөгөөд манай орон НҮБ-ын гишүүн орны хувьд тус байгууллагын томоохон төлөөлөл бүхий гадаад улс орнуудад Монгол Улсын элчин сайдын яамуудыг нээн ажиллуулах нь зүйтэй. Гагцхүү эдийн засаг, төсөв, мөнгөний бололцооноос хамаарч байгааг анхаарах хэрэгтэй гэсэн санал хэллээ.


Улсын Их Хурлын гишүүн Э.Мөнх-Очир Эль Кувейт хотод Монгол Улсын элчин сайдын яам нээн ажиллуулахыг дэмжиж, цаашид шинээр Өмнөд болон Латин Америкийн орнуудад төлөөлөл болгож Чили Улсад элчин сайдын яам нээж болох, тухайн бүс нутгаас манай оронд авч хэрэгжүүлж болох дэвшилтэт технологи, тухайлбал уул уурхайн салбарт хамтран ажиллах бололцоо зэргийг судлах нь зүйтэй гэсэн санал гаргалаа.


Улсын Их Хурлын эрхэм гишүүд ээ, 


Кувейт Улсын нийслэл Эль Кувейт хотод Монгол Улсын элчин сайдын яам нээн ажиллуулах тухай Улсын Их Хурлын тогтоолын төслийг хэлэлцэх эсэх талаарх тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье.


Д.Дэмбэрэл: - Н.Энхболд гишүүнд баярлалаа.


Байнгын хорооны санал, дүгнэлтээс асуух асуулттай гишүүн байна уу? Алга байна. Одоо санал хураалт явуулъя.


Байнгын хороо энэ асуудлыг хэлэлцье гэсэн санал оруулж ирж байна. Тийм учраас Улсын Их Хурлын чуулганаар энэ асуудлыг хэлэлцье гэсэн санал хураалт явуулъя.


46 гишүүн санал хураалтад оролцож,  40 гишүүн зөвшөөрч, 87.0 хувийн саналаар хэлэлцэх нь зүйтэй гэж үзлээ.


Хэлэлцэх нь зүйтэй гэж үзсэн учраас Кувейт улсад Монгол Улсын Элчин сайдын яам нээн ажиллуулах тухай УИХ-ын тогтоолын төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлье.


Уг асуудлыг 17 цаг 10 минутад хэлэлцэж дуусав. 

Арваннэг. Монгол Улсын Их Хурлын сонгуулийн тухай 

хуульд өөрчлөлт оруулах тухай хуулийн төсөл
(анхны хэлэлцүүлэг)


Д.Дэмбэрэл: - Дараагийн асуудал. Монгол Улсын Их Хурлын Сонгуулийн тухай хуульд өөрчлөлт оруулах тухай хуулийн төслийн анхны хэлэлцүүлгийг явуулъя.


Уг хуулийн төслийн талаар Төрийн байгуулалтын байнгын хорооны санал, дүгнэлтийг УИХ-ын гишүүн Д.Дондог  танилцуулна. Индэрт урьж байна.


Д.Дондог: - УИХ-ын дарга, эрхэм гишүүд ээ,


Монгол Улсын Их Хурлын Сонгуулийн тухай хуульд өөрчлөлт оруулах тухай хуулийн төслийн хэлэлцэх эсэх асуудлыг УИХ-ын чуулганы нэгдсэн хуралдаанаар 2009 оны 7 дугаар сарын 02-ны өдөр хэлэлцэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.


Төрийн байгуулалтын байнгын хороо 2009 оны 7 дугаар сарын 02-ны өдрийн хуралдаанаараа төслийн анхны хэлэлцүүлгийг хийж, дараахь санал дүгнэлтийг Улсын Их Хурлын чуулганы нэгдсэн хуралдаанд оруулж байна.


Байнгын хорооны хуралдаан дээр УИХ-ын гишүүн Н.Энхболд төслийн 1 дүгээр зүйлийн 54.3-т УИХ тухайн нөхцөл байдлыг харгалзан УИХ-ын нөхөн сонгуулийг товлон зарлаж, санал хураах өдрийг тогтооно гэснийг УИХ саналыг авснаас хойш 14 хоногийн дотор нөхөн сонгуулийг зарлаж, 90 хоногийн дотор санал хураалт явуулна гэж өөрчлөх. УИХ-ын гишүүн Д.Одхүү, Х.Тэмүүжин нар уг хуулийн төслийн 1 дүгээр зүйлд  54.4.1, 54.4.2 дахь заалтыг нэмэх. 54.4.1 дэх хэсгийг санал авах өдрөөс 25-аас доошгүй хоногийн өмнө, тойргийн хороог 20-иос доошгүй хоногийн өмнө, салбар болон хэсгийн хороог 15-аас доошгүй хоногийн өмнө тус тус байгуулах гэж өөрчлөн найруулах.


Мөн нөхөн сонгуульд нам, эвслийг тухайн сонгууль зарласнаас хойш 5 хоногийн дотор бүртгэх гэж нэмэх саналыг тус тус гаргаж, хуралдаанд оролцсон гишүүд дэмжсэн болно.


Монгол Улсын Их Хурлын Сонгуулийн тухай хуульд өөрчлөлт оруулах тухай хуулийн төслийн болон зарим заалтын талаар УИХ-ын гишүүн Д.Загджав, Д.Одхүү нар цөөнх болов.


Монгол Улсын Их Хурлын Сонгуулийн тухай хуульд өөрчлөлт оруулах тухай хуулийн төслийн анхны хэлэлцүүлгийг хийж, УИХ-ын чуулганы нэгдсэн  хуралдаанд оруулахыг Байнгын хорооны хуралдаанд оролцсон гишүүд санал нэгтэй дэмжлээ.


Улсын Их Хурлын эрхэм гишүүд ээ,


Монгол Улсын Их Хурлын Сонгуулийн тухай хуульд өөрчлөлт оруулах тухай хуулийн төслийг анхны хэлэлцүүлэгт бэлтгэсэн талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье.


Анхаарал тавьсанд баярлалаа.


Д.Дэмбэрэл: - Д.Дондог гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүн байна уу? Алга байна. Байнгын хорооны зарчмын зөрүүтэй саналаар санал хураалт явуулъя. Гишүүдийг танхимд уръя. Гишүүд суудлаа эзэлье.


Байнгын хороогоор дэмжигдсэн саналууд байна.


Төслийн 1 дүгээр зүйлийн 54.3.2 дахь өгүүлбэрийг дор дурьдсанаар өөрчлөн найруулах:


Улсын Их Хуралд Сонгуулийн ерөнхий хорооны саналыг хүлээн авснаас хойш 14 хоногийн дотор нөхөн сонгуулийг товлон зарлах асуудлыг шийдвэрлэж, ийнхүү шийдвэр гаргаснаас хойш 90 хоногийн дотор санал хураалт явуулахаар тогтооно.


Нөхөн сонгуулийг товлон зарлах өдөр нь чуулганы чөлөө цагт тохиовол Улсын Их Хурал ээлжит болон ээлжит бус чуулган эхэлснээс хойш 14 хоногийн дотор уг асуудлыг шийдвэрлэнэ.


Гишүүд санал хураалтад бэлтгэе. Байнгын хорооны саналыг дэмжье гэсэн санал хураалт явж байна.


44 гишүүн санал хураалтад оролцож, 36 гишүүн зөвшөөрч, 81.8 хувийн саналаар санал дэмжигдлээ.


2. Төслийн 1 дүгээр зүйлд дараахь агуулга бүхий 2 дахь хэсэг нэмэх:


54.4.1. хэсгийг санал авах өдрөөс 25-аас доошгүй хоногийн өмнө, тойргийн хороог 20-иос доошгүй хоногийн өмнө, салбар болон хэсгийн хороог 15-аас доошгүй хоногийн өмнө тус тус байгуулах. УИХ-ын гишүүн Х.Тэмүүжин. Байнгын хороо дэмжсэн юм байна. Энэ чинь уг хуулинд байдаггүй юм уу?


45 гишүүн санал хураалтад оролцож,  26 гишүүн зөвшөөрч, 57.8 хувийн саналаар санал дэмжигдлээ.


3. Төсөлд дор дурьдсан агуулга бүхий 1 болон 4 дүгээр зүйлийг шинээр нэмэх:


1 дүгээр зүйл. Монгол Улсын Их Хурлын Сонгуулийн тухай хуулийн 54 дүгээр зүйлийн 54.1-д дараахь заалт нэмсүгэй:


54.4.2. Нөхөн сонгуульд оролцох, нам, эвслийн тухайн сонгууль зарласнаас хойш 5 хоногийн дотор бүртгэх гэсэн ийм заалтыг дэмжсэн байна. Байнгын хорооны саналаар санал хураалт явж байна. Гишүүд суудлаа эзэлье,  Анхааралтай бай.


45 гишүүн санал хураалтад оролцож,  37 гишүүн зөвшөөрч, 82.2 хувийн саналаар санал дэмжигдлээ.


Төсөлд дор дурьдсан агуулга бүхий 1 болон 4 дүгээр зүйлийг шинээр нэмэх:


1 дүгээр зүйл. Монгол Улсын Их Хурлын Сонгуулийн тухай хуулийн 54 дүгээр зүйлийн 54.1-д дараахь заалт нэмсүгэй:


54.4.2. Нөхөн сонгуульд оролцох, нам, эвслийн тухайн сонгууль зарласнаас хойш 5 хоногийн дотор бүртгэх, Монгол Улсын Их Хурлын Сонгуулийн тухай хуулийн 54 дүгээр зүйлийн 54.4.2, 54.4.5 дахь заалтын дугаарыг 54.4.3, 54.4.6 гэж өөрчилсүгэй. Тэмүүжин гишүүний гаргасан санал байна. Саналыг дэмжье гэсэн санал хураалт явуулъя.


45 гишүүн санал хураалтад оролцож,  37 гишүүн зөвшөөрч, 82.2 хувийн саналаар санал дэмжигдлээ.


Д.Дондог гишүүн.


Д.Дондог: - Баярлалаа. Гишүүд нэг юмыг анхаараарай гэж хэлэх гэсэн юм. Энэ Байнгын хороогоор дэмжигдээгүй санал гэж нэг санал байгаа юм. Энэ санал нь 1 дүгээр санал энэ хоёр нь хоёр хувилбараар орж ирээд 1 дүгээр санал нь дэмжигдсэн болохоор энэ уг нь санал хураалгаад байхааргүй. Гэхдээ гишүүд санал хураалгая гэсэн маягаар оруулаад цөөнх болоод ороод ирсэн юм. Энэ нь хураагдчихвал нэг юмыг хоёр томъёоллоор оруулаад утга муутай юм болох учраас аяндаа үүнийг дэмжихгүй байхад нөгөө дэх нь дэмжигдээд явна. 


Дэмжээгүйг дэмжье. Тэгэхгүй бол утгагүй болох гээд байгаа юм.


Д.Дэмбэрэл: - Энэ саналыг Байнгын хороо дэмжээгүй юм байна. Тийм учраас дэмжих боломжгүй гээд санал хураая.


45 гишүүн санал хураалтад оролцож,  33 гишүүн зөвшөөрч, 73.3 хувийн саналаар энэ саналыг хүлээж авах боломжгүй гэж үзлээ.


Н.Энхболд гишүүн.


Н.Энхболд: - Одоо анхны хэлэлцүүлгээр нь баталъя гэсэн горимын санал гаргаж болж байна уу? Дэгээр. Болоод гишүүд нь олонхиороо зөвшөөрөөд явчихбал үүнийг анхны хэлэлцүүлгээр нь баталчихвал яасан юм бэ гэсэн саналтай байна. Байнгын хороон дээр цөөнхтэй болохоор болоогүй юм.


Д.Дондог: - Би өөр санал хэлэх гэж байна. Тэгэхдээ Н.Энхболд гишүүний саналтай холбоотой санал хэлж байна. Байнгын хороон дээр уг нь тэгж санал хураагдаж байгаад, тэгээд цөөнхтэй болчихоод, нэгдүгээрт.


Хоёрдугаарт, энэ саяны батлагдсан юмнуудаа хуулиндаа суулгаад дахиад нэг харъя. Хугацаа нь яах нь вэ? гээд. Тийм учраас дахиж хэлэлцэх боломж гаргаач гэж санал гарсны дагуу анхны хэлэлцүүлгээр гэхгүйгээр орж ирсэн, нэгд.


Хоёрт, дараагийн хэлэлцүүлэг дээр нэг юм анхаарахгүй бол болохгүй нь гэж Тамгын газар тэгж байгаа. Нөхөн сонгууль явуулах хугацааг зарласан өдрөөс хойш 30 хоногоос илүүгүй байна гэсэн юмыг нэмэхгүй бол бас ингээд цаашаа хязгааргүй болчихоод байна. Үүнийг Их Хурлын дарга тэмдэглээд өгчихвөл бид нар эцсийн хэлэлцүүлэг дээрээ тодотгоод ороод ирье гэсэн санаа байна.


Д.Дэмбэрэл: - Ойлголоо. Үүнийг анхны хэлэлцүүлгээр хэлэлцэх боломжгүй юм байна. Маргааш өглөө 9.30 цагаас Байнгын хороо хуралдаад саяны Д.Дондог гишүүний хэлээд байгааг хугацааны хувьд наашаа цаашаа болгох асуудлыг анхаар. Сонгуулийн ерөнхий хорооныхон энэ талаар нэлээн мэргэжсэн улсууд бүх зүйл дээр хуучин хуультайгаа нийцэж байна уу? үгүй юу сайн хараад ингээд Төрийн байгуулалтын байнгын хороонд эцсийн хэлэлцүүлэгт бэлтгүүлэхээр шилжүүлье. Өглөө хэлэлцээрэй. Маргааш үүнийг гаргахгүй бол бид долоо хоног хойшоо хүлээгдэх болоод байна. Баярлалаа.


Уг асуудлыг 17 цаг 20 минутад хэлэлцэж дуусав. 

Арванхоёр. Халх голын 1939 оны байлдааны ялалтын 

70 жилийн ойн медаль бий болгох тухай УИХ-ын

тогтоолын төсөл (анхны хэлэлцүүлэг)


Д.Дэмбэрэл: - Халх голын 1939 оны байлдааны  ялалтын  70 жилийн ойн медаль бий болгох тухай УИХ-ын тогтоолын төслийн анхны хэлэлцүүлгийг хийе. 


Тогтоолын төслийн талаар Төрийн байгуулалтын байнгын хорооны санал, дүгнэлтийг УИХ-ын гишүүн Ж.Батсуурь танилцуулна.


Ж.Батсуурь: - Улсын Их Хурлын дарга, эрхэм гишүүд ээ,


Халх голын 1939 оны байлдааны ялалтын 70 жилийн ойн медаль бий болгох тухай УИХ-ын тогтоолын төслийн хэлэлцэх эсэх асуудлыг УИХ-ын чуулганы нэгдсэн хуралдаанаар 2009 оны 6 дугаар сарын 25-ны өдөр хэлэлцэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.


Уг төслийн анхны хэлэлцүүлгийг Төрийн байгуулалтын байнгын хороо 2009 оны 6 дугаар сарын 30-ны өдрийн хуралдаанаараа хэлэлцлээ. Байнгын хорооны хуралдаан дээр УИХ-ын гишүүн Н.Энхболд медалийг Халх голын дайнд биечлэн оролцсон, ар талд онцгой гавьяа байгуулсан хүмүүст олгоно гэж, Халх голын 1939 оны байлдааны ялалтын 70 жилийн ойн медаль олгох журамд нэмж тусгах. УИХ-ын гишүүн Д.Лүндээжанцан олгох медалийн тоог нэмэгдүүлэх, УИХ-ын гишүүн Су.Батболд медалийг хэт хавтгайруулж олгохгүй, зөвхөн ахмад дайчид болон дайнд оролцсон хүмүүст олгох нь зүйтэй гэсэн саналуудыг тус тус гаргав.


Халх голын 1939 оны байлдааны ялалтын 70 жилийн ойн медаль бий болгох тухай УИХ-ын тогтоолын төслийг УИХ-ын чуулганы хуралдааны дэгийн тухай хуулийн 16.3-т заасны дагуу анхны хэлэлцүүлгээр батлах горимын саналыг тус Байнгын хорооны хуралдаанд оролцсон гишүүд санал нэгтэйгээр дэмжлээ.


УИХ-ын эрхэм гишүүд ээ,


Халх голын 1939 оны байлдааны ялалтын 70 жилийн ойн медаль бий болгох тухай УИХ-ын тогтоолын төслийг анхны хэлэлцүүлэгт бэлтгэсэн талаарх Төрийн байгуулалтын байнгын хорооны санал, дүгнэлтийг хэлэлцэн, төслийг баталж өгөхийг та бүхнээс хүсье.


Анхаарал тавьсанд баярлалаа.


Д.Дэмбэрэл: - Ж.Батсуурь гишүүнд баярлалаа. Асуух асуулттай гишүүн Д.Одбаяр гишүүнээр тасаллаа. Б.Бат-Эрдэнэ гишүүн асуултаа асууя.


Б.Бат-Эрдэнэ: - Би ганцхан юм хэлье. Л.Болд сайд түрүүн ярьсан. Баатарт тодорхойлж байгаа нөхөн олгохоор хэдэн улсуудын асуудал, хоёрдугаарт, Халх голд улсын баатруудад хөшөө дурсгал босгож байгаа. Үүнтэй холбоотойгоор Хэнтий аймгийн Баянхутаг сумын Гонгор баатар гэж байдаг. Гонгор баатрын хөшөө Халх голд ч байхгүй, Хэнтийд ч байхгүй, хаана ч байхгүй. Тийм учраас Монголын анхны баатар номертой тийм хүн байгаа. Тэр талаар та анхааралдаа аваарай гэдгийг хэлж байгаа юм.


Д.Дэмбэрэл: - Энэ санал хэллээ гэж ойлголоо. Д.Одбаяр гишүүн.


Д.Одбаяр: - Байнгын хорооны дарга байхгүй байна. Нэг асуулт асууя. Чойбалсан хотыг тойрч танкын хамгаалалт барьсан тэр ажилд оролцсон ахмадуудыг энэ медаль олгох журамд багтаая гэсэн санал хэлээд хураалгасан санагдаад байх юм. Тэр санал маань байхгүй болсон байна. Дүгнэлтэд орохгүй энэ ямар учиртай юм болов оо? Уг нь тэр Байнгын хорооны хуралдаан дээр ойлголцоод томъёоллыг жаахан өөрчлөөд явъя. Агуулга нь одоо үүндээ багтаж байгаа юм. Бүр тодорхой ойлголоо гэсэн энэ байхгүй байх юм.


Д.Дэмбэрэл: - Хэн хариулах вэ? Л.Болд сайд хариулъя. Тэр багтаж байна уу? үгүй юу? 


Д.Одбаяр: - Би Д.Дондог даргаас асууж байгаа юм, Байнгын хорооны дүгнэлттэй холбогдуулаад. Хурлыг Д.Дондог дарга удирдаж байсан.


Д.Дондог: - Баярлалаа. Д.Одбаяр гишүүн энэ саналыг анх гаргасан юм. Дорнод аймгийг тойруулж хамгаалалтын бүс ухсан хүмүүсийг оруулъя гээд бүр нэр устай нь. Томъёолол нь арай өөр юм. Тэгээд би ар талд ажиллаж байсан эсхүл Дорнодчууд бүгдээрээ хүртэх юм байна гээд Д.Одбаяр гишүүний энэ  томъёоллыг арай өөр маягаар томъёолоод Н.Энхболд гишүүн, С.Ламбаа гишүүд гаргасан байгаа. Үндсэндээ Д.Одбаяр гишүүний энэ гаргасан санал энэ санал дотор цуг явж байгаа. Анхны гаргасан хүн нь Д.Одбаяр гишүүн байгаа. Нэр нь энэ дээр ороогүй. Яагаад гэвэл,  томъёолол нь Дорнод аймгийг тойрсон окоп, танкын юу ухсан гээд тэр үгнүүдээр ороогүй учраас өөрийнх нь нэр үлдсэн юм билээ. Түүнээс уг санал нь Д.Одбаяр гишүүний санал.


Д.Дэмбэрэл: - Баярлалаа. Гишүүд асуулт асууж, хариулт авлаа. Одоо Байнгын хорооны зарчмын зөрүүтэй саналаар санал хураалт явуулъя.


Байнгын хороо төслийн 2 дугаар хавсралт буюу Халхын голын 1939 оны байлдааны ялалтын 70 жилийн ойн медаль олгох журмын 2 дахь заалтад дор дурьдсан агуулгатай дэд заалт нэмье гэсэн санал гаргасан байна.


2.3. Халх голын 1939 оны байлдааны үеэр ар талд гарамгай гавьяа байгуулсан хүмүүст энэ журмын дагуу олгож болно гэсэн саналыг Н.Энхболд, С.Ламбаа гишүүд гаргасныг Төрийн байгуулалтын байнгын хороо дэмжсэн байна. Байнгын хорооны саналаар санал хураалт явуулъя.


44 гишүүн санал хураалтад оролцож, 37 гишүүн зөвшөөрч, 84.1 хувийн саналаар санал дэмжигдлээ.


Байнгын хороо анхны хэлэлцүүлгээр нь баталъя гэсэн горимын санал оруулсан байна. Горимын саналаар санал хураалт явуулъя. Анхны хэлэлцүүлгээр нь баталъя.


42 гишүүн санал хураалтад оролцож, 38 гишүүн зөвшөөрч, 90.5 хувийн саналаар анхны хэлэлцүүлгээр батлах нь зүйтэй гэж үзлээ.


Ийм учраас Халхын голын 1939 оны байлдааны ялалтын 70 жилийн ойн медаль бий болгох тухай УИХ-ын тогтоолын төслийг бүхэлд нь баталъя гэсэн санал хураалт явуулъя.


41 гишүүн санал хураалтад оролцож, 36 гишүүн зөвшөөрч, 87.8 хувийн саналаар тогтоол батлагдлаа.


Уг асуудлыг 17 цаг 30 минутад хэлэлцэж дуусав. 

Арвангурав. Засгийн газрын тусгай сангийн тухай 

хуульд нэмэлт оруулах тухай хуулийн төсөл
(хэлэлцэх эсэх)


Д.Дэмбэрэл: - Засгийн газрын тусгай сангийн тухай хуульд нэмэлт оруулах тухай хуулийн төслийг хэлэлцье. Хууль санаачлагчийн илтгэлийг Батлан хамгаалахын сайд Л.Болд танилцуулна. Л.Болд сайдыг индэрт урьж байна.


Л.Болд: - Улсын Их Хурлын дарга, Улсын Их Хурлын эрхэм гишүүд ээ,


Монгол Улсын Засгийн газраас өргөн барьсан Засгийн газрын тусгай сангийн тухай хуульд нэмэлт оруулах тухай хуулийн үзэл баримтлал, хуулийн төслийг УИХ-ын нэгдсэн чуулганы хуралдаанаар хэлэлцүүлэхээр танилцуулж байна.


Энэхүү хуулийн төслийг Монгол Улсын Ерөнхийлөгч, Зэвсэгт хүчний Ерөнхий командлагчийн 2006 оны 304 дүгээр зарлигаар батлагдсан Зэвсэгт хүчний байгуулалтыг 2015 он хүртэл хөгжүүлэх хөтөлбөрийн 3.2.1-т, Зэвсэгт хүчний хөгжлийн санг бий болгох асуудлыг холбогдох дээд байгууллагаас шийдвэрлүүлэх, Засгийн газрын тусгай сангийн хуулийн 5.3-т тусгай санг хуулиар байгуулна гэсэн заалтыг хэрэгжүүлэхтэй холбогдуулан боловсруулж та бүхэнд танилцуулж байна.


Засгийн газрын тусгай сангийн тухай хуульд нэмэлт оруулах тухай хуулиар Зэвсэгт хүчний хөгжлийн санг бий болгох асуудлыг шийдвэрлэж, Сангийн хөрөнгийг төвлөрүүлэх, захиран зарцуулах харилцааг эрх зүйн талаас нь зохицуулахаар тусгасан болно. 


Зэвсэгт хүчний хөгжлийн санг бүрдүүлэх эх үүсвэр нь НҮБ-ын энхийг сахиулах ажиллагаанд цэргийн албан хаагчдыг оролцуулсны нөхөн төлбөрийг Засгийн газраас тогтоосон зохих хэсэг, НҮБ-ын энхийг сахиулах болон олон улсын бусад ажиллагаанд Монгол Улсын Зэвсэгт хүчнээс ашиглуулж байгаа үндсэн бараа, туслах зэвсэглэл, техник хэрэгсэл, тоног төхөөрөмж, материал хэрэгслийн нөхөн төлбөр, зэвсэглэлээс хасагдаж актлагдсан зарим төрлийн техникийг хоёрдогч зах зээл дээр худалдаж борлуулсны орлого, улсын хэмжээний бүтээн байгуулалтын үйл ажиллагаанд цэргийн анги салбар, нэгжийг оролцуулснаас орсон орлого, НҮБ-ын энхийг сахиулах болон олон улсын бусад ажиллагааны сургалт бэлтгэлийн нөхөн төлбөр зэрэг багтахаар заасан байгаа юм.


Сангийн хөрөнгийг зэвсэглэл техник сэргээн сайжруулах, зэвсэгт хүчний НҮБ-ын энхийг сахиулах болон олон улсын бусад ажиллагаанд оролцох чадавхийг нэмэгдүүлэх, террорист үйлдлийн сөрөг ажиллагаанд оролцох, нийтийг хамарсан байгалийн гамшиг, технологийн осол, аюулын үед бусад олон талт үүрэг гүйцэтгэхэд хүн байгаль, орчны аюулгүй байдлыг хангах, орон нутгийн хамгаалалтын үйл ажиллагаанд дэмжлэг үзүүлэхэд зэвсэгт хүчний бие бүрэлдэхүүний сургалт, бэлтгэлийг хангуулах, шинэчлэх, сургалтын материаллаг баазыг бэхжүүлэх, олон улсын цэргийн ажиллагаанд оролцох, энхийг сахиулах болон олон улсын бусад ажиллагаа, хүмүүнлэгийн сургалтыг Монгол Улсад зохион байгуулахад сангийн хөрөнгийн 70-аас доошгүй хувийг, Батлан хамгаалах салбарт ажиллаж буй офицер ахлагч, ажилчин, албан хаагчдын нийгмийн хамгааллын асуудлыг сайжруулахад сангийн хөрөнгийн 30.0  хүртэлх хувийг тус тус зарцуулахаар заан тусгасан байгаа. 


Засгийн газрын тусгай сангийн хуульд нэмэлт оруулснаар Зэвсэгт хүчний үндсэн болон олон талт үүрэг гүйцэтгэх чадавхийг нэмэгдүүлэхэд төсвийн ачааллыг багасгах, жил бүр төсвийн хуулиар батлагддаг Батлан хамгаалахын сайдын төсвийн багцад дэмжлэг үзүүлнэ, шинэ техник,технологийг нэвтрүүлэх боломжийг бий болгох, НҮБ-ын энхийг сахиулах ажиллагаанд оролцох оролцоог нэмэгдүүлэн, цэргийн албан хаагчийн нийгмийн баталгааг сайжруулахад чухал хувь нэмэр болох нь дамжиггүй. Уг хуулийн төслийг Монгол Улсын Үндсэн хууль, Төсвийн байгууллагын удирдлага санхүүжилтын тухай болон холбогдох бусад хууль тогтоомжтой нийцүүлэн боловсруулсан бөгөөд хуулийн төсөл батлагдснаар нэмэлт өөрчлөлт орох, хүчингүй болох хууль байхгүй гэдгийг мэдэгдэж байна.


Улсын Их Хурлын эрхэм гишүүд ээ, 


Та бүхэн Засгийн газрын Тусгай сангийн хуульд нэмэлт оруулах тухай хуулийн үзэл баримтлал хуулийн төсөл Аюулгүй байдал, гадаад бодлогын байнгын хорооны болон Төсвийн байнгын хорооны хурлаар хэлэлцэгдэн 100.0 хувийн саналаар дэмжигдсэн тул хуулийн төслийг хэлэлцэн, дэмжиж баталж өгөхийг хүсье. 


Анхаарал тавьсанд баярлалаа.


Д.Дэмбэрэл: - Л.Болд сайдад баярлалаа. Хууль санаачлагчийн илтгэлтэй холбогдуулаад асуух асуулттай гишүүн байна уу?  Алга байна. 


Байнгын хорооны санал, дүгнэлтийг сонсъё. Байнгын хорооны санал, дүгнэлтийг УИХ-ын гишүүн Д.Дамба-Очир танилцуулна. Д.Дамба-Очир гишүүнийг индэрт урьж байна.


Д.Дамба-Очир: - Улсын Их Хурлын дарга, эрхэм гишүүд ээ,


Монгол Улсын Засгийн газраас Засгийн газрын тусгай сангийн тухай хуульд нэмэлт оруулах тухай хуулийн төслийг  2007 оны 9 дүгээр сарын 30-ны өдөр Улсын Их Хуралд өргөн мэдүүлсэн билээ.


Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлыг Төсвийн болон Аюулгүй байдал, гадаад бодлогын байнгын хороодын 2009 оны  6 дугаар сарын  30-ны өдрийн хамтарсан хуралдаанаар хэлэлцэж, дараахь дүгнэлтийг гаргаж байна.


Энэхүү хуулийн төсөл нь Монгол Улсаас НҮБ-ын болон Олон улсын ажиллагаанд Монгол Улсын Зэвсэгт хүчнээс ашиглуулж байгаа үндсэн болон туслах хэрэгсэл, техник хэрэгсэл, тоног төхөөрөмж, материал хэрэгслийн нөхөн төлбөр, батлан хамгаалах салбарт үзүүлсэн хандив, тусламж, актлагдсан техник хэрэгслийг худалдаж борлуулсан орлого, улсын хэмжээний бүтээн байгуулалтад ротоос дээш бие бүрэлдэхүүнтэй цэргийн анги, нэгжийг оролцуулснаас олсон ашиг зэргийг Зэвсэгт хүчний хөгжлийн санд бүрдүүлж, ингэснээрээ батлан хамгаалах салбарын хөрөнгө, санхүүгийн нөөц боломжийг нэгтгэн төвлөрүүлэх, зэвсэгт хүчнийг чадваржуулах, цаашид тогтвортой хөгжүүлэх, төрийн бодлогын хэрэгжилтийг хангахад оновчтой ашиглах эрх зүйн орчин бүрдүүлэх зорилгоор боловсруулсан байна.


Төсвийн болон Аюулгүй байдал, гадаад бодлогын байнгын хорооны хамтарсан хуралдаан дээр Засгийн газрын тусгай сангийн тухай хуульд нэмэлт оруулах тухай хуульд оруулж байгаа нэмэлтийн талаар Улсын Их Хурлын гишүүд тодорхой асуудлуудыг асууж, хариулт авсан болно. Засгийн газраас өргөн мэдүүлсэн Засгийн газрын тусгай сангийн тухай хуульд нэмэлт оруулах тухай хуулийн төслийг Улсын Их Хурлаар хэлэлцэх эсэх тухай асуудлаар санал  хураахад Төсвийн болон Аюулгүй байдал, гадаад бодлогын байнгын хороодын хамтарсан хуралдаанд оролцсон гишүүд санал нэгтэй дэмжсэн болно.


Улсын Их Хурлын эрхэм гишүүд ээ,


Засгийн газрын тусгай сангийн тухай хуульд  нэмэлт, өөрчлөлт оруулах тухай хуулийн төслийг хэлэлцэх эсэх асуудлаар Төсвийн болон Аюулгүй байдал, гадаад бодлогын байнгын хороодоос гаргасан санал, дүгнэлтийг хэлэлцэн шийдвэрлэж өгөхийг хүсье.


Анхаарал тавьсанд баярлалаа.


Д.Дэмбэрэл: - Байнгын хорооны санал, дүгнэлттэй холбогдуулаад асуух асуулттай гишүүн байна уу? Алга байна. Санал, дүгнэлттэй холбогдуулаад үг хэлэх гишүүн байна уу? Алга байна. Байнгын хорооны саналаар санал хураалт явуулъя.


Засгийн газрын тусгай сангийн тухай хуульд нэмэлт өөрчлөлт оруулах тухай хуулийн төслийг хэлэлцье гэж хоёр Байнгын хороо үзсэн байна. Тийм учраас хэлэлцэх нь зүйтэй гэсэн санал хураалт явуулъя.


44 гишүүн санал хураалтад оролцож,  31 гишүүн зөвшөөрч, 70.5 хувийн саналаар гишүүд хэлэлцье гэж шийдэж байна.


Хэлэлцье гэж үзсэн учраас Төсвийн болон Аюулгүй байдал, гадаад бодлогын байнгын хороонд анхны хэлэлцүүлэгт бэлтгүүлэхээр энэ төслийг шилжүүлье.


Уг асуудлыг 17 цаг 40 минутад хэлэлцэж дуусав. 

Арвандөрөв. Олон нийтийн радио, телевизийн Үндэсний зөвлөлийн
гишүүнээр томилох тухай УИХ-ын тогтоолын төсөл

Д.Дэмбэрэл: - Радио, телевизийн зөвлөлийг яриад явчих уу? Хүн нь байна уу? 


Олон нийтийн радио, телевизийн үндэсний зөвлөлийн гишүүнийг томилох тухай асуудлыг хэлэлцье. Олон нийтийн радио, телевизийн үндэсний зөвлөлийн гишүүнээр томилох тухай саналыг Монгол Улсын Ерөнхийлөгчийн зөвлөх Ц.Сүхбаатар танилцуулна. Таныг индэрт урьж байна.


Ц.Сүхбаатар: - Улсын Их Хурлын дарга, эрхэм гишүүд ээ,


Олон нийтийн радио, телевизийн тухай хуулийн  21 дүгээр зүйлийн 21.6-д заасны дагуу Олон нийтийн радио телевизийн үндэсний зөвлөлийн бүрэлдэхүүнд Улс төрийн боловсролын академийн захирал Дамбын Ганбатын нэрийг Монгол Улсын Ерөнхийлөгчөөс дэвшүүлж байна.


Дамбын Ганбат нь 1962 онд Улаанбаатар хотод төрсөн.  47 настай, ам бүл  6, эхнэр 4 хүүхдийн хамт амьдардаг.


1979 онд Улаанбаатар хотын  14 дүгээр дунд сургууль, 1984 онд ЗХУ-ын Свердловск хотын Уралын их сургуулийг, 1988 онд Монгол Улсын Их Сургуулийг,  1996 онд ХБНГУ-ын гадаад худалдааны академийг тус тус төгссөн.


1997 онд Итали улсын Турин хот, НҮБ-ын сургалтын төвд бодлогын шинжилгээний чиглэлээр,  2002 онд АНУ-ын Эйзенхауерын сангийн тэтгэлгээр Төрийн удирдлага, улс төрийн судалгаагаар тус тус мэргэжлээ дээшлүүлсэн байна.


Нийгмийн ухааны багш, англи хэлний орчуулагч багшийн мэргэжилтэй. Улс төрийн шинжлэх ухааны доктор, орос, англи, герман хэлтэй. 


Д.Ганбат нь 1984-1990 онд Намын дээд сургуульд багш, 1990-1993 онд Төр, нийгэм судлалын академид эрдэм шинжилгээний ажилтан, улс төр судлаач, улс төр судлалын орлогч эрхлэгч, 1993-1996 онд улс төрийн боловсролын академид эрдэм шинжилгээний ажилтан, 1996-1998 онд Ерөнхий сайдын дэргэдэх гадаадын тусламжийг зохицуулах албанд баруун европын улсуудыг хариуцсан эксперт, 1999 оноос Улс төрийн боловсролын академийн гүйцэтгэх захирлаар тус тус ажиллаж байна.


1992-2002 онд Монголын Залуучуудын холбооны тэргүүлэгч гишүүнээр, 1997-2000 онд Гэгээрлийн яамны Ерөнхий боловсролын сургуулийн бүтцийн өөрчлөлтийн зөвлөлийн гишүүнээр, Нийгмийн ухааны салбарын бодлогын зөвлөлийн гишүүн, 1998-2002 онуудад Соросын сан, Иргэний нийгмийн зөвлөлийн эксперт,  1999-2004 онд Кёкүшюзан хөгжил санд эксперт,  2002 оноос Боловсрол, соёл, шинжлэх ухааны яамны улс төрийн шинжлэх ухааны чиглэлээр эрдмийн зэрэг хамгаалах зөвлөлийн гишүүн,  2004-2007 онд Хүний эрхийн үндэсний комиссын орон тооны бус гишүүн, 2004 оноос Монголын улс төрийн шинжлэх ухааны холбооны Ерөнхий нарийн бичгийн дарга,  2006 оноос Нээлттэй нийгэм форумын удирдах зөвлөлийн гишүүн, 2006 оноос Монгол Улсын Ерөнхийлөгчийн дэргэдэх Иргэний нийгмийг төлөвшүүлэх төрийн бус байгууллагыг дэмжих бодлогын салбар зөвлөлийн гишүүн зэрэг сонгуульт ажлуудыг тус тус  хийж гүйцэтгэж ирсэн.


Тэрээр  17 ном, эрдэм шинжилгээний  27 өгүүлэл нийтлүүлсэн байна.


Эрхэм гишүүд ээ,


Олон нийтийн радио телевизийн үндэсний зөвлөлийн бүрэлдэхүүнд нэр дэвшүүлж буй Дамбын Ганбатыг томилох асуудлыг хэлэлцэн шийдвэрлэж өгөхийг хүсье.


Анхаарал тавьсанд баярлалаа.


Д.Дэмбэрэл: - Ц.Сүхбаатар зөвлөхөд баярлалаа. 


Одоо Төрийн байгуулалтын байнгын хорооны санал, дүгнэлтийг УИХ-ын гишүүн Д.Энхбат танилцуулна. Д.Энхбат гишүүнийг индэрт урьж байна. 

(16:50-17:50 Д.Цэндсүрэн)

Д.Энхбат: - Улсын Их Хурлын дарга, эрхэм гишүүд ээ,

Олон нийтийн радио, телевизийн тухай хуулийн 21 дүгээр зүйлийн 21.6-д заасны дагуу Монгол Улсын Ерөнхийлөгчөөс Дамбын Ганбатын нэрийг дэвшүүлж, Олон нийтийн радио, телевизийн үндэсний зөвлөлийн гишүүнээр томилуулахаар ирүүлсэн саналыг Төрийн байгуулалтын байнгын хороо 2009 оны 6 дугаар сарын 30-ны өдрийн хуралдаанаар хэлэлцлээ.

Д.Ганбат нь Улс төрийн боловсролын академийн захирлаар ажиллаж байгаа бөгөөд Улс төрийн шинжлэх ухааны доктор цолтой. Түүнийг Олон нийтийн радио, телевизийн тухай хуулийн 21 дүгээр зүйлийн 21.6-д заасны дагуу шинжлэх ухааны чиглэлээр нэр дэвшүүлжээ. Тус байнгын хорооны хуралдаанаас дараахь санал, дүгнэлтийг Улсын Их Хурлын чуулганы нэгдсэн хуралдаанд оруулж байна.

Монгол Улсын Ерөнхийлөгчөөс Олон нийтийн радио, телевизийн үндэсний зөвлөлийн гишүүнээр томилуулахаар Дамбын Ганбатын нэрийг дэвшүүлсэн, дэвшүүлэн ирүүлсэн саналыг байнгын хорооны хуралдаанд оролцсон гишүүд санал нэгтэй дэмжлээ.

Улсын Их Хурлын эрхэм гишүүд ээ,

Олон нийтийн радио, телевизийн үндэсний зөвлөлийн гишүүнээр томилох тухай асуудлаар гаргасан Төрийн байгуулалтын байнгын хорооны санал, дүгнэлтийг хэлэлцэн Улсын Их Хурлын тогтоол гаргаж, баталж өгөхийг Та бүхнээс хүсье.

Анхаарал тавьсанд баярлалаа.

Д.Дэмбэрэл: - За асуух асуулттай гишүүн байна уу.  Алга байна. Үг хэлэх хүн байна уу. Алга байна. Тэгвэл би байнгын хорооны саналын дагуу Олон нийтийн радио, телевизийн үндэсний зөвлөлийн гишүүнээр томилох тухай. 

Олон нийтийн радио, телевизийн тухай хуулийн 21 дүгээр зүйлийн 21.8, 21.10, 22 дугаар зүйлийн 22.2 дахь хэсгийг үндэслэн Монгол Улсын Их Хурлаас Тогтоох нь:

1. Дамбын Ганбатыг Олон нийтийн радио, телевизийн үндэсний зөвлөлийн гишүүнээр томилсугай.

2. Энэ тогтоолыг баталсан өдрөөс нь буюу 2009 оны 6 дугаар сарын 7-ны өдрөөс эхлэн дагаж мөрдсүгэй гэсэн тогтоол байна.

За тогтоолыг баталъя гэсэн санал хураалт явуулчихъя.

45 гишүүн санал хураалтад оролцож, 37 гишүүн зөвшөөрч, 82.2 хувийн саналаар тогтоолыг баталж байна. 

Энэ тогтоолыг энэ өдрөөс нь эхэлж дагаж мөрдөх юм байна. Редакцийн эцсийн найруулгын саналтай гишүүн байна уу. За алга байна. Эцсийн найруулгыг сонслоо.

Д.Ганбатад баяр хүргэе, ажлын амжилт хүсье. (Алга ташив)

Уг асуудлыг 17 цаг 45 минутад хэлэлцэж дуусав. 

Арванзургаа. Төлбөр тооцоог үндэсний мөнгөн тэмдэгтээр гүйцэтгэх тухай, Иргэний хуульд нэмэлт оруулах тухай хуулийн төслүүд (хэлэлцэх эсэх)

Д.Дэмбэрэл: - Төлбөр тооцоог үндэсний мөнгөн тэмдэгтээр гүйцэтгэх тухай Иргэний хуульд нэмэлт, өөрчлөлт оруулах тухай хуулийн төслийг хэлэлцье. Хууль санаачлагчийн илтгэлийг Улсын Их Хурлын гишүүн Г.Занданшатар танилцуулна. Г.Занданшатар гишүүнийг индэрт урьж байна. Гишүүдийг танхимд оруулъя, санал хураалтууд бас байна.

Г.Занданшатар: - Улсын Их Хурлын дарга, эрхэм гишүүд ээ,

Монгол Улс төлөвлөсөн төлөвлөгөөт эдийн засгаа зах зээлийн эдийн засагт шилжсэн 90-ээд оноос хойших хугацаанд цөөнгүй удаа инфляцийн түвшин өсөж, төрийн ханш огцом суларч байсан ард иргэдийн төрд итгэх итгэлийг бууруулж, хөрөнгийнхөө үнэ цэнийг хамгаалах зорилгоор ам.доллар хадгалах, улмаар ам.долларыг шүтэх нийгмийн сэтгэл зүйн хэрэглээ бий болсон. Гадаад валютаар эх үүсвэр татах, зээл олгох үйл ажиллагаа банкууд хуулиар зөвшөөрсөн нь дээрх нөхцөлийг гадаад валютаар санхүүжүүлэх боломжтой болгож, улмаар Монгол Улсын эдийн засагт долларжход нөлөөлсөн билээ. 

Банкууд гадаад валютаар эх үүсвэр татан буулгах ханшийн эрсдэлийг зохистой хэмжээнд удирдах шаардлагын дагуу гадаад валютын зохистой харьцааны үзүүлэлтийг хангаж ажиллах ёстой байдаг. Гэтэл ханшийн эрсдэлийг санхүүгийн үүсмэл хэрэглээнд ашиглаж зохицуулах чадавхи, туршлага хомс байгаагаас ханшийн эрсдэлийг зээлдэгчдэд үүрүүлэхэд хүрч байна. Иймээс байгууллага, иргэдэд ам.доллараар зээл олгож, инфляцийг удирдаж эхэлсэн. Бизнес эрхлэгчдэд, ард иргэдэд ч гадаад валютыг, валютын зээл авахыг илүүд үзэж байв. Учир нь төгрөгийн ам.доллартай харьцах ханш харьцангуй тогтвортой байхад ам.долларын зээлийн хүүд өрийн зээлтэй харьцуулахад харьцангуй хямд байсан. Гадаад валютаар зээл авсан бизнес эрхлэгчид нь өөрийн үйл ажиллагааг ханшийн эрсдэлээс хамгаалах үүднээс эцсийн хэрэглэгчид буюу ард иргэд харилцагчдад ханшийн эрсдэлийг үүрүүлж, бүтээгдэхүүн үйлчилгээгээ ам.доллараар үнэлэн, төлбөр тооцоог ч ам.доллараар гүйцэтгүүлэх болсон.

Төгрөгийн ханш харьцангуй тогтвортой байх үед ард иргэд хуулиар хориглосоор байтал бараа, бүтээгдэхүүн үйлчилгээг Монгол Улсын нутаг дэвсгэр дээр гадаад валютаар худалдан авах болсон. Энэ байдал даамжирсаар Монгол Улсын зарим хуульд татвар хураамжийг ч ам.доллараар илэрхийлэн, төсөвтөө хийгдэх зарим тооцоог ч ам.доллараар гүйцэтгэдэг болжээ.

Дээрх бүх нь гадаад валютын дотоодын зах зээл дээр зохиомол эрэлтийг эрс нэмэгдүүлж, эдийн засагт үр ашиггүй зардал гаргаад зогсохгүй, төгрөгийн ханшийг богино хугацаанд огцом хэлбэлзүүлж, улмаар ард иргэдийн бодит орлогыг бууруулах үндсэн шалтгаануудын нэг болоод байна. 

2004 оны 12 дугаар сарын байдлаар долларжилтын түвшин хамгийн өндөр буюу 46 хувьд хүрч байсан бол мөн хугацаанд инфляцийн түвшин оны эхнээс 11 хувиар өссөн. 1998-2007 он хүртэл хугацаанд хамгийн өндөр түвшинд хүрч байсан байна.

Сүүлийн жилүүдэд долларжилтийн түвшин харьцангуй буурч, 2007 оны эцсийн байдлаар 33 хувьд хүрч, гэтэл өнгөрсөн оны 10 дугаар сарын дундаас эхлэн төгрөгийн ханш сулрах хандлагатай болсон нь долларжих үзэгдлийг эрчимжүүлснээс 2008 оны 12 дугаар сарын 31-ний байдлаар банкны системийн нийт хадгаламжийн 40.6 хувийг валютын хадгаламж эзэлж байна.

Импортын хэрэглээ давамгайлсан манай орны хувьд бараа бүтээгдэхүүний үнийн төвшинд гадаад худалдааны гол түншүүдийн инфляцийн түвшин дэлхийн зах зээлд нефтийн бүтээгдэхүүний үнэ төрийн гадаад валютын худалдан авах чадвар буюу ханш чухал үзүүлэлт байдаг. Хэрэглээний үнийн индекст тооцох цахим… бараа бүтээгдэхүүний үйлчилгээнд 54 хувийг импортын бараа эзэлж байна. Энэ нь төгрөгийн худалдан авах чадварыг тогтвортой байлгах зорилтын хүрээнд импортын гол нэрийн бараа бүтээгдэхүүний үнэ дэлхийн зах зээл дээр огцом өссөн, гадаад худалдааны түнш орнуудын инфляци импортлох болсон тул төгрөгийн ханшийг чангаруулах бодлогыг Монголбанкнаас сүүлийн үед хэрэгжүүлж байна.

Ингээд хэдийгээр валютын зах зээлийн, за ингээд ерөнхийдөө бол Монгол Улсын Төв банкны тухай хууль, Валютын зохицуулалтын тухай хуулиудад Монголбанкнаас гаргасан төгрөг нь өөрийн нэрлэсэн дүнгээрээ Монгол Улсын нутаг дэвсгэрт бүх төлбөр тооцоонд хэрэглэгдэх төлбөрийн хууль ёсны хэрэгсэл мөн. Мөнгөн төгрөгийн үүргийг Монгол Улсын мөнгөн тэмдэгтээр гүйцэтгэнэ гэж заасан байдаг. Гэвч хуулийн энэхүү заалт зөрчигдсөөр ирсэн бөгөөд Монголбанк өнөөгийн хууль тогтоомжийн хүрээнд хяналт тавьж, мэдэгдэл хүргүүлж, олон нийтийн хэвлэл, мэдээллийн хэрэгсэлтэй ажиллаж байгаа ч хууль зөрчсөн этгээдүүдэд тооцох хариуцлага сул байгаа нь энэ хүчин чармайлтыг үр дүнгүй болгож байна. 

Олон улсын валютын сангаас манай улсад Монгол Улсад хөнгөлөлттэй нөхцөлөөр олгож буй зээлийн хоёр дахь хэсгийг хүлээн авах урьдчилгаа нөхцөл нь мөн энэ валютын зохицуулалтын хууль болон төгрөгөөр төлбөр тооцоог гүйцэтгэх тухай хуулийг батлах явдал байгаа юмаа. Эдгээрийн зорилт шаардлагуудын үндсэн дээр төлбөр тооцоог үндэсний мөнгөн тэмдэгтээр гүйцэтгэх тухай хуулийг өргөн барьж байгааг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Д.Дэмбэрэл: - Г.Занданшатар гишүүнд баярлалаа. Илтгэлтэй холбогдуулаад асуух асуулттай гишүүд. Д.Ганхуяг гишүүн, Д.Энхбат гишүүн асуулт тавина. Д.Ганхуяг гишүүн эхлээд асууя. Хуралдаанд Монголбанкны Ерөнхийлөгч Л.Пүрэвдорж, Монголбанкны валют, эдийн засгийн газрын захирал Г.Дэлгэрмаа нар оролцож байна. Д.Ганхуяг гишүүн.

Д.Ганхуяг: - Өчигдөр байнгын хороон дээр ч гэсэн асуусан юмаа. Тэгээд энийг бас Монголбанк мөнгөний бодлого энэ бүхэн бас Улсын Их Хуралтай харьяатай, Улсын Их Хурлын бодлоготой холбоотой ийм асуудал учраас энийг анхааралдаа аваач гэсэн байдлаас дахиад нэг асуух шаардлага байна. 

Монгол Улс тусгаар тогтносон орон. Тийм учраас дотооддоо бол үндэснийхээ валютаар гүйлгээ хийгдэх ёстой. Энэ асуудал хэрэгжиж байгаа ч гэсэн арилжааны банкууд маань зээлдэгчтэй төгрөг, доллар гэсэн хоёр валютаар зээл өгч байна. Ийм орон бараг л байхгүй болов уу. Их л сонин үзэгдэл. Тэгээд өнөөдөр юу болж байна вэ гэхээр доллараар зээл авсан иргэд, аж ахуйн нэгж маань дотооддоо юм импортлоод, дотооддоо борлуулаад, төгрөгөөр орлого аваад, эсвэл байшин барилгаа төгрөгөөр борлуулаад, эргээгээд доллар болгоход долларын ханш нь өсчихөж байна л даа. Тэгэхээр энэ 2009 оны тухайд гэхэд иргэд, байгууллага маань долларын ханшнаас, доллар, төгрөгийн ханшнаас долларын ханш өссөнөөс 20 орчим, 16 орчим хувийн алдагдал хүлээж байгаа юм. Дээр нь зээлийн хүү ямар байгаа билээ. Дунджаар 30 орчим хувь. Тэгэхээр ийм орон бол байхгүй л дээ. 

Тэгээд энэ хуулийн төслийг санаачлах үед Монголбанкны яг санал дээр үндэслэж,  өргөн барьсан гэж манай хуульчид, санаачлагчид бол хэлж байсан. Тэгэхээр ийм гажиг тогтолцоог арилгах саналыг өгчихөж болоогүй юм уу. Яахав жижиг эдийн засагтай гээд янз янзын юм ярьдаг. Энэ бол жижиг эдийн засаг, тэр үндэсний… ямар ч хамааралгүй асуудал. Дотооддоо зээлдүүлэхдээ төгрөгөөр зээлдүүлдэг байсансан бол иргэд маань ингэж валютын ханшнаас 15-20 хувийн ийм алдагдал хүлээхгүй байсан л даа. Үнэхээр тэснэ тэснэ гэхэд хэцүү л болж байна. Яахав баатарлаг ард түмэн учраас л нэг бизнес явж амьдралаа зогоох шиг болж байна. Зээлийн хүү нь ямар байгаа билээ, дээр нь өөрөөр хэлбэл дотооддоо доллараар зээл өгдгөөс болоод энэ жил доллараар зээл аваад, төгрөг болгоод, бараа үйлчилгээ болгоод, зээлээ эргээд доллараар төлөхөд ийм байдалтай болчихлоо шүү дээ.

Тэгэхээр энийг юу гэж үзэж байгаа юм бэ. Тэр жижиг, том эдийн засаг гэдэгтэй бол ямар ч хамааралгүй. Хоёр зээлийн хүүтэй ийм байдалтай, ийм орон бол байхгүй шүү дээ. Тэгээд энэ дээр анзаарч болоогүй юм уу. Монголбанк тэр хуулийн төслөө санаачилж өгөхдөө гэж. Энэ зүйлийг асуух гэсэн юм. Баярлалаа
.

Д.Дэмбэрэл: - За хариулъя.

Д.Пүрэвдорж: - Тийм, энийг маш их анхаарч үзсээн. Тэгээд жижиг эдийн засаг, зах зээлд орж байгаа эдийн засгийг ярихаас өөр арга байхгүй ээ. Зүүн европын манайтай ижил орнууд бол банкны нийт активын нийт зээлийн 70 орчим хувь нь бол гадаадын валютаар өгч, … байгаа. Манайх бол 35 хувь байгаа. Учир шалтгаан юундаа байна вэ гэхээр зэрэг төгрөгийн эрсдэл, доллар, гадаад валютын эрсдэл хоёртой холбоотой юмаа. Төгрөг бол тийм тогтвортой байх баталгаатай болж чадаагүй байгаа. Яагаад вэ гэхээр зэрэг манай эдийн засаг өөрөө бүтэц нь хоёр, гуравхан барааны экспортоор тулгуурлаж явдаг, тэгээд одоо нэг үгээр хэлэхэд бол манай олж байгаа доллар, хэрэглэж байгаа доллараасаа бага байгаа учраас төгрөгийн эрсдэл бол их байгаа юмаа. Энийг бүхэлд нь хаана гэх юм бол гадны хөрөнгө оруулалтыг одоо  муугаар нөлөөлөх байдал үүсэх гээд байгаа юмаа. Тийм учраас арилжааны банкуудад доллар зээл өгөх эрх бол нээлттэй үлдэж байгаа. Гэхдээ хэрэглэгч өөрөө төгрөгөөр зээл авах эрх нь бас байж байгаа. Төгрөгөөр зээл авъя гэхэд нь бол доллараар зээл шахаж өгөхгүй, өгөх үндэсгүй ээ. Ийм л зүйлийг би хэлмээр байна.

Өнөөдөр энийг банкуудаас доллараар зээл өгөхийг хориглох юм бол ялангуяа том том гадны хөрөнгө оруулагчид, экспортлогчид бас олон зүйл дээр оруулбал сөрөг нөлөө гарчих гээд байгаа юмаа. Тийм учраас энийг бол бодолцоогүй биш бодолцсон ийм зүйл ээ. Гэхдээ одоо өнөөдрөөс замбараагүй байлгахгүйгээр үндсэндээ одоо төгрөгөөрөө бүх төлбөр, тооцоогоо хийдэг энэ ажил руу орох шаардлагатай байгаа юмаа гэдгийг бол хэлье.

Д.Дэмбэрэл: - Г.Занданшатар хариулаад, тодруулах уу, үгүй юу. За Занданшатар энэ асуултад хариулмаар байна.

Г.Занданшатар: - Байнгын хороон дээр Д.Ганхуяг гишүүн энэ асуултыг асуусан. Ер нь энэ төсөл хэлэлцэх явцад зөвхөн экспорт, импортын холбоотой зээлийг валютаар олгож болно гэсэн маягаар зохицуулалт бас нэмэлт санал оруулаад ингээд хураагдаад явах бололцоотой. Яагаад вэ гэвэл шинэ хууль, шинэчилсэн найруулга учраас хэлэлцэх үед энэ саналыг бас анхаарч үзье гэж бодож байна. Тэгээд таны хэлснээр яг энэ ард иргэд орон сууц худалдан авах, хүүхдээ сургуульд оруулахад хүртэл сургалтын төлбөр одоо нэг сургууль дээр очиход доллараар нь тавьчихаад одоо доллараар тавьж болохгүй гэхээр 1700 гэсэн ханшаар одоо бодоод төгрөгөөр тавьсан байна гэж байгаа юм. Хүүхдийн сургалтын төлбөрөөс авахуулаад бүх төлбөр тооцоог л үндсэндээ интернет та бүхэн харж байгаа, зурагт, радиогоор явж байгаа сурталчилгаа бол бүгд доллараар л, долларжих, долларыг шүтэх нөгөө путинизм тийм хандлага л бий болоод байгаа юм. 

Энэ ерөнхий утга нь арилахаараа арилжааны банкуудын ч гэсэн тэр төгрөгт итгэх итгэл сэргэх юм бол төгрөг, долларын зээл тусдаа байх шаардлага бол аяндаа бага болох байх л даа. 

Д.Дэмбэрэл: - Д.Ганхуяг гишүүн нэмээд асуучихъя.

Д.Ганхуяг: - Европын холбоог… татаж байгаа дээрээ жаахан ойлгомжгүй байна. Европын холбоо дотоодынхоо аж ахуйн нэгжүүдэд ам.доллараар зээл өгдөггүй ээ. Хоёрт нь төгрөгөөр ч авч болно, доллараар авч болно гээд, аль алинаар нь ч байхгүй байгаа. Тэгээд яг ер нь төгрөгийн ханш их хөдлөмтгий энэ үед бол банкууд доллараар л өгнө шүү дээ. Тэгэхээр өөрөөр хэлбэл энэ та экспорт, импорт, гадаад худалдаа гээд ярьж байна. Энэ бол тусдаа асуудал. Тийм учраас энийг анхаарах ёстой. Хэний төлөө бодлого явуулж байгаа юм бэ гэдгийг бас анзаармаар байна. Бодитой мэдээлэл өгнө үү. Монголбанкны Ерөнхийлөгч.

Д.Дэмбэрэл: - Г.Занданшатар.

Г.Занданшатар: - Ер нь сая бас саналаа хэлсэн л дээ. Ер нь бусад улсуудын жишгийг харахад бол валютын зээл гэж ийм хоёрхон хүүтэй, хоёр зээл бол  байхгүй, бусад гадаад харилцааны банкууд. Зөвхөн гадаад худалдааны санхүүжилт буюу экспорт, импортын санхүүжилтийн зээлийг тухайн одоо түүхий эд материалаа юм уу бараа авахад валют зардаг учраас валют зарцуулдаг зээлийг л валютаар нь өгдөг. Түүнээс валютаар өгчихөөд Монголд одоо тэрнийгээ зараад төгрөг болгоод тэгээд тэрүүгээрээ бизнес хийгээд эргээд төлбөр тооцоо гүйцэтгэхээр доллараараа явахаас шаардлагагүй, зайлшгүй шаардлагатай болж байна. Өөрөөр хэлэх юм бол ингэсэн нөхцөлд хүмүүс бол төгрөгийн зээлээ авахаас өөр замгүй болно. Одоо хүн валютын зээл авчихаараа цаашаа ахиад бараа үйлчилгээгээ валютаар л илэрхийлэхгүй бол ханшийн эрсдэл рүү орох гээд байгаа учраас ингээд эцсийн дүндээ хэрэглэгчид бол тэр валютын эрсдэлийг үүрдэг, ийм учраас энэ хуулийн заалт нь бол бас яг энэ цаад утгаар шууд зохицуулсан заалт байхгүй ч гэсэн энэ ерөнхий утгаараа таны хэлж байгаа юмыг л зах зээлийнхээ аргаар зохицож байгаа ийм л хэрэг гэж үзэж байна.

Д.Дэмбэрэл: - Д.Энхбат гишүүн асуултаа тавья.

Д.Энхбат: - Ер нь яахав Монгол Улсын нутаг дэвсгэрт төгрөгөөр гүйлгээ хийе гэдэг бол их сайхан эх оронч бодол л доо. Гэхдээ би бол энийг зүгээр валютын гүйлгээ хийдэг үйлчилгээний салбарт олон жил ажилласан учраас нэг зүйлийг мэднэ. Үнэхээр эдийн засгийнх нь 90 хувь нь доллараас хамаарч байгаа үед түүнийг төгрөг рүү шилжүүлэх хууль гаргах бол өөрөө сүүдэртэй нь байлдаж байгаа хэрэг шүү дээ. Би ганцхан жишээ хэлье. Одоо компаниуд шууд бүх юмныхаа үнийг нэмнэ. Яагаад вэ гэвэл оны эцэс гэхэд доллар, төгрөгийн ханш ямар байх вэ тэр харьцаагаа бариад л бүх рискээ үнэндээ шингээгээд үнээ нэмж эхэлнэ. Түрүүн Занданшатар гишүүний хэлдэг үнэн. Долларыг 1700-гаар тооцож байна. Яагаад вэ гэвэл тэр хүмүүс 1700 болох байх гэж бодож байгаа учраас тоолж байгаа байхгүй юу.

Тэгэхээр эдийн засгийг өөрийг нь аваачаад одоо маш тогтворгүй ийм харилцаа руу оруулчихаж байгаа юм. Төгрөг бол өөрөө маш их хэлбэлздэг учраас одоо бизнесийн хоорондын харилцаанууд маш осолтой болно. Хоёр компани гэрээ хийхдээ төгрөгөөр хийчихлээр хагас жилийн дараа, жилийн дараа яаж гүйлгээ хийх нь мэдэгдэхгүй, ялангуяа хөрөнгө оруулалт орчихоод барилгын салбарууд бол төгрөгөөр хийсэн барилга бол ерөөсөө явахгүй шүү дээ. Жилийн дараа хоёр нугарах ч юм бил үү, гурав нугарах ч юм бил үү. Гэрээнүүдээ бүгдийг нь тэртэй тэргүй илүү тогтвортой валютаар л хийнэ. Тийм учраас энэ бол өөрөө сүүдрийн эдийн засаг руу бүгдийг нь шахах юм биш биз дээ. Компаниудыг хоёр гэрээ рүү шахах юм биш биз дээ. Яг ийм аюул гарна шүү. Нэг ийм юм байна.

Хоёр дахь нь би түрүүн дурдаад хэлчихсэн. Монголын эдийн засгийн бизнесийн харилцааг монгол төгрөгийн тогтворгүй харилцаа руу шилжүүлснээр эдийн засаг улам хямрах юм биш биз дээ. Яагаад вэ гэвэл Монголын эдийн засаг тэртэй тэргүй 90 хувь нь валютаас хамаарч байгаа. 

Гурав дахь нь бол би зүгээр өөрөө интернетийн хүн учраас нэг жишээ хэлье. Бүх зар сурталчилгаа юмнууд бол тэртэй тэргүй интернет рүү шилжиж байгаа. Тэр дээр тэртэй тэргүй валютаар явна. Яагаад вэ гэвэл интернетийн бүх хэрэгсэл бол АНУ-д байрлаж байгаа. Тэр бол АНУ-ын хуулийн дагуу явагдана шүү дээ. Монгол хэл дээр АНУ, одоо Өвөр Монголын телевиз архи сурталчлахад яг адилхан. Ийм байдлаар манай бүх маркетингийн сурталчилгааг гадагш нь шахна бас. 

Дүгнээд хэлэхэд бол зүгээр би өөрөө 15 жил бизнес эрхэлсэн хүний хувьд бол тэртэй тэргүй хүмүүс долларт дуртай учраас доллараар хийгээд байгаа юм биш шүү дээ. Зүгээр доллараар хийхэд ядахдаа цаасан дээр биччихэд жилийн дараа өөрчлөгдөхгүй учраас хийгээд байгаа юм. Тийм учраас яг энэ төгрөг рүү шилжүүлэх бодлогыг хийх хэрэгтэй. Гэхдээ эдийн засгийг тогтворжуулах, сайжруулах, өвчнийх нь цаад талыг сайжруулах, одоо эрүүлжүүлэх замаар төгрөгийг чангалах эдийн засгийн бодлого явуулах замаар хийхээс биш яг ийм хуулиар хамгаалж чадахгүй болов уу л гэж би бодож байна. Зүгээр сөрөг дагавар нь дэндүү их байх болов уу, компаниуд энийг тэртэй тэргүй дагахгүй болов уу л гэж бодож байна. Тийм л сэтгэгдэлтэй байна. Тэгээд өмнө нь хүмүүс торгуулиас болоод айгаад, торгуульгүй учраас доллараар хийгээд байгаа юм биш шүү дээ. 

Гэрээн дээр төгрөгөөр бичихэд 6 сарын дараа тэр гэрээ аюултай. Тийм учраас хүн болгон 2 гэрээ хийнэ. Энэ бол яг ийм байдал руу орно шүү. Тийм л миний бодол байна. Тэгээд та бүгд өөрсдөө ёстой мэргэн ухаандаа тунгаана биз дээ.

Д.Дэмбэрэл: - Г.Занданшатар

Г.Занданшатар: - Тав, зургаан асуулт асуулаа. Энэ нэгдүгээрт, дэлхийн бүх улсууд одоо Орос, Япон, Хятад аль ч улсад очсон яг ийм шаардлагатай, яг ийм хуультай. Төлбөрийн хууль ёсны хэрэгжилт нь  одоо янз янзын л эдийн засагтай улсууд байна. Тэр бүх улсуудад одоо Солонгос ч юм уу очиход бол тэнд дэлгүүрт ороод доллараар гүйлгээ хийе, худалдаа хийх юм бол хэн ч хүлээж авахгүй, хэзээ ч хоорондоо тийм гүйлгээ хийхгүй. Банкиндаа зараад л хийгээд явчихдаг. Тэгээд эдийн засгийн 90 хувь нь доллараас хамаардаг юм уу, үгүй юм уу тийм тооцоо судалгаа байхгүй учраас тэр талаар бол тодорхой мэдээлэл алга байна. Зүгээр ер нь тооцооны нэгж гэсэн ойлголтыг бусад улсууд бас ашигладаг юм бий. Урт хугацаатай гэрээ хэлцэл дээр тооцооны нэгжүүд titi гээд явчихдаг. Тэр бол заавал доллараар илэрхийлээд байх шаардлагагүй. 

Манай эдийн засагт бол зөвхөн доллараар жишээлбэл юаны хэрэгцээ их байдаг. Еврогийн төлбөр тооцоо хийгдэж байгаа. Тэгэхдээ долларын ханш ч гэсэн өөрөө дэлхий даяар суларч байгаа шүү дээ. Долларт итгэх итгэл ч гэсэн дэлхий даяар долларын ханш нь унаад байдаг. Жишээлбэл юаны ханш чангардаг ч юм уу. Өөрөө бас л цаанаа хөдөлж байгаа валют л даа. Тэгтэл Монголд бол би сая хэллээ. Хүүхдээ сургалтын төлбөрт, сургуульд өгөхөд, орон сууц худалдаж авахад, интернетэд холбогдоход бүх юм доллараар ард иргэдийн зарлага бол доллараар гарах гээд байна. Ард иргэдийн олж байгаа орлого нь болохоороо төгрөгөөр орж байна. Ингээд ханшийн огцом хэлбэлзэлд бол иргэдийн карманаас 20-30 хувийг нь шууд хулгайлаад, дээрэмдээд авч байгаатай адилхан ийм үзэгдэл нийтээрээ нэрвэгдээд байгаа. Нийт иргэдийнхээ түвшинд. 

Ийм учраас тодорхой урт хугацааны гэрээ хэлцлүүд дээр мэдээж тооцооны нэгж ашиглаж болно. Тооцооны нэгж нь тухайн үеийнхээ валютын ханшаас чиглүүлээд явж болно. Энийг бас хуульд тооцооны нэгж гэсэн санаа оруулж суулгаж болох юмаа. Бас дотор нь явж байгаа гэдгийг хэлмээр байна. Энэнээс болоод сүүдрийн эдийн засаг руу бүгд ингээд явчих юм бол гарахгүй байх аа гэж бодож байгаа. Бүх зар сурталчилгаа ч гэсэн гадагшаа явчихна гэхэд бол итгэхгүй байна. Харин ч сүүлийн үед ингээд төгрөгийн ханш сулрах тусам хүмүүс ерөөсөө л зүгээр сэтгэл зүйн хувьд зохиомол хүлээлт гэж байдаг. Долларжих үзэгдэл гэж одоо эдийн засгийн нэр томъёо бий. Тэгээд зохистой хүлээлтийн онол гэж байдаг тиймээ. Хэрвээ хүлээлтээрээ хүн ерөөсөө хиймэл хүлээлтүүдтэй болгоод 1700 болгоно, 2000 болгоно гэсэн энэ хиймэл хүлээлт нь зохиомлоор ханшийг ингэж савлуулаад, дунд нь эдийн засгийг ч гэсэн, бизнесүүдийг ч гэсэн маш их эрсдэлд нааш цааш нь оруулаад байгаа юм л даа. Тэгээд харьцангуй тогтвортой байлгах нь л бодлогын хувьд бол зөв шаардлага болох байх аа. Энэ дээр Монголбанк харин төгрөгийн ханшаа тогтвортой байлгах талаар илүү анхаарал тавьж ажиллах шаардлага гарна гэсэн ийм л бодолтой байна.

Тийм учраас энэ хууль гарснаараа эдийн засагт харин ч сайнаар нөлөөлнө. Ард иргэдийн орлого, бодит байдалд бол сайнаар нөлөөлнө л гэж бодож байна. 

Д.Дэмбэрэл: - Л.Пүрэвдорж Ерөнхийлөгчид нэмэх юм бий юу.

Д.Пүрэвдорж: - Нэгхэн өгүүлбэр хэлье. Тэгэхээр Д.Энхбат гишүүний хэлдэг бас үнэн л дээ. Нөгөө талаас нь Д.Ганхуяг гишүүний хэлдэг ч үнэн. Монгол Улс юм бол төгрөгөөр тооцоо хийхийг бол төгрөгөөрөө хий, банкнаасаа хүртэл доллараар зээл гаргадагаа боль гэж ярьж байгаа бол бас үнэний хувьтай юу гэвэл үнэний хувьтай. Энхбат гишүүний хэлж байгаа одоо хэтэрхий ганцхан төгрөг рүү чихэх юм бол нэгдүгээрт зохиомол юм болно. Хоёрдугаарт одоо бас эдийн засгийн тогтворгүй байдалд нөлөөлж магадгүй гэдэг ч бас үнэн. Тэгэхээр одоохондоо нэг ийм дундаж юм л, дундаж хувилбар, санал орж ирж байгаа юм л даа. 

Хэрэглэгч нь хэрэглэгчийнхээ талаас шахах, аль болохоор төгрөгөөрөө зээлжих, төгрөгөөрөө тооцоо хийх ийм сонирхол шахалтыг бий болгох, тэгэхдээ яахав банкнаас доллараар зээл гарах явдлыг бол хаагаагүй нэг ийм л эрлийздүү санал орж ирж байгаа. Тэгээд бид энийг бол яг нөгөө төгрөг унаад, хүлээлт бол жигтэйхэн, одоо урвуу хүлээлт болчихсон үед л санаачилсан тэгээд өнөөдөр хэлэлцэх гэж байгаа, өнөөдөр ч ач холбогдлоо алдаагүй. Тийм учраас би яахав хэлэлцээд, хэлэлцэх явцдаа сайжруулах боломж байгаа байх аа. Хэрэгжүүлэх үе шат, бас дотор нь зааглаж, заах юм гишүүдээс нэлээн гарах байх аа. Тэрэн дээр бол мэдээж хууль санаачлагч нэлээн нээлттэй байх байх. Монголбанкны зүгээс бол бас их нээлттэй байж, хэлэлцүүлгээ тийм ажил хэрэгч явуулаад, явуулбал яасан юм бэ гэсэн, явуулах боломжийг … үзээч ээ л гэж гишүүдэд хүсмээр байна.

Д.Энхбат гишүүнийг бас манай энэ хэлэлцүүлэгт оролцооч ээ гэж урьж байна.

Д.Дэмбэрэл: - За зүйтэй. Гишүүд асуулт асууж, хариулт авлаа. Байнгын хорооны санал, дүгнэлтийг сонсчихъё. Эдийн засгийн байнгын хорооны санал дүгнэлтийг Д.Ганхуяг гишүүн танилцуулна.

Д.Ганхуяг: -  Улсын Их Хурлын дарга, эрхэм гишүүд ээ,

Улсын Их Хурлын гишүүн Г.Занданшатар, Ц.Баярсайхан, С.Бямбацогт нараас төлбөр тооцоог үндэсний мөнгөн тэмдэгтээр гүйцэтгэх тухай болон иргэний хуульд нэмэлт оруулах тухай хуулийн төслүүдийг 2009 оны 6 дугаар сарын 3-ны өдөр Улсын Их Хуралд өргөн мэдүүлснийг Эдийн засгийн байнгын хороо 2009 оны 6 дугаар сарын 30-ны өдрийн хуралдаанаараа хэлэлцээд дараахь санал, дүгнэлтийг Улсын Их Хурлын чуулганы нэгдсэн хуралдаанд оруулж байна. 

Гадаад валютын зохиомол эрэлт нийлүүлэлтийг хязгаарлах, үндэсний мөнгөн тэмдэгтэд итгэх итгэлийг сэргээж, төгрөгийн ханшны тогтвортой байдлыг хангах зорилгоор татвар, төсөв, гаальтай хийх тооцоог зөвхөн төгрөгөөр гүйцэтгэх, Монгол Улсын хууль тогтоомжид аливаа шимтгэл хураамжийг зөвхөн төгрөгөөр илэрхийлж байх хууль эрх зүйн орчинг бүрдүүлэхэд уг хуулийн төслийн хөтөлбөрийн хүрээнд чиглэгдсэн байна. 

Төлбөр тооцоог үндэсний мөнгөн тэмдэгтээр гүйцэтгэх тухай иргэний хуульд нэмэлт оруулах тухай хуулийн төслүүдийг тус байнгын хорооны хуралдаанд оролцсон гишүүдийн олонхийн саналаар Улсын Их Хурлын нэгдсэн хуралдаанд оруулж хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ,

Төлбөр тооцоог үндэсний мөнгөн тэмдэгтээр гүйцэтгэх тухай иргэний хуульд нэмэлт оруулах тухай хуулийн төслүүдийг хэлэлцэх эсэх тухай асуудлаар гаргасан Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Д.Дэмбэрэл: - Д.Ганхуяг гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүн байна уу. Х.Баделхан гишүүн асуулт асууя. Х.Баделхан гишүүнээр тасалж байна.

Х.Баделхан: - Баярлалаа. Ер нь европын орнууд бол ганцхан мөнгөн тэмдэгттэй болж байгаа л даа. Ер нь цаашдаа Азийн орнууд ч гэсэн нэгдсэн парламенттай болоод, нэгдсэн мөнгөн тэмдэгттэй болно гэсэн асуудал яригдаж байгаа юм байна. Энэ асуудлыг ер нь гэхдээ энэ дотоодын төлбөр тооцоог бол үндэсний мөнгөн тэмдэгтээр хийх нь зөв л дөө. Энэ саналыг дэмжиж байгаа. Зүгээр Монголбанкны ерөнхийлөгчөөс ганцхан асуулт асуумаар байна. Яг өнөөдрийн байдлаар одоо иргэдийн хадгаламж мөнгө, долларын харьцааны хэмжээ хэр байгаа юм бол. Ямар хэмжээтэй байгаа юм бол. Тэгээд энэ хоёрын өсөлт, бууралт ер нь ямар хэмжээнд байна гэсэн ганцхан асуулт асуумаар байна. Баярлалаа.

Д.Дэмбэрэл: - Байнгын хороо хариулах ёстой юм. Монголбанкны Ерөнхийлөгч.

Д.Пүрэвдорж: - 35.0 хувь байгаа. Долларынх нь 35.0, төгрөгийнх нь 65.0 байгаа. Өсөлт бол сүүлийн үед эхний оны эхэнд бол долларынх ихсэлттэй байсан. Тэр хандлага заларч, төгрөгийнх нь арай илүү өсөх ийм хандлага гарч ирсэн байгаа. 

Д.Дэмбэрэл: - За баярлалаа. (бичлэг байхгүй)

…Алга байна. За яахав хэлэлцэнэ, хэлэлцэхгүй гээд ярьдаг тийм юм байхгүй юм байна. За ингээд байнгын хорооны саналаар санал хураалт явуулчихъя.

Анхны хэлэлцүүлэг хийх үедээ бас сайн ярих нь зүйтэй юмаа, эерэг сөрөг дагаврууд яаж гарах вэ гэдгийг бодож. Байнгын хороо хэлэлцэх нь зүйтэй гэсэн санал оруулж байна. Ийм учраас байнгын хорооны саналаар төслийг хэлэлцье гэсэн санал хураалт явуулчихъя. За гишүүд жаахан хүлээж байгаарай.

42 гишүүн санал хураалтад оролцож, 38 гишүүн зөвшөөрч, 90.5 хувийн саналаар хэлэлцье гэж байгаа юм байна.

Нэгэнт хэлэлцье гэж байгаа бол энэ асуудлыг Эдийн засгийн байнгын хороонд анхны хэлэлцүүлэг хийхээр шилжүүлчихье.

За энэ Улсын бүртгэлийн ерөнхий хуулийн эцсийн найруулгад саналтай гишүүн байна уу. Эцсийн найруулгын саналтай гишүүн байна уу. За энэ ерөнхий хууль дээр эцсийн найруулгын саналтай гишүүн алга уу. Алга байна. Эцсийн найруулгыг сонслоо. Гишүүд тэгвэл хүлээж байя. Су.Батболд гишүүн хүлээж байя. Валютын зохицуулалтын хуулиа яривал ярьчихъя. 

Иргэний бүртгэлийн тухай хуульд нэмэлт, өөрчлөлт оруулах тухай хуулийн эцсийн найруулгад саналтай хүн байна уу. Алга байна. 

Эд хөрөнгийг өмчлөх эрх, түүнтэй холбоотой эд хөрөнгийн бусад эрхийн Улсын бүртгэлийн тухай хуулийн зарим зүйл, заалтыг хүчингүй болсонд тооцох тухай хуулийн эцсийн найруулгад саналтай гишүүн байна уу. Алга байна. 

Иргэний хэргийг шүүхэд хянан шийдвэрлэх тухай хулуьд нэмэлт, өөрчлөлт оруулах тухай хуулийн эцсийн найруулгад саналтай гишүүн байна уу. Алга байна. Эцсийн найруулгыг сонслоо.

Уг асуудлыг 18 цаг 15 минутад хэлэлцэж дуусав. 

Арвандолоо. Валютын зохицуулалтын тухай хуульд нэмэлт, өөрчлөлт оруулах тухай хуулийн төсөл (хэлэлцэх эсэх)

Д.Дэмбэрэл: - Дараачийн хуулийг хэлэлцээд явчих уу. Сайн байна. Гишүүдийг наашаа оруулаарай. 

Валютын зохицуулалтын тухай хуульд нэмэлт, өөрчлөлт оруулах тухай хуулийн төслийг хэлэлцье. Хууль санаачлагчийн илтгэлийг Улсын Их Хурлын гишүүн Г.Занданшатар танилцуулна. Г.Занданшатар гишүүнийг индэрт урьж байна.

Г.Занданшатар: -  Улсын Их Хурлын дарга, эрхэм гишүүд ээ,

Манай орны нөхцөл байдлыг үндэслэн банк, санхүүгийн салбарт зохицуулалтын хос загварыг хэрэглэх нь оновчтой гэж үзэн Санхүүгийн зохицуулах хорооны эрх зүйн байдлын тухай хуулийг Улсын Их Хурал 2005 онд баталсан билээ. 

Санхүүгийн зохицуулах хороо шинээр байгуулагдсанаар Арилжааны банкуудыг Монголбанк банк, санхүүгийн байгууллагуудыг банкны бус санхүүгийн үйлчилгээ эрхлэгчдийн үйл ажиллагааг Санхүүгийн зохицуулах хороо зохицуулах тогтолцоог бий болгосон. Энэ шийдвэртэй холбогдуулан Монголбанкны хяналт шалгалтын газрын банк, санхүүгийн байгууллагын хэлтсийн чиг үүргийг Санхүүгийн зохицуулах хороонд шилжихэд валют солих цэгийн зохицуулалтыг шилжүүлэх асуудал гарч, 2006 оны 11 дүгээр сарын 10-ны өдөр байгуулсан Монголбанк, Сангийн яам, Санхүүгийн зохицуулах хорооны харилцан ойлголцлын санамж бичигт валют солих цэгийн зохицуулалтыг санхүүгийн зохицуулах үйл ажиллагааны чиглэлд байхаар тусгасан.

Санхүүгийн тогтвортой байдлын зөвлөлийн 2007 оны 5 дугаар сарын 15-ны өдрийн хуралдаанаар валют солих цэгийн хяналт зохицуулалтын хүрээг Санхүүгийн зохицуулах хороонд шилжүүлсэн байгаа юм. Гэсэн хэдий ч хуулийн Санхүүгийн зохицуулах хорооны эрх зүйн байдлын тухай хуульд валютын санхүүгийн зохицуулалтын асуудал тусгагдаагүй учраас Санхүүгийн зохицуулах хорооны зохицуулалтын хүрээнд хамаардаггүй, тэгсэн мөртлөө Санхүүгийн зохицуулах хороо нь энэ валют солих цэгүүд, валютын ченжүүд гэж нэрлэж байгаа улсууд бол банк, санхүүгийн байгууллага болсон байгаа. Тэгээд валют солих цэгийн хяналт зохицуулалтын эрх үүргийг шилжүүлэхийн тулд энэ валютын зохицуулалтын тухай хуулиудад өөрчлөлт оруулах, мөн энэ төгрөгөөр үндэсний мөнгөн тэмдэгтээр төлбөр тооцоог гүйцэтгэх тухай хууль батлагдан гарахтай холбогдуулан хариуцлагын эрх зүйн орчинг тодорхой болгох шаардлагын үүднээс валют зохицуулалтын тухай хуулийг өргөн барьж мэдүүлж байна.

Хэлэлцэн шийдвэрлэж өгөхийг хүсье. 

Д.Дэмбэрэл: - Г.Занданшатар гишүүнд баярлалаа. Илтгэлтэй холбогдуулаад асуух асуулттай гишүүн байна уу. Алга байна. Тэгвэл байнгын хорооны санал, дүгнэлтийг сонсчихъё. Эдийн засгийн байнгын хорооны санал, дүгнэлтийг Улсын Их Хурлын гишүүн Д.Ганхуяг танилцуулна. Д.Ганхуяг гишүүнийг индэрт урьж байна.

Д.Ганхуяг: - Улсын Их Хурлын дарга, эрхэм гишүүд ээ,

Улсын Их Хурлын гишүүн Г.Занданшатар, Ц.Баярсайхан, С.Бямбацогт нараас өргөн мэдүүлсэн Валютын зохицуулалтын тухай хуульд нэмэлт, өөрчлөлт оруулах тухай хуулийн төслийг Эдийн засгийн байнгын хороо 2009 оны 6 дугаар сарын 30-ны өдрийн хуралдаанаар хэлэлцээд дараахь санал, дүгнэлтийг Улсын Их Хурлын нэгдсэн хуралдаанд оруулж байна.

Монгол Улсын нийгэм, эдийн засагт тулгарч буй санхүүгийн хямралыг даван туулахад санхүүгийн зах зээл, банкны системийн тогтвортой байдал, үндэсний мөнгөн тэмдэгт, төгрөгийн ханшны тогтвортой байдлыг хангах зорилтын хүрээнд валютын нэгдсэн бодлогыг хэрэгжүүлэх, гадаад валютын ханшийн огцом хэлбэлзэл, төгрөгийн ханшны сулралтыг тогтоон барих үүднээс банкнаас гадуурхи валютын захын үйл ажиллагааны зохицуулалтын эрх зүйн орчинг тодорхой болгох шаардлага зүй ёсоор тавигдаж байна гэж төсөл санаачлагчид үзсэн байна.

Уг хуулийн төслийг байнгын хорооны хуралдаанд оролцсон гишүүдийн олонхийн саналаар Улсын Их Хурлын нэгдсэн хуралдаанд оруулж хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ, 

Валютын зохицуулалтын тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлаар гаргасан Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Д.Дэмбэрэл: - Д.Ганхуяг гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу. Асуух асуулттай гишүүн алга байна. Үг хэлэх саналтай гишүүн байна уу. Хэлэлцэх эсэх асуудлаар. За үг хэлэх гишүүн алга байна. Байнгын хорооны саналаар санал хураалт явуулчихъя.

Валютын зохицуулалтын тухай хуульд нэмэлт, өөрчлөлт оруулах тухай хуулийн төслийг хэлэлцье гэсэн санал оруулсан байна. Хэлэлцье гэсэн санал хураалт явуулчихъя.

42 гишүүн санал хураалтад оролцож, 36 гишүүн зөвшөөрч, 85.7 хувийн саналаар хэлэлцэх нь зүйтэй гэж үзлээ. 

Нэгэнт хэлэлцэх нь зүйтэй гэж үзсэн учраас Эдийн засгийн байнгын хороонд анхны хэлэлцүүлэг хийлгүүлэхээр шилжүүлье.

Аюулгүй байдал, гадаад бодлогын байнгын хороо 9.30-аас хуралдана, Төрийн байгуулалтын байнгын хороо маргааш 9.30-аас хуралдана. 10.00 цагаас чуулгантай. 

Өнөөдрийн чуулганы хуралдаан завсарлалаа.


Хуралдаан 18 цаг 20 минутад өндөрлөв.

Соронзон хальснаас буулгасан:

